
Монгол Улсын Их Хурлын 2021 оны хаврын ээлжит чуулганы
Байгаль орчин, хүнс, хөдөө аж ахуйн байнгын хорооны 

5 дугаар сарын 18-ны өдөр /Мягмар гараг/-ийн 
хуралдааны товч тэмдэглэл

Байгаль орчин, хүнс, хөдөө аж ахуйн байнгын хорооны дарга Х.Болорчулуун ирц, хэлэлцэх асуудлын дарааллыг танилцуулж, хуралдааныг даргалав.

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Байгаль орчин, хүнс, хөдөө аж ахуйн байнгын хорооны дарга Х.Болорчулуун, Улсын Их Хурлын гишүүн Ж.Бат-Эрдэнэ, Б.Бейсен, Г.Ганболд, Г.Мөнхцэцэг, Ц.Цэрэнпунцаг, Т.Энхтүвшин нар “Их эзэн Чингис хаан” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов.
Хуралдаанд ирвэл зохих 19 гишүүнээс 14 гишүүн цахим хуралдааны программын ирцэд бүртгүүлж, 73.7 хувийн ирцтэйгээр хуралдаан 14 цаг 07 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Н.Наранбаатар, Г.Тэмүүлэн;

Эмнэлгийн чөлөөтэй: Ц.Туваан.

Нэг.Хаврын тариалалтын бэлтгэл ажлын талаар Хүнс, хөдөө аж ахуй, хөнгөн үйлдвэрийн сайдын мэдээлэл сонсох

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын дарга Ц.Болорчулуун, мөн яамны Газар тариалангийн бодлогын хэрэгжилтийг зохицуулах газрын дарга В.Үнэнбат нар “Их эзэн Чингис хаан” танхимаас оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, мөн хэлтсийн референт Г.Алтанцэцэг, Хяналт шалгалт, үнэлгээний газрын Хяналт шалгалтын хэлтсийн референт Ц.Рэнцэнтогтох нар байлцав.

Хаврын тариалалтын бэлтгэл ажлын талаар мэдээллийг Хүнс, хөдөө аж ахуй, хөнгөн үйлдвэрийн сайд З.Мэндсайхан “Их эзэн Чингис хаан” танхимаас танилцуулав. 


Мэдээлэлтэй холбогдуулан Улсын Их Хурлын гишүүн Ц.Цэрэнпунцаг, Ж.Бат-Эрдэнэ, Б.Бейсен, Т.Энхтүвшин, Г.Мөнхцэцэг, Ж.Батжаргал, Х.Болорчулуун нарын тавьсан асуултад Хүнс, хөдөө аж ахуй, хөнгөн үйлдвэрийн сайд З.Мэндсайхан, Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын дарга Ц.Болорчулуун нар “Их эзэн Чингис хаан” танхимаас хариулж, тайлбар хийв.


Улсын Их Хурлын гишүүн Ж.Батжаргал, Б.Бейсен, Т.Энхтүвшин нар үг хэлэв.

Улсын Их Хурлын гишүүд Хаврын тариалалтын бэлтгэл ажлын талаар Хүнс, хөдөө аж ахуй, хөнгөн үйлдвэрийн сайдын мэдээллийг сонслоо. 
           Уг асуудлыг 15 цаг 17 минутад хэлэлцэж дуусав.

Хоёр.Тусгай хамгаалалттай газар нутгийн талаар Байгаль орчин, аялал жуулчлалын сайдын мэдээлэл сонсох
Хэлэлцэж буй асуудалтай холбогдуулан Байгаль орчин, аялал жуулчлалын сайд Н.Уртнасан, Байгаль орчин, аялал жуулчлалын яамны Тусгай хамгаалалттай бүс нутгийн удирдлагын газрын дарга Д.Батмөнх, мөн газрын шинжээч Э.Түвшинбаяр, ахлах мэргэжилтэн Ч.Гал, Ойн бодлого зохицуулалтын газрын даргын албан үүргийг түр орлон гүйцэтгэгч Э.Сансарбаяр, мөн газрын ахлах мэргэжилтэн Р.Ганбат, Байгаль орчны үнэлгээ, аудитын хэлтсийн даргын албан үүргийг түр орлон гүйцэтгэгч Г.Энхмөнх, мөн хэлтсийн ахлах мэргэжилтэн Д.Тэмүүлэн, Хуулийн хэлтсийн даргын албан үүргийг түр орлон гүйцэтгэгч Д.Хэрлэнчимэг, Усны газрын даргын албан үүргийг түр орлон гүйцэтгэгч Ш.Мягмар, Орчны бохирдлыг бууруулах үндэсний хорооны Ажлын албаны дарга Б.Алтанзул нар “Их эзэн Чингис хаан” танхимаас оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, мөн хэлтсийн референт Г.Алтанцэцэг, Хяналт шалгалт, үнэлгээний газрын Хяналт шалгалтын хэлтсийн референт Ц.Рэнцэнтогтох нар байлцав.
Тусгай хамгаалалттай газар нутгийн талаар мэдээллийг Байгаль орчин, аялал жуулчлалын сайд Н.Уртнасан “Их эзэн Чингис хаан” танхимаас танилцуулав. 

Мэдээлэлтэй холбогдуулан Улсын Их Хурлын гишүүн Ц.Цэрэнпунцаг, Г.Мөнхцэцэг, Б.Бейсен, Т.Аубакир, Х.Болорчулуун нарын тавьсан асуултад Байгаль орчин, аялал жуулчлалын сайд Н.Уртнасан, Байгаль орчин, аялал жуулчлалын яамны Байгаль орчны үнэлгээ, аудитын хэлтсийн даргын албан үүргийг түр орлон гүйцэтгэгч Г.Энхмөнх, мөн яамны Тусгай хамгаалалттай бүс нутгийн удирдлагын газрын шинжээч Э.Түвшинбаяр, Усны газрын даргын албан үүргийг түр орлон гүйцэтгэгч Ш.Мягмар нар “Их эзэн Чингис хаан” танхимаас хариулж, тайлбар хийв.


Улсын Их Хурлын гишүүн Б.Бейсен, Ж.Батжаргал нар үг хэлэв.

Улсын Их Хурлын гишүүд Тусгай хамгаалалттай газар нутгийн талаар Байгаль орчин, аялал жуулчлалын сайдын мэдээллийг сонслоо. 

           Уг асуудлыг 16 цаг 10 минутад хэлэлцэж дуусав.


Гурав.Байгаль орчинд нөлөөлөх байдлын үнэлгээний тухай хуулийн 7 дугаар зүйлийн 7.1-д заасан “Байгаль орчны нөлөөллийн үнэлгээ”, түүнд холбогдох зохицуулалтын биелэлтийн талаар Байгаль орчин, аялал жуулчлалын сайдын мэдээлэл сонсох

Хэлэлцэж буй асуудалтай холбогдуулан Байгаль орчин, аялал жуулчлалын сайд Н.Уртнасан, Байгаль орчин, аялал жуулчлалын яамны Тусгай хамгаалалттай бүс нутгийн удирдлагын газрын дарга Д.Батмөнх, мөн газрын шинжээч Э.Түвшинбаяр, ахлах мэргэжилтэн Ч.Гал, Ойн бодлого зохицуулалтын газрын даргын албан үүргийг түр орлон гүйцэтгэгч Э.Сансарбаяр, мөн газрын ахлах мэргэжилтэн Р.Ганбат, Байгаль орчны үнэлгээ, аудитын хэлтсийн даргын албан үүргийг түр орлон гүйцэтгэгч Г.Энхмөнх, мөн хэлтсийн ахлах мэргэжилтэн Д.Тэмүүлэн, Хуулийн хэлтсийн даргын албан үүргийг түр орлон гүйцэтгэгч Д.Хэрлэнчимэг, Усны газрын даргын албан үүргийг түр орлон гүйцэтгэгч Ш.Мягмар, Орчны бохирдлыг бууруулах үндэсний хорооны Ажлын албаны дарга Б.Алтанзул нар “Их эзэн Чингис хаан” танхимаас оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, мөн хэлтсийн референт Г.Алтанцэцэг, Хяналт шалгалт, үнэлгээний газрын Хяналт шалгалтын хэлтсийн референт Ц.Рэнцэнтогтох нар байлцав.
Байгаль орчинд нөлөөлөх байдлын үнэлгээний тухай хуулийн 7 дугаар зүйлийн 7.1-д заасан “Байгаль орчны нөлөөллийн үнэлгээ”, түүнд холбогдох зохицуулалтын биелэлтийн талаар мэдээллийг Байгаль орчин, аялал жуулчлалын сайд Н.Уртнасан “Их эзэн Чингис хаан” танхимаас танилцуулав. 
Мэдээлэлтэй холбогдуулан Улсын Их Хурлын гишүүн Г.Мөнхцэцэг, Б.Бейсен, Ж.Батжаргал, Х.Болорчулуун нарын тавьсан асуултад Байгаль орчин, аялал жуулчлалын сайд Н.Уртнасан “Их эзэн Чингис хаан” танхимаас хариулж, тайлбар хийв.


Улсын Их Хурлын гишүүн Ж.Батжаргал үг хэлэв.

Улсын Их Хурлын гишүүд Байгаль орчинд нөлөөлөх байдлын үнэлгээний тухай хуулийн 7 дугаар зүйлийн 7.1-д заасан “Байгаль орчны нөлөөллийн үнэлгээ”, түүнд холбогдох зохицуулалтын биелэлтийн талаар Байгаль орчин, аялал жуулчлалын сайдын мэдээллийг сонслоо.
           Уг асуудлыг 16 цаг 47 минутад хэлэлцэж дуусав.


Дөрөв.Байгаль орчин, аялал жуулчлалын яам, Орчны бохирдлыг бууруулах үндэсний хороонд хэрэгжиж байгаа төсөл, хөтөлбөрүүдийн мэдээлэл болон хэрэгжилтийн талаар мэдээлэл сонсох
Хэлэлцэж буй асуудалтай холбогдуулан Байгаль орчин, аялал жуулчлалын сайд Н.Уртнасан, Байгаль орчин, аялал жуулчлалын яамны Тусгай хамгаалалттай бүс нутгийн удирдлагын газрын дарга Д.Батмөнх, мөн газрын шинжээч Э.Түвшинбаяр, ахлах мэргэжилтэн Ч.Гал, Ойн бодлого зохицуулалтын газрын даргын албан үүргийг түр орлон гүйцэтгэгч Э.Сансарбаяр, мөн газрын ахлах мэргэжилтэн Р.Ганбат, Байгаль орчны үнэлгээ, аудитын хэлтсийн даргын албан үүргийг түр орлон гүйцэтгэгч Г.Энхмөнх, мөн хэлтсийн ахлах мэргэжилтэн Д.Тэмүүлэн, Хуулийн хэлтсийн даргын албан үүргийг түр орлон гүйцэтгэгч Д.Хэрлэнчимэг, Усны газрын даргын албан үүргийг түр орлон гүйцэтгэгч Ш.Мягмар, Орчны бохирдлыг бууруулах үндэсний хорооны Ажлын албаны дарга Б.Алтанзул нар “Их эзэн Чингис хаан” танхимаас оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, мөн хэлтсийн референт Г.Алтанцэцэг, Хяналт шалгалт, үнэлгээний газрын Хяналт шалгалтын хэлтсийн референт Ц.Рэнцэнтогтох нар байлцав.
Байгаль орчин, аялал жуулчлалын яам, Орчны бохирдлыг бууруулах үндэсний хороонд хэрэгжиж байгаа төсөл, хөтөлбөрүүдийн мэдээлэл болон хэрэгжилтийн талаар мэдээллийг Байгаль орчин, аялал жуулчлалын сайд Н.Уртнасан “Их эзэн Чингис хаан” танхимаас танилцуулав. 
Мэдээлэлтэй холбогдуулан Улсын Их Хурлын гишүүн Б.Бейсен, Г.Мөнхцэцэг, Ж.Батжаргал нарын тавьсан асуултад Байгаль орчин, аялал жуулчлалын сайд Н.Уртнасан, Байгаль орчин, аялал жуулчлалын яамны Байгаль орчны үнэлгээ, аудитын хэлтсийн даргын албан үүргийг түр орлон гүйцэтгэгч Г.Энхмөнх, Орчны бохирдлыг бууруулах үндэсний хорооны Ажлын албаны дарга Б.Алтанзул нар “Их эзэн Чингис” хаан танхимаас хариулж, тайлбар хийв.


Улсын Их Хурлын гишүүн Б.Бейсен, Ж.Батжаргал, Х.Болорчулуун нар үг хэлэв.

Улсын Их Хурлын гишүүд Байгаль орчин, аялал жуулчлалын яам, Орчны бохирдлыг бууруулах үндэсний хороонд хэрэгжиж байгаа төсөл, хөтөлбөрүүдийн мэдээлэл болон хэрэгжилтийн талаар Байгаль орчин, аялал жуулчлалын сайдын мэдээллийг сонслоо.

           Хуралдаан 3 цаг 25 минут үргэлжилж, 19 гишүүнээс 16 гишүүн хүрэлцэн ирж, 84.2 хувийн ирцтэйгээр 17 цаг 32 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, 

ХӨДӨӨ АЖ АХУЙН БАЙНГЫН


ХОРООНЫ ДАРГА                                                             Х.БОЛОРЧУЛУУН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  Д.УЯНГА
МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

5 ДУГААР САРЫН 18-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Х.Болорчулуун: Байнгын хорооны гишүүдийн өнөөдрийн амгаланг айлтгая. Өнөөдрийн Байнгын хорооны хурал танхимаар болон цахимаар гишүүд оролцож байна. Танхимаар бол Цэрэнпунцаг гишүүн, Ганболд гишүүн, Бат-Эрдэнэ гишүүн, Энхтүвшин, Бейсен гишүүн оролцож байна. Цахимаар Цогтгэрэл, Батжаргал, Анандбазар, Саранчимэг, Дамдинням, Бат-Эрдэнэ, Ганибал нарын гишүүд оролцож байна. Ингээд ирц, Байнгын хорооны хуралдааны ирц хангалттай хүрсэн тул өнөөдрийн хуралдаан эхэлснийг мэдэгдье. Ковид-19 цар тахлын онцгой нөхцөл байдалтай холбогдуулан Монгол Улсын Их Хурлын чуулганы хуралдааны дэгийн тухай хуульд заасан онцгой нөхцөлд хэрэглэх цахим хуралдааны дэгийн дагуу Улсын Их Хурлын гишүүд Байгаль орчин, хүнс, хөдөө аж ахуйн байнгын хорооны хуралдаанд парламент болон zoom хурлын программыг ашиглан цахим оролцож байна. 

 

Гишүүд цахим цахим хуралдааны программд нэвтрэхдээ өөрийн овгийн эхний үсэг болон нэрээ крилээр бичиж дүрсээ өгснөөр тухайн гишүүнийг хуралдаанд эхлэхэд ирцэд бүртгүүлсэнд тооцно. Байнгын хорооны хуралдаанд хэлэлцэх асуудлыг танилцуулъя. Хэлэлцэх асуудал нэгдүгээрт Хаврын тариалалтын явцын талаар Хүнс, хөдөө аж ахуй, хөнгөн үйлдвэрийн сайдын мэдээлэл сонсох. Хоёрт нь Тусгай хамгаалалттай газар нутгийн талаар Байгаль орчин, аялал жуулчлалын сайдын мэдээлэл сонсох. Гуравт нь Байгаль орчинд нөлөөлөх байдлын үнэлгээний тухай хуулийн долоодугаар зүйлийн долоогийн нэгд заасан байгаль орчны нөлөөллийн үнэлгээ, түүнд холбогдох зохицуулалтын биелэлтийн талаар Байгаль орчин, аялал жуулчлалын сайдын мэдээлэл сонсох. Дөрөвт нь Байгаль орчин, аялал жуулчлалын яам, орчны бохирдлыг бууруулах үндэсний хороонд хэрэгжиж байгаа төсөл хөтөлбөрүүдийн мэдээлэл болон хэрэгжилтийн талаар Байгаль орчин, аялал жуулчлалын сайдын мэдээлэл сонсох. Хэлэлцэх асуудлын талаар саналтай гишүүд байна уу? Санал, хэлэлцэх асуудлын талаар саналтай гишүүн байхгүй тул хэлэлцэх асуултдаа оръё. 

 

Нэгдүгээр асуудал. Хаврын тариалалтын явцын талаар Хүнс, хөдөө аж ахуй, хөнгөн үйлдвэрийн сайдын мэдээлэл сонсоно. 
 

Оролцож байгаа ажлын хэсгийн харьяаллын яамны харьяа яамны ажлын хэсгийн гишүүд Загджавын Мэндсайхан сайд, Цэдэнгомбын Болорчулуун Бодлого төлөвлөлтийн газрын дарга, Ванягийн Үнэнбат Газар тариалангийн бодлогын хэрэгжилтийн зохицуулах газрын дарга ийм бүрэлдэхүүнтэй оролцож байна. Бид өмнө нь бол намрын чуулганы дараа Байнгын хорооны ээлжит бус хурал хуралдуулж, хаврын тариалалтын бэлтгэл ажлын явцын талаар бол одоо сонссон. Үүрэг чиглэлийг Хүнс, хөдөө аж ахуйн яаманд өгсөн байгаа. Одоо бол хаврын тариалалтын явцын талаар одоо мэдээлэл, сайдын мэдээллийг сонсоно.

 

З.Мэндсайхан: Эрхэм Байнгын хорооны дарга, Улсын Их Хурлын гишүүд ээ, 

 

Энэ онд улсын хэмжээгээр гурван зуун наян ес аравны гурван мянган га-д үр тариа, арван долоо аравны есөн мянган га-д төмс, ес аравны зургаан мянган га-д хүнсний ногоо, жаран зургаа аравны таван мянган га-д малын тэжээл, дөчин мянган га-д тосны ургамал өссөн дүнгээр дөрөв аравны мянган гурван мянган га-д жимс, жимсгэнэ, нийтдээ таван зуун хорин долоо аравны найман мянган га-д тариалалт хийхээр зорилт тавин ажиллаж байна. Хаврын тариалалтын бэлтгэл ажлын хүрээнд тариалан бүхий аж ахуйн нэгж иргэдэд гучин есөн мянган тонн, Хөдөө аж ахуйн дэмжих сан болон улсын нөөцийн салбарт найм аравны дөрвөн мянган тонн, нийтдээ дотоодоос дөчин долоо аравны дөрвөн мянган тонн үрийн нөөц бүрдүүлсний зэрэгцээ улаан буудайн үр импортлох зөвшөөрөл авсан зургаан аж ахуйн нэгжтэй Хөдөө аж ахуйг дэмжих сангаар дамжуулан арван мянган тонн үр нийлүүлэх гэрээ байгуулж хэрэгжилтийг зохион байгуулснаар тариалалтад шаардагдах буудайн үрийг бүрэн бүрдүүлсэн. 

 

Тариаланчдад учрах санхүүгийн дарамтыг бууруулах, улмаар тариалах талбайн ургацыг, авах ургацын хэмжээг нэмэгдүүлэх зорилгоор Засгийн газрын хоёр мянга хорин нэгэн оны зуун дөчин хоёрдугаар тогтоол гаргаснаар хэрэгжилтийг зохион байгуулж байна. Энэ тогтоолын дагуу импортын улаан буудайн үрийг гучин хувиар, хүнсний ногооны үрийг наян хувиар, төмс, хүлэмжийн ногоо, нийлэг, хальсан хучлагын үнийг тавин хувиар тус тус хөнгөлж олгохоор шийдвэрлэсэн. Тариалангийн үйлдвэрлэлд нийтдээ арван ес аравны таван мянган тонн шатахуун шаардагдахаас зөвхөн хаврын тариалалтыг хэвийн явуулахад долоо аравны найман мянган тонн шатахуун шаардагдах тооцоо гарсан. Иймээс технологийн ажилбаруудыг хугацаанд нь үр дүнтэй зохион байгуулах, тариаланчид учрах санхүүгийн дарамтуудыг хөнгөлөх зорилгоор хэрэгцээт шатахууныг тавин хувийн урьдчилгаатай, ургамал хамгааллын бодис, бордоог гучин хувийн урьдчилгаатай тус тус зээлээр олгох шийдвэрийг гаргаж, хэрэгжилтийг зохион байгуулж байна. Таван сарын арван долооны байдлаар улсын хэмжээгээр далан долоон мянган га-д үр тариа, үүнээс далан тав аравны есөн мянган га-д улаан буудай, хоёр аравны гурван мянган га-д төмс, нэг мянган га-д хүнсний ногоо, нэг ноль аравны нэг мянган га-д малын тэжээл, нэг аравны найман мянган га-д тосны ургамал, нийтдээ наян хоёр аравны дөрвөн мянган га-д тариалалт хийснээр улсын хэмжээний үр тарианы тариалалт арван ес аравны найман хувьтай, улаан буудайн тариалалт хорь аравны зургаан хувь, төмс арван хоёр аравны есөн хувь, хүнсний ногоо арав аравны дөрөв хувь, малын тэжээл ноль аравны хоёр хувь, тосны ургамал дөрөв аравны зургаан хувьтай явагдаж байна.  

 

Монгол Улсын Засгийн газрын хоёр мянга хорин нэгэн оны эрүүл мэндээ хамгаалж, эдийн засгаа сэргээх арван их наяд төгрөгийн цогц төлөвлөгөөний хүрээнд арилжааны банкны эх үүсвэрээр зуун тэрбум төгрөгийн хүүгийн хөнгөлөлттэй зээл олгох шийдвэрийн дагуу Төрийн банк, Хаан банк, Хас, Голомт, Худалдаа хөгжлийн банк, Капитрон банктай санхүүжилтийн ерөнхий гэрээг байгуулж, арилжааны банкнууд зээл олголтын ажлыг эхлүүлсэн. Хүнсний ногоо үндэсний хөтөлбөрийн хүрээнд өрхийн тариалан хөдөлгөөн өрнүүлж тариалах талбай хураан авах ургацын хэмжээг нэмэгдүүлэн, хангамжийг тогтворжуулах зорилгоор улсын төсвийн таван зуун далан дөрөв аравны долоон сая төгрөгийн хөрөнгөөр арван нэр төрлийн арван зургаа аравны хоёр мянган тонн ил талбайн болон хүлэмжийн ногооны үрийг худалдан авч, нэг аравны гурван тэрбум төгрөгөөр зуун жаран мянган тонн, зуун жаран тонн төл, сонгинын үр худалдан авах ажиллагааны шатанд явагдаж байгаа бөгөөд хүнсний ногооны үрийг наян хувиар хөнгөлж тариалан бүхий иргэн, аж ахуйн нэгжид олгох ажлыг зохион байгуулж байна.

 

Газар тариалангийн зориулалттай шинэ трактор хөдөө аж ахуйн техник тоног төхөөрөмж, бордоо ургамал хамгааллын бодис, усалгааны тоног төхөөрөмжийг нэмэгдсэн өртгийн албан татвараас чөлөөлөх, гаалийн албан татварыг чөлөөлөх тухай хуулийг Улсын Их Хурлаар хэлэлцүүлэн батлуулж, Монгол Улсын Засгийн газрын таван сарын арван хоёрны өдрийн хуралдаанаар албан татварын хөнгөлөлтөд хамрагдах хөдөө аж ахуйн техник, тоног төхөөрөмж, бордоо, ургамал хамгааллын бодис, усалгааны тоног төхөөрөмжийн жагсаалтыг батлуулсан. Орон даяар вакцинжуулалтын ажил эрчимтэй явагдаж байгаа бөгөөд хаврын тариалалтад ажиллах арван дөрөв, аравны таван мянган тариаланчдыг вакцинжуулалтад хамруулахаар нэрсийг гаргаж Улсын онцгой комисс болон Эрүүл мэндийн яаманд хүргүүлэн хамтран ажиллаж байна. Өнөөдрийн байдлаар нийтдээ арван тав аравны таван мянган тариаланчид нэг, хоёрдугаар тунд хамрагдсанаас нэгдүгээр тунд арван нэг аравны тав мянган тариаланч хамрагдаж, явц нь далан ес аравны гурван хувьтай, хоёрдугаар тунд ес аравны долоон мянган тариаланч хамрагдаж жаран зургаа аравны найман хувьтай явагдаж байна. Тариаланчдыг ойрын хугацаанд вакцинжуулалтын хоёрдугаар дунд бүрэн хамруулахаар холбогдох байгууллагуудтай хамтран ажиллаж байна. Баярлалаа.

 

Х.Болорчулуун: Сайд танилцуулгаа хийлээ. Хэлэлцэж байгаа асуудлын хүрээнд гишүүд асуулт асуух, үг хэлэх, нэр өгөхтэй холбоотой цахим хуралдааны дэгийг танилцуулъя. Асуулт асуух, нэр өгөхдөө танхимаар оролцож байгаа гишүүн төхөөрөмжийн товчлуураа дарж, цахимаар оролцож байгаа гишүүн цахим хуралдааны программын мэдээлэл солилцох бүгдэд харагдах хэсэгт асуулт асуух нэр авч эхэллээ гэж оператор бичсэний дараа асуулт асууна гэж бичиж дараалалд орно. Гишүүд үг хэлэх нэр өгөхдөө цахимаар оролцож байгаа гишүүн төхөөрөмжийн товчлуураа дарж, цахимаар оролцож байгаа гишүүн цахим хуралдааны программын мэдээлэл солилцох бүгд харагдах хэсэгт үг хэлэх нэр авч эхэллээ гэж оператор бичсэний дараа үг хэлнэ гэж бичиж дараалалд орно. 

 

Хаврын тариалалтын тариалалтын явцын талаар Хүнс, хөдөө аж ахуй, хөнгөн үйлдвэрийн сайдын мэдээлэлтэй холбогдуулан асуулт асуух гишүүн гишүүд нэрээ өгнө үү. Танхимаар Цэрэнпунцаг, Бат-Эрдэнэ, Бейсен, Энхтүвшин, Бейсен гишүүн асуулт асууна. Цахимаар Батжаргал гишүүн өөр байхгүй юу цахимаар? Асуулт асуух гишүүдийг тасаллаа. Бейсен гишүүнээр. Цэрэнпунцаг гишүүн асуулт асууя.

 
Ц.Цэрэнпунцаг: Та бүхэнд энэ өдрийн мэндийг хүргэе. Ингээд Мэндсайхан сайдын сая ерөнхийдөө энэ тайланг сонслоо. Явж байгаа явц газар тариалангийн, ялангуяа энэ цаг үетэй холбоотой газар тариалангийн явцын талаар мэдээлэл сонслоо. Тэгээд надад нэг асуулт байна. Манай одоо тойргийн сонгогчдоос аж ахуйн нэгжүүдээс газар тариалан эрхэлдэг аж ахуйн нэгжүүдээс нэг гомдол санал их ирээд байна. Ингээд энэ талаар Мэндсайхан сайдаас асуух гэсэн юм. Завхан аймаг бол одоо газар тариалангийн бас тодорхой бүс нутаг шүү дээ. Хойд талдаа нөгөө малын тэжээл тарьдаг хоёр гурван сум байна. Бас нэлээн талбайнууд бол бас осолтой болж байгаа. Ингээд бас миний энэ тойрог дээрээ хийх нэг ажил бол ер нь мөрийн хөтөлбөрт орсон нэг зүйл бол энэ өөр хэнд одоо, ялангуяа эхлээд энэ аймгийнхаа дотоод хэрэгцээг хангах энэ тэжээлийг тарья. Тэжээлийн хуучин уламжлалт тэжээлийнхээ аж ахуйг сэргээе. Энэ дээр дэмжиж ажиллана гэж энэ мөрийн хөтөлбөртөө орсон. Энэ дээрээ ажиллаж байгаа. Энэтэй гэж одоо энэнийхээ ч дагуу бас ганц нэг аж ахуйн нэгжид бас Мэндсайхан сайд та мэдэж байгаа. Бас дэмжлэг Хүнс, хөдөө аж ахуйн яамнаас үзүүлж байгаа. 

 

Ялангуяа услалтын систем манай Завханы одоо нэг компанид олгож байгаа. Энд бол талархаж байгаа. Тэгээд одоо энэ хөнгөлөлттэй хүүгийн хөнгөлөлттэй зуун тэрбумын зээлээс энэ алслагдсан нутагт байгаа аж ахуйн нэгжүүдэд олгохгүй. Энд хуваарилагдаагүй гээд одоо энэ банкнуудын…/минут дуусав/

 

Х.Болорчулуун: Нэг минут нэмж олгоё Цэрэнпунцаг гишүүнд.

 

Ц.Цэрэнпунцаг: Эх үүсвэр, эх үүсвэр нь хуваарилагдаагүй гэсэн ийм шалтагтай банкнууд зээл олгохгүй байна гээд байна. Тэгээд энэ дээр чухам энэ ямар учиртай юм байгаа юм. Энэ та нэг энэ дээр нэг тодорхой хариулт өгөөч.

 

Х.Болорчулуун: 3 номер Мэндсайхан сайд хариулъя.

 

З.Мэндсайхан: Цэрэнпунцаг гишүүний асуултад хариулъя. Ер нь энэ усалгаатай газар тариаланг дэмжих зорилгоор Азийн хөгжлийн банктай хамтарч ажиллаж байгаа. Энэ хүрээндээ Завхан аймагт нийтдээ хоёр зуун жаран га газрыг зургаа аравны хоёр тэрбум төгрөгөөр усжуулалтын шинэчлэл шинээр тавихаар энэ ажлыг бол энэ онд нь багтаад хийнэ. Бэлтгэл ажил бүрэн хангагдсан байгаа. Одоо сонгон шалгаруулалтын ажлыг зарлахад ганц хоёр техникийн шинжтэй бичиг баримтын эцэслэх асуудал байгаа. Ингээд энэ оны нэг, хоёрдугаар улиралд багтаагаад сонгон шалгаруулалтыг нь бол зарлачих боломжтой болсон байгаа. Энэ газар тариалангийн дэмжих зуун дөрвөн хувийн зээл буюу нөгөө хоёр их наяд, арван их наядын хөтөлбөрт орсон газар тариалангийн салбарт таван зуун тэрбумын хөнгөлөлттэй зээлийг олгож байгаа. Үүнээс зуу нь бол газар тариалангийн салбарт олгогдож байгаа. Энэ бол арилжааны банкнуудтай бид нар Монголбанк, Сангийн яам гэрээ хийсэн. Зургаан арилжааны банк энэ үйлчилгээг үзүүлж байгаа. 

 

Зүгээр яах вэ аймагт эх үүсвэр байхгүй гэдэг бол худлаа байх. Та жоохон ташаа ойлголттой байх, зүгээр оролцох аж ахуйн нэгжүүд маань аймгийн хөдөө аж ахуйн газраараа дамжуулаад манайх руу нэрс ирүүлж байгаа. Тэрийг нь бид нар энэ нөгөө арилжааны банкнуудад мэдээлэл болгож гаргаж өгч байгаа юм. Зүгээр тэрэнд хамрагдахгүй үлдчихсэн байж магадгүй. Түүнээс биш орон нутагт байгаа аж ахуйн нэгжийн, энд хөдөө аж ахуйн таван зуун тэрбумын, ер нь газар тариалан гэлтгүй таван зуун тэрбумын зээлд бол малчид эд нар бүгд хамрагдаад явж байгаа. Газар тариалангийн зээл дээр бол зээлийн судалгааны ажлууд нь эхэлчихсэн, аж ахуйн нэгжүүдээсээ бол материалаа аваад явж байгаа юм байна лээ. Тэгэхээр та тэрийг тодруулаад, би зүгээр бодохдоо тэр нэрс нь орж чадаагүй байгаа байх. Түүнээс эх үүсвэрийн асуудал бол байх тийм асуудал байхгүй байгаа.

 

Х.Болорчулуун: Цэрэнпунцаг гишүүн тодруулж асууя.

 

Ц.Цэрэнпунцаг: Энд нэг буруу ойлголт яваад байгаа юм байна лээ шүү. Энэ төв энэ тариалангийн бүс нутагтаа олгохоор зэрэг энэ эх үүсвэр нь шийдэгдсэн, алслагдсан нутагт байгаа энэ эх үүсвэр бол байхгүй гэж ийм ойлголт банкныхан өгсөн юм уу. Одоо тэр банкны л одоо ажилтнуудын л тайлбар юм шиг байна лээ. Тэгэхээр энийг бол одоо та бүхэн бас араас нь анхаарахгүй бол. Бас нөгөө талдаа нөгөө муу тариаланчид маань мэдээллээр дутмаг байгаад бас ийм байдалд орчихсон байж магадгүй юм. Тэгэхээр би өнөөдрийн бол надад гаргаж байгаа одоо хоёр гурван аж ахуй нэгжээс ирж байгаа хүсэлт бол ерөөсөө банкан дээр эх үүсвэр байхгүй гээд бид нарт энэ зээл олгохгүй байна л гэж хариу өгөөд байна. Энийг тодруулж өгөөч. Тэд нар бол тэр компаниуд ойлгохдоо бол ерөөсөө цаанаасаа төв энэ газар тариалангийнхаа бүсэд олгоё. Алслагдсан бүс нутгуудад байгаа аж ахуйн нэгжүүд бол олгохгүй гэсэн энэ Засгийн газрын шийд нь ийм байгаа юм байна гэдэг л ийм ойлголт байгаа юм байна лээ шүү сайдаа. Баярлалаа.

 

Х.Болорчулуун: Ж.Бат-Эрдэнэ гишүүн асуулт асууж үг хэлье. Асуулт асууя. Хөдөө аж ахуйн сайдаас хэд хэдэн асуулт байна. Нэгдүгээрт энэ оны хэмжээгээр 389 мянган га-д үр тариа, арван долоо аравны есөн мянган га-д төмс, ес аравны зургаан га-д хүнсний ногоо гээд. Ингээд есөн, дөрвөн аравны гурван мянган га-д жимс, за таван зуун хорин долоо аравны найман мянга га-д нийт тариалалт хийнэ гэсэн ийм дүн байх шиг байна. Нэгдүгээрт жилээс жилд бид нарын энэ тариалалт уг нь бол нэмэгдэж байх ёстой. Энэ жилийн хувьд ер нь хэдэн хувиар энэ тариалалтын талбай нэмэгдсэн бэ? Нэмэгдэж байгаа вэ? Ер нь бид нар чинь хөгжил рүүгээ явах гэдэг утгаараа бол нэмэгдээд техник технологиуд сайжраад ингээд явах ёстой байх. Хангамж хүртэл сайжраад явах ёстой байх. Энэний өсөлт нь хэд байгаа вэ гэж. 

 

Хоёрдугаарт энэ тосны ургамлын тариалалт дээр үрээр тусламж дэмжлэг өгч байгаа юу, үгүй юу? Тосны ургамлын одоо аж ахуйн нэгжүүдийг дэмжих тэднээс одоо тосны ургамал болзоо юу бэлдэх боломж бололцоо тосны ургамлаас гардаг энэ тэжээлийн тэжээл, малын тэжээл бол маш тийм үр дүнтэй, тэжээл тэжээллэг ийм тэжээл гардаг шүү дээ. Тэгэхээр энэ тариалалтыг нийт улсын хэмжээнд одоо дэмжих үрээр нь дэмжих нэг ийм зүйлүүд бол бид бүхэн урьд өмнө бас нэг бодлогын хүрээнд ярьж байсан. Тэгээд энэ зөвхөн нэг үйл ажиллагааг дэмжих биш цаад талдаа бол нөгөө нэг тосны ургамлынхаа ургамлаас гарч байгаа тэжээл, тэжээллэг энэ бодисын юуг ногоон тэжээлийг бий болгох асуудлыг нэлээн дэмжих ийм бодлого байж байгаа юм. Энэ дээр ер нь ямар бодлого барьж байгаа вэ, өрийг нь талаар ямар бодлого барьж байгаа вэ гэсэн ийм хоёр асуулт байна.

 

Гуравдугаарт шинэ хөдөө гэсэн хөтөлбөрийг хэрэгжүүлээд нэлээдгүй хугацаа өнгөрчхөөд байж байгаа. Энэ хүрээнд шинэ хөдөө Булган гээд явж байсан бол одоо шинэ хөдөө Говьсүмбэр, шинэ хөдөө Дундговь, шинэ хөдөө Увс энэ тэр гээд одоо энэ Мөнхцэцэг гишүүн бол маш сайн дэмжээд ингээд ажиллаж байгаа. Ер нь бол аймаг сумдынхан бол аймгуудын гишүүд маань…/минут дуусав/

 

Х.Болорчулуун: Бат-Эрдэнэ гишүүнд нэг минут нэмж олгоё.

 

Ж.Бат-Эрдэнэ: Тэгэхээр шинэ хөдөө хөтөлбөрийн гол зорилго бол аж ахуйн нэгж, иргэдэд ажлын байр бий болгох, тэднийг дэмжих, бизнес эрхлэх боломж бололцоог нь бий болгох, энэ хоршооллыг дэмжих эд нар гээд ийм зориулалтаар явж байгаа шүү дээ. Бид бол бүтээн байгуулалт л яриад байдаг, зам харгуй талбай бүтээн байгуулалтай л яриад байдаг. Цаана нь яг ард иргэд рүүгээ амьжиргаа руу нь бол дэмжсэн, үйл ажиллагааг нь дэмжсэн, аж ахуйг нь дэмжсэн ийм одоо бодлогыг бол ойрын хугацаанд бол нэг их авч хэрэгжээгүй. Шинэ хөдөө бол яг энэ рүүгээ орсон ийм хөтөлбөр байж байгаа. Энэ дээр ер нь та ямаршуу бодолтой байгаа вэ? Цаашдаа энэ дээр одоо дэмжлэг үзүүлээд явах нийт одоо улсын хэмжээний бодлого болгоод явуулах тал дээр ер нь ямаршуу ийм бодлого гарах вэ? Яг энэ тал дээр бол жишээ нь хүнс, хүнсний ногоо тариалалт энэ хаврын улиралд энэ аж ахуйн нэгж, иргэдийн тариалалт дээр бол тос дэмжлэг үзүүлэх бол шаардлагатай байгаа шүү дээ. Баярлалаа.

 

Х.Болорчулуун: Гурван номер Мэндсайхан сайд хариулъя.

 

З.Мэндсайхан: Бат-Эрдэнэ гишүүний асуултад хариулъя. Энэ жилийн хаврын тариалалтыг бид нар энэ төлөвлөлтийн тан дээр тоо хэмжээ өгсөн байгаа. Тэгээд тэр мэдээлэл дээрээ бид нар яах вэ энэ одоо энэ жилийн төлөвлөж байгаа тоо хэмжээ нийтдээ таван зуун хорин долоо аравны найм. Гэхдээ аж ахуйн нэгжүүд дээр энэ тоо бол өсөх тариалалтын сая би газар нутаг, бүс тариалангийн бүс нутгуудаар яваад ирсэн. Энэ төлөвлөлт бол нэмэгдэх хандлагатай байлаа. Хүнсний ногоон дээр бол нэг арван таван хувиар нэмэгдүүлье гэдэг ийм зорилт тавин ажиллаж байна. Тосны ургамал дээр бид нар хөдөө аж ахуйн дэмжих сангаар дамжуулаад дөчин тонн энэ хар рапсын үрийн дэмжлэгийг үзүүлж байгаа. Нөгөө талдаа бид нар бодлогын арга хэмжээгээ өнгөрсөн онд арван нэгэн сард яг одоо энэ хар рапсын үртэй холбоотой гааль нөт-аас чөлөөлөх хуулийг санаачилж Засгийн газраас санаачилж оруулж батлуулсан байгаа. Энэ хүрээндээ бол түүхий эдийн тасалдлаа хангах тэр боломжийг нь өнгөрсөн жил бүрдүүлж өгсөн. Ер нь бол одоо энэ дотоодын үндэсний үйлдвэрүүдийг дэмжих чиглэлээр бодлого гарган ажиллаж байгаа. Одоо зөвхөн хувийн хэвшил маань өөрөө тариалсан ургацаа зах зээлийнх нь үнээр тариаланчдаас авч чаддаг. Энэ талдаа бол одоо бас нөгөө талдаа хариуцлагаа үүрэх ёстой гэдэг ийм байр суурьтай байгаа. Тэгэхгүй одоо бид эндээс бодлогоор гаргаад дэмжээд өгдөг, тариаланчид маань үр будаагаа тайрчихдаг. Эргүүлээд тэр аж ахуйн нэгж маань авах асуудлаа бас одоо зах зээлийнх нь үнээр тариаланчдын хөдөлмөрийг үнэлж чаддаг, ийм түвшинд байх ёстой гэсэн ийм ойлголттой байгаа. 

 

Шинэ хөдөө төслийн хувьд улсын төсөв дээр тодорхой хэмжээний мөнгө төгрөг тавигдсан. Энэ асуудлыг бол бид нар зохион байгуулалтын арга хэмжээг нь аваад явж байгаа. Энэ шинэ хөдөө төсөл бол яг нөгөө тантай ч би өмнө нь бас санал солилцож байсан. Цогцоор нь шийдвэрлэх, хөдөө аж ахуйн гаралтай бүтээгдэхүүнүүд, үйлдвэрлэл, үйлчилгээ энэ хөдөөгийн малчид, тариаланчдын асуудлыг цогцоор нь шийдэх ийм зорилттой хөтөлбөр. Энэ дээр бол бид нар зөвхөн улсын төсөв гэхгүйгээр өөр бас эх үүсвэрүүдийг хайж байгаа. Булган аймаг дээр гэхэд бид нар тэжээлийн үйлдвэр барих чиглэлээр, ер нь цаашдаа энэ тэжээлийн таримлыг дэмжих талдаа, нөгөө талдаа бас тэжээлийн үйлдвэр барих чиглэл дээр бол…/минут дуусав/

 

Х.Болорчулуун: Баярлалаа. Бейсен гишүүн асуулт асууя.

 

Б.Бейсен: Хөдөө аж ахуйн сайдын хаврын тариалалтын явцын мэдээг сонсож мэдлээ. Энэтэй холбоотой хэд хэдэн асуудал тавья гэж бодож байна. Энэ хүнсний ногоо тариалалтын одоо хувь арай бага байх шиг байна. Ер нь гол дагасан сумууд аймгуудын тэр хүнсний ногоо тариалалтын хувь одоо хөрөнгө төсвийн хуваарилалт аймаг бүрээр одоо хэлж өгнө үү, нэгдүгээрт. Хоёрдугаарт энэ одоогийн хүнсний ногооны одоо бараг наян хувь нь урд хөршөөс ирж байгаа. Ихэнх нь генийн өөрчлөлттэй эрүүл мэндэд сөрөг нөлөөтэй байгаа. Тийм учраас эх орны хөрсөнд ургасан эрүүл хүнсээр хангах асуудал дээр одоо ямар бодлого, баримт нь ажиллаж байна вэ? Нэгдүгээрт.

 

Хоёрдугаарт малын тэжээлийн асуудал байгаа. Манай аймгийн хувьд бол Ачит нуурын сав газар одоо хадлан тэжээл бэлдэх урд нь тэжээлийн үйлдвэр байсан. Энэ дээр одоо тэжээл үйлдвэрийн асуудал бодлого барьж байгаа юу? Жишээлбэл энэ жил одоо нэг боодол өвс чинь арван таваас арван найман мянгад хүрсэн. Яг хавар яг хадлангийн үеэр чинь дөрвөн мянга таван мянга л байдаг шүү дээ. Одоо баруун таван аймгийг бараг одоо юугаар хангаж байгаа, сая Баянхонгор, Говь-Алтайд одоо өлгийн өвс тэжээлээр хангасан асуудлууд байгаа юм. Энэ тал дээр одоо цаашдаа ямар бодлого баримталж ажиллах вэ? Энэ тэжээлийн үйлдвэр барих уу? 

 

Х.Болорчулуун: Гурван номер Мэндсайхан сайд хариулъя.

 

З.Мэндсайхан: Бейсен гишүүний асуултад хариулъя. Засгийн газар ер нь бид нар хүнсний ногоогоороо дотоодоо хангах хүнсний ногоо экспортлогч улс болъё гэдэг зорилт тавиад ажиллаж байгаа юм. Тэгэхээр энэ хүрээндээ бид нар хүнсний ногоог энэ жил тариалалтыг тав арван таван хувиар нэмэгдүүлье. Мөн хүнсний ногоо тариалалт эрхлэгчдээ дэмжих зорилгоор үрийн үнийг бол сая Засгийн газраас шийдвэр гаргаж хөнгөлөлттэй үнээр Хөдөө аж ахуйн дэмжих сангаар дамжуулан олгож байгаа. Энэ одоо бид нар үрийг хүнсний ногооны үрийг наян хувийн хөнгөлөлттэй олгож байгаа. Энэ бол одоо бас энэ хүнсний ногоо тариалалтыг дэмжих том дэмжлэг болно гэж бол харж байгаа. Нөгөө талдаа бид нар энэ Дархан, Сэлэнгийн бусад нутагт болон зарим аймгуудад нийтдээ найман мянга таван зуун тонн стандартын хүнсний ногоо хадгалах зориулалтын агуулахыг Польшийн хөнгөлөлттэй зээлийн хүрээнд хийнэ. Хийхээр төлөвлөсөн байгаа. Энэ зээлийн асуудал маргаашийн Засгийн газрын хуралдаанаар эцэслэн шийдэгдэнэ. 

 

Баруун бүсэд бид нар тэжээлийн таримлыг импортын хараат, ялангуяа манай баруун тав аймаг гол тэжээлийн хувьд импортын хараат байдалд байгаа. Гэхдээ тэр баруун бүсэд бол тэжээлийн таримлыг дарахад бол бүс нутгийн хувьд боломжтой гэж үзэж байгаа. Баруун аймагт бол нэг тэжээлийн үйлдвэрийг одоо байршлыг нь сонгож, бид нар Баян-Өлгий, Увс, Ховд гурван аймгаас сонгож хийнэ. Дэд бүтцийн асуудлыг харна, тариалалтын талбайгаа харна. Баян-Өлгий аймаг дээр нийтдээ миний санаж байгаагаар би буруу хэлж магадгүй дөрвөн зуун хорин га дээр усжуулалтыг Азийн хөгжлийн банкны санхүүжилтээр хийхээр шийдвэрлэсэн байгаа. Нийтдээ найм орчим, найм аравны ес, найм аравны найман тэрбум төгрөгийн хөрөнгө оруулалттай ажил хийгдэнэ. Ховд аймагт юм мөн яг энэ чиглэлээр усалгаатай газар тариалан болон энэ тэжээлийн таримлын чиглэлээр талбай, тодорхой хэмжээний газрыг бол Азийн хөгжлийн банкны санхүүжилтээр усжуулалт хийхээр шийдсэн. Тэгэхээр энэ хоёрыгоо түшиглээд тэжээлийн үйлдвэрийг бол баруун бүсэд нэг үйлдвэрийг бол одоо барихаар Дэлхийн банктай санхүүжилтийн асуудлыг нь Булган аймаг, баруун бүс гэсэн энэ чиглэлээр Төв аймаг гэсэн ийм гурван чиглэлээр ярилцаж байгаа. Ер нь санхүүжилтийг нь жаран хувьтай гэж ойлгож болно, шийдэгдэнэ.

 

Х.Болорчулуун: Энхтүвшин гишүүн асуулт асууя. Баярлалаа.

 

Т.Энхтүвшин: Энэ хүнсний ногооны үр чинь хэзээ ирэх юм бэ гээд нэгдүгээрт энэ асуудалд асуучихъя. Тэгээд одоо уул нь бол тариалалт эхлээд аймгуудын хүнс хөдөө аж ахуйн газраар дамжаад аж ахуйн нэгж байгууллагууддаа оччихсон байдаг шүү дээ. Тэгээд одоо хүртэл энэ аймгуудад энэ үр нь байхгүй. Аж ахуйн нэгж байгууллагууд нь одоо аваагүй байдаг. Тэгээд говьд бол одоо таван сар гараад л одоо тариалалт эхэлдэг шүү дээ. Тэгээд энэ үрийнхээ асуудлаа шийдээч. Энэ үр чинь одоо хэзээ ирэх юм. Энэ дээр бас нэг тодорхой хариулт өгөөч. Одоо бол оройтлоо л одоо энэ одоо тараагаагүй байгаа юм чинь. 

 

Хоёрдугаар асуудал зүгээр энэ яг газар тариалантай бас холбоотой асуудал биш юм. Та хэд энэ нэг отор нүүдлээрээ нэг явж үзээч. Энэ Дорноговь аймгийн Сайхандалай, Мандах, Дундговь аймаг эд нар чинь одоо үнэхээр хэцүүдэж байна шүү дээ. Хоёрдугаарт энэ отор нүүдлээр бас нэг яваач. Нэг жоохон гарсан говьд гарсан өвсийг чинь энэ отор нүүдэл хийж байгаа малчид маань одоо бас хувааж идээд бөөн хэрүүлтэй тэмцэлтэй байж байна. Тэгээд Засгийн газрын тогтоол юу гэж гарсан гэхээр дөрвөн сарын нэгэнд оторчдыг одоо явуулна гэж ингээд шийдвэр гарсан. Тэгээд энэ шийдвэрээ нэг бол одоо өөрчлөөч зургаан сарын нэгэн ч гэдэг юм уу, долоон сарын нэгэн ч гэдэг юм уу ингээд шийдвэрээ өөрчлөхгүйгээс болоод тэр малчдын дунд багын дарга нарын дунд нэлээдгүй одоо бас тийм хэл ам гарч байна шүү. Тэгээд энэ асуудлаа нэгдүгээрт шийдээч. Тэгээд өвс тэжээл байдаг бол одоо энэ Дундговь, Дорноговь аймгийн малчид руу бас одоо ахиухан хуваарилаач. 

 

Тэгээд өөрсдөө явж үзэх хэрэгтэй бид хэд. Ерөөсөө явж үзэхгүйгээр ингээд конторт суучхаад ингээд шийдвэр гаргаад байж болохгүй. Яг ямар байдалтай байгааг бол та хэд газар дээр нь одоо очиж үзэх хэрэгтэй шүү. Одоо би одоо та хэдэд албан ёсоор захиж хэлэхэд үнэхээр хүндрэлтэй байна шүү. Би одоо тэр үрийн ногоо ногооны асуудал дээр ч гэсэн маш хүнд байж байна. Өнөөдөр таван сар гараад говьд тариалалт эхэлдэг. Өнөөдөр аж ахуйн нэгж байгууллагууд чинь үрээ аваагүй байж байна шүү дээ. Аймгийн хөдөө аж ахуйн газрын даргатай ярилаа. Үр нь одоо хэзээ…/минут дуусав/

 

Х.Болорчулуун: Мэндсайхан сайд хариулъя.

 

З.Мэндсайхан: Гишүүн жоохон ташаа ойлголттой байх шиг байна. Энхтүвшин гишүүний асуултад хариулъя. Нийтдээ хүнсний ногооны үрийг бол бид нар хуваарилаад хорин нэгэн аймагт хөдөө аж ахуйн дэмжих сангаас ирсэн үрийг хуваарилаад дуусаж байна. Ганцхан төрлийн хүнсний ногоон дээр сонгон шалгаруулалттай холбоотой тэр сонгон шалгаруулалтад оролцсон аж ахуйн нэгж гомдол гаргаж ингэснээс болоод энэ ажил удааширсан байна. Энэ бол сонгинын үр байна. Бусад дэмжлэг болгож өгч байгаа үрүүд хуваарилалтаа хийгээд энэ аймгууд маань авсан байна. Энэ мэдээллийг сая надад тэгж өглөө. Зөвхөн тендертэй холбоотой нэг л асуудал байгаа юм байна. Яам бол энэ хаваржилтын энэ хаврын тариалалттай холбоотой асуудлыг бол нэлээн эртнээс бэлтгэж ажилласан. Энэ дээр бол Байнгын хороотойгоо бас өмнө нь бэлтгэл ажлыг хангах чиглэлээр танилцуулга хийхэд энэ мэдээллийг бүрэн өгсөн байгаа. Ингээд отроор аварч байгаа тэр Засгийн газрын тогтоолыг бол өөрчлөхгүй. Дөрвөн сарын нэгэн гэж байгаа. Нийтдээ есөн бүс нутгаас нийтдээ дөрвөн зуун далан найман өрхийн дөрвөн зуун гучин нэг аравны долоо мянган толгой малыг одоо гаргаж бэлчээрийг чөлөөлүүлсэн байгаа. Энэ бол отроор явсан малын жаран таван хувь нь байгаа. Үлдсэн гучин таван хувь нь ингээд Засгийн газрын тогтоол хэрэгжилтийг хангахгүй энэ бүс нутагт явж байна. Бүс нутгаар нийтдээ манай дэд сайдаар ахлуулсан ажлын хэсэг бол зүүн аймгуудад ажиллаж байгаа. Энэ жилийн хаваржилтын байдал одоо харьцангуй бас гайгүй байгаа. Энэ бэлчээрээр явсан, отроор явсан айлуудыг бол одоо хугацаанд нь яаж гаргах нь бол тухайн одоо Засгийн газрын гарсан шийдвэрийг хэрэгжүүлэх нь аймгийн Засаг дарга, тухайлбал нэгжийн асуудал. Энэ дээр бид нар бол хавар хөдөө аж ахуйн сайдын албан даалгавар гарсан байгаа. Хаваржилтын бэлтгэл ажлыг зохион байгуулах Засгийн газраас гарсан шийдвэрүүдийн хэрэгжилтийг хангах чиглэлээр энэ чиглэлийн хүрээнд бол ажлууд хийгдээд нийтдээ энэ бүс нутагт бэлчээр отроор явсан айлуудын маань жаран таван хувь нь гараад явчихсан байгаа. Тэгэхээр одоо үлдэгдэл айлуудыг ойрын хугацаанд гаргана. Тэр ингэж Засгийн газрын тогтоолыг дахин өөрчилж отроор яваа малчдыг тухайн бүс нутгууд дээр бол одоо хугацаа сунгаж байлгахгүй. Энэ бол боломжгүй юм байна лээ бас.

 

Х.Болорчулуун: Энхтүвшин гишүүн нэмж асууя.

 

Т.Энхтүвшин: Энэ өнөөдөр би аймгийн хөдөө аж ахуйн газартай ярьсан шүү. Зүгээр хэн нь худлаа яриад байгааг би мэдэхгүй байна. Яг өнөөдрийн байдлаар бол үрээ авсан аж ахуйн нэгж байгууллага байхгүй байгаа юм байна лээ шүү. Та хэд гараад одоо аймгийн хөдөө аж ахуйн газрын даргатай бас яриарай. Хоёрдугаарт та хэд тэр дөрвөн сарын нэгний асуудлаар одоо яадаг юм, тэр бичиг тоот өгч зохицуулахгүй бол амьдрал дээр одоо дөрвөн сарын нэгэн дотор нүүдэл хийсэн малчид чинь гарах тийм бололцоо боломж алга байна. Тэгээд отор нүүдэл хийгээд явж байгаа малчдын мал нь тамир тэнхээ муутай байна, туранхай байна, буцаад нутаг явах юм бол ихэнх нь одоо юу гэдэг юм хорогдох ийм одоо байдалтай байна шүү дээ. Тийм учраас энэ асуудлаа зохицуулаач л гэж хэлээд байгаа юм. Заавал Засгийн газрын шийдвэр өгөхгүйгээр та хэд аймаг орон нутаг руу одоо шийдвэр өгдөг юм уу, Хүнс, хөдөө аж ахуйн яамны шийдвэр өгдөг юм уу ингэж байж нэг зохицуулаач. Тэгэхгүй одоо засаг дарга гэдэг юм уу, багын дарга нар чинь Засгийн газрын шийдвэрийг одоо…/минут дуусав/

 

Х.Болорчулуун: Тодруулж хариулах уу? 3 номер.

 

З.Мэндсайхан: Хаваржилтын бэлтгэл ажлыг хангахтай холбоотой Хөдөө аж ахуйн сайдын даалгавар авсан байгаа. Энэ бүх аймгийн засаг дарга, сумдын засаг дарга нарт хүргэгдсэн байгаа гишүүнээ. Тэгэхээр бид нар хүнд цаг хүндрэх үедээ ингээд хэдэн отрын бүс нутаг зүүн аймгуудаа ингээд нурууг нь аваад хаячихдаг юм. Тэгээд одоо хавар болохоор гарахгүй, мал хүндрэлтэй байна гээд нийтдээ би түрүүн та бүхэнд тоо хэллээ. Жаран таван хувь нь гараад явчихсан. Тэгээд бид нар ороод тэр бүс нутагтаа хүндрэл учруулаад ингээд яачихсан юм бол байхгүй шүү дээ. Бэлчээрийг нь хуваагаад л өвөлжсөн. Одоо бол бид нар харин тэр бэлчээрийг нь эргүүлээд даацыг нь сэргээх. Ирэх оны өвөл ахиад болно. Намар ахиад болно. Бид нар хадлан тэжээлээ бэлдэх асуудал гарна. Энэ бэлчээрийн менежментийг хийх ёстой. Тэгэхээр зэрэг Засгийн газрын тогтоолоо хэрэгжүүлэх нь тэр аймаг, багийн хорооны даргын асуудал. Тэрнийг бид нар зохицуулж Засгийн газрын тогтоолыг өөрчлөөд зургаан сарын нэгэн болтол ингэнэ гэсэн ойлголт бол байхгүй байх. Тэгэхээр энэ дээр бол одоо малчид маань тал талдаа хүндэтгэлтэй хандаад энэ үед нутаг орны өвөлжин идсэн талхалсан бэлчээр…/минут дуусав/

 

Х.Болорчулуун: Мөнхцэцэг гишүүн асуулт асууя.

 

Г.Мөнхцэцэг: Хаврын тариалалтын явцын мэдээг уншсан харсан. Ер нь бол манай Хөдөө аж ахуйн яам за энэ тариалалтын явцыг бол хэвийн явж байгаа гэж ингэж одоо дүгнэж байгаа юм байна гэж ингэж ойлгогдож байна. Амьдрал дээр өөр байгаа. Түрүүн манай Энхтүвшин гишүүн хэлж байна. Үрийн асуудал чинь бол одоо шийдэгдээгүй, хүртээмж нь одоо бага байгаа. Дээрээс нь хүргэгдсэн тоо толгой нь бол одоо бага байгаа гэж. Энэ одоо үгтэй би бас санал нэг байгаа. Та бүхэн маань тэр судалгаагаа хараарай. Тэр аймагт хүргүүлсэн тэр мэдээ юунд тайлангаа бас үзээрэй. Яг одоо үндсэндээ бол одоо Говьсүмбэр, Дорноговьд ч тийм байгаа, Дундговьд ч байгаа. Энэ говийн бүсэд лав одоо ямар нэгэн байдлаар энэ хүнсний ногооны тариалалтын үр чинь бол одоо хүрээгүй байгаа шүү гэдгийг та бүхэн бас хараарай гэж ингэж хэлье гэж ингэж бодсон юм. 

 

Дээр нь бас тэр шинэ хөдөө төслийг түрүүн Бат-Эрдэнэ гишүүн хэллээ. Тэр шинэ хөдөө төсөл бол эхлээд эхний үед одоо бас нэг гишүүд санаачлаад ингээд явж байсан хөтөлбөр байгаа. Энэ бол мал аж ахуйд чиглэж байсан хөтөлбөр байсан. Сүүлдээ бол одоо ингээд хөдөө газар тариалан руу чиглэсэн ийм хөтөлбөр болоод ингээд өргөжөөд явж байгаа. Энэ төслийн хүрээнд бид нар одоо энэ говийн бүсийг, тэр тусмаа одоо хүлэмжийн аж ахуйг одоо хөгжүүлэх чиглэлээр үйл ажиллагаагаа явуулъя гэсэн ийм санаа бодлыг одоо өвөрлөж энэ хөтөлбөрийг цааш нь үргэлжлүүлээд ингээд явж байгаа юм. Тэгээд ирэхээр манай Хөдөө аж ахуйн яам ялангуяа энэ тариалалтын холбоотойгоор энэ говийн бүсийг ногоожуулах мөн одоо усжуулах энэ ажил дээр одоо бас анхаарч ажиллах шаардлагатай байгаа гэдгийг бол ойлгож байгаа байх гэж ингэж бодож байгаа. 

 

Бас дээрээс нь одоо энэ хөдөө аж ахуйн одоо тоног төхөөрөмж дээр хөнгөлөлт үзүүлдэг энэ байдал бол одоо засгаас засагт хурлаас хуралд ингээд л явагдаад ингээд явж байгаа. Сая ч гэсэн одоо бид нар тавдугаар сард энэ тогтоолыг батлаад авсан. Тэгэхээр одоо энэ үр дүн, шинэ санаачилга, шинэ технологи хаана одоо бий болсон бэ? Энэ дээр одоо бас яамныхан тайлбар өгөөч гэж би хурал чуулган дээр бол асуугаад байсан. Энэ одоо тодорхой үр дүнд хүрэх ёстой гэдгийг та бүхэн маань одоо бас тодорхой хариулт өгөөгүй. Тэгэхээр энэ дээр бас хариулт юмнууд бэлдэж байгаарай гэж ингэж бас дараа дараагийн асуулт…/минут дуусав/

 

Х.Болорчулуун: Нэг минут нэмж олгоё Мөнхцэцэг гишүүнд.

 

Г.Мөнхцэцэг: Тэр отрын бүсийн талаар бол одоо бас яам маань бас жоохон буруу ойлголттой байгаад байна уу даа гэж би бодож байна. Та бүхэн газар дээр нь очиж үзэж ажиллаарай. Өчигдөр одоо бид нар бас бүлэг дээр ярьж байхад ерөнхий сайдад би одоо бас одоо хүсэлт тавьсан. Тэрний дагуу яамнаас очиж одоо энд тав дахь өдөр очиж ажиллана гэсэн ийм мэдээллийг одоо бидэнд бас өгсөн байгаа. Говьсүмбэр ер нь Дундговь аймаг бол одоо отрын хамгийн их одоо хэлмэгдсэн ийм бүс байж байгаа шүү дээ. Бүх одоо малчдын маань одоо үндсэндээ бараг жар, далан хувь нь одоо Говьсүмбэр, Дундговь, Дорноговь гээд зүүн талын дөрвөн аймгаар бол оторлоод ингээд явж байгаа. Үндсэндээ бол нөгөө таван мянга гаруй өрх, дээрээс нь одоо хоёр сая шахуу толгой мал отрын бүсэд явж байгаа. 

 

Тийм учраас энэ отрын бүст байгаа малчдаа одоо зохицож байлах ажиллах энэ талынх нь одоо байдлыг нөхцөл байдлыг одоо бас хоорондоо тохирооч гэдэг л ийм л одоо шийдвэртэй явж байгаа шүү дээ. Дөрвөн сарын нэгнээс хойш отроос гарах ёстой гэсэн ийм Засгийн газар шийдвэр гаргачихсан. Гэтэл энд амьдрал дээр бол…/минут дуусав/

 

Х.Болорчулуун: 3 номер сайд хариулъя. Тэр үрийн асуудал одоо газар дээрээ бол одоо очоогүй байгаа гэж хэлж байна. Тэр отор нүүдэлтэй холбоотой асуудал байна. Энэ талаар тодорхой хариулъя.

 

З.Мэндсайхан: Үрийн асуудлыг би тодорхой хариуллаа. Хөдөө аж ахуйн дэмжих сан дээр бид нар бүх тариаланчдыг үрээр хангах боломж байхгүй. Төсвийн хэмжээнд болон өөрсдийн дэмжих сан дээр байгаа эх үүсвэртэй зориудаар үр бэлдсэн. Ингээд нийтдээ шар манжин улаан манжин, шар лууван, хүрэн манжин, сармис, урт сонгино гэсэн ийм бууцай тарвасын үр гээд ингээд нийтдээ хорин гурав хорин нэгэн аймаг, хот, дүүргээс ирсэн хүсэлтийн дагуу хуваарилж дуусгасан. Сонгинотой холбоотой үрийн асуудал сонгон шалгаруулалтын маргаантай сангийн яам дээр явж байгаа. Нэг аж ахуйн нэгж үндэслэлгүй хоёр удаагийн гомдол гаргасан. Сангийн яамнаас эцэслэгдээд энэ хариуг нь өгсөн. Одоо энэ асуудал хугацаандаа нийлүүлэгдээд энэ асуудал дуусна. Тэр отрын бүстэй холбоотой шинэ технологи гэж байна. Хөдөө аж ахуйн зүгээр одоо түүхээс нь харах юм бол нэг арван жилийн өмнө бид нар наян мянга жараас наян мянган га дээр үр тариа тариалдаг, нийтдээ дээр үеийн ерэн оноос өмнөх тоног төхөөрөмжийг хэрэглэдэг байсан юм байна лээ. 

 

Энэ татвар гааль, нөт-ын хуулийг чөлөөлснөөр тоног төхөөрөмж рүү орж ирснээр шинэ инновац, шинэ технологи нэвтэрсэн гэж үзэж байгаа. Одоо нийтдээ бид нар таван зуун хорин, гуч орчим мянган газар тариалалт хийж байна. Шинэ технологи, шинэ инновацыг дэмжихийн тулд бид нар шинэ тоног төхөөрөмжийг оруулж ирэх, газар тариалангийн тоног төхөөрөмж дээр гааль, нөт-ын татварыг чөлөөлж байгаа нь бодлогын хувьд шинэ тоног төхөөрөмжийг дагаж инновац шингэсэн бүтээгдэхүүн, технологи орж ирнэ л гэсэн энэ бодлого хэрэгжиж байгаа гэж ойлгож болно. Отрын бүстэй холбоотой асуудал хүндрэлтэй байгааг ойлгож байна. Гэхдээ одоо бид нар бас хүйтний ам цаашиллаа, хөхүүрийн ам наашиллаа. Бэлчээрийн менежментээ бид нар хийх ёстой. Энэ бүс нутаг дээр байгаа малчдадаа бас ирэх намрынх нь хадлан бэлчээрийг бэлдэхийн тулд энэ зуны бэлчээр сэлгэлтийг нь бид нар хийж өгөх ёстой. Энэ хүрээнд гарсан шийдвэр. Тэгэхээр энийг бол аймаг орон нутгууд бас хоорондоо зохицоод энэ асуудлаа шийдвэрлээд явах боломжтой. Засгийн газар бол дөрвөн сарын нэгэн хүртэл өвөлжилтийн бэлтгэл ажлыг хангаж одоо өвлийг асуудалгүй авах, зудын эрсдэлгүй давах хүрээнд энэ асуудлыг энэ шийдвэрийг гаргасан. Энэ хүрээндээ бол бид нар одоо харин харьцангуй…/минут дуусав/

 

Х.Болорчулуун: Нэг минут. Мөнхцэцэг гишүүн нэг минут.

 

Г.Мөнхцэцэг: Яах вэ, өнөөдрийн хэлэлцэж байгаа асуудлаас гадна бид нар отрын тухай ярьж байна л даа. Тэгээд яах вэ ер нь бол тав дахь өдрөөс эхлээд та нар бас одоо очоод яг отрын бүсэд ажиллах байх. Тэгээд ирэхээрээ амьдрал одоо ямар байгааг бас одоо үзэж харах байх гэж ингэж бодож байгаа. Дээр нь нэг отортой холбоотойгоор асуудал ярьсан учраас хаваржилттай энэ зуншлагатай холбоотойгоор асуудал ярьсан учраас бол үндсэн тэр байдал бол одоо их өөр зөрүүтэй байгаа шүү. Та нарын бодож байгаагаас их өөр байгаа. Ялангуяа Дундговь аймаг бол одоо үндсэндээ шороонд дарагдчихсан. Мал нь одоо хотондоо хэдэн зуугаараа үхчихсэн. Одоо бараг ер нь хэдэн зуу гаруй мал үхчихсэн, толгой малаа одоо яаж одоо сэг зэмийг нь арилгах вэ гэдэг ийм чиглэл рүү л одоо хандчихсан байгаа. Юун хаваржилт юун зуслан л байгаа шүү.

 

Х.Болорчулуун: Цахимаар Батжаргал гишүүн асуулт асууя.

 

Ж.Батжаргал: Байнгын хорооны гишүүдийнхээ энэ өдрийн амар амгаланг айлтгая. Тэгэхээр Монгол Улсын Засгийн газрын Хүнс, хөдөө аж ахуй, хөнгөн үйлдвэрийн яамнаас хаврынхаа тариалалтын бэлтгэл ажлыг уул нь эртнээс бид хэд эхлүүлсэн. Бас зарим үр дүнгүүд гарсан тэрийг хэлэх ёстой. Тэр тусмаа энэ стратегийн ач холбогдол бүхий улаан буудайн үйлдвэрлэлээ хангах зорилгоор үрийнхээ дотоодын нөөц бололцоо, импортын үрийнхээ асуудлыг шийдсэн. Энэ хүрээнд үрийн хангалт бол гайгүй яваа юм байна. Гэхдээ бас манай тариалан эрхлэлтийг дэмжих сан гэж одоо хуучнаар. Одоо бол хөдөө аж ахуйг дэмжих сангаас өр зээлтэй улмаас хүрээн авч чадахгүй байгаа аж ахуйн нэгжүүд байгаад байгаа юм байна. Энэ дээр одоо ямар бодлого, чиглэл байна вэ гэдэг нэг ийм асуудал байна.

 

Хоёр дахь асуудал бид хэд чинь уул нь энэ мал аж ахуйнхаа өвөлжилтийн бэлтгэлийг хангая, байгалийн эрсдэлээс урьдчилан сэргийлье гээд малын тэжээл, тариалалтыг нэмэгдүүлье гээд яриад Байнгын хороо, чуулган дээр ярьж байгаад энэ чинь гурван тэрбум төгрөг, хүнсний ногооны үр хангамж руу хийхэд та найман зуун саяыг нь малын тэжээлийн үр рүү шилжүүлье гэдэг юм яриад тэглээ гэдгээ мэдээлэл дотроо оруулж байсан. Гэтэл ийм мэдээлэл дотор малын тэжээлийн ургамлын үр нийлүүлэлтийн асуудал ерөөсөө огт хөндөгдөөгүй юм байна. Төв аймаг энэ малын тэжээлийн үйлдвэрлэлийн бараг далаад хувийг дангаараа хангадаг аймаг. Энэ жил нэг гучин таван мянган га-д тариалах юм байна. Өөрийнхөө нөөц бололцоо зах зээлээс татаж авсаар байгаад нэг ийм гурван мянга хоёр зуун тонн үр бэлтгэсэн байна. Одоо хоёр мянга гурван зуун тонн үр дутагдаж байна. Засгийн газрын зуун дөчин хоёр дотор уул нь малын тэжээлийн үрийг тавин хувь үнийг нь хөнгөлчихөөр ийм санал явж байсан чинь тогтоол гарахдаа өнөөх нь биежээгүй юм уу. Яагаад одоо энэ мэдээлэлд явцын мэдээлэл дотор энэ талаар нэг ч үг, өгүүлбэр орсонгүй вэ? Энэ дээр нэг тодорхой хариулт авъя. Тэр хоёр мянга гурван зуун тонн…/минут дуусав/

 

Х.Болорчулуун: Нэмэлт цаг минут олгоё.

 

Ж.Батжаргал: Гурав дугаар асуудал хүнсний ногооны үйлдвэрлэл. Бид дотоодоосоо дөчин зургаан хувиар хангаж байгаад жар болгоё гээд ингээд тохирчихсон. Гэтэл ес аравны зургаан мянган га тариалалт чинь ерөөсөө огт хөдлөөгүй юм байна. Яг есөн мянга зургаан зуудаа тарихаар явцын мэдээ чинь ингээд явж байх юм. Тэгэхээр гучин таван мянган тонн ургацыг хаанаас авах гээд байна вэ, яаж авах гээд байна гэдэг юм байна. Саяын гишүүдийн яриад байгаа тэр та нарын хүнсний ногооны үр чинь маргаашаас орон нутгуудтай очихоор шийдэгдсэн бололтой юм байна. Энэ аймагт ч гэсэн очоогүй байна гэдгийг би зориуд хэлье. Тэр сонгинын үрийн асуудал, тендер будлиснаас болоод одоо хэр нь шийдэгдээгүй байгаад байгаа. Аймаг орон нутаг өөрийнхөө технологийн цаг хугацаат ажлаа явуулахын тулд тонн юу килограммыг таван мянган төгрөгөөр тооцоод нэг дөчин сая төгрөгийн үр аваад тариаланчдаа өгчихсөн юм байна. Гэтэл өнөөдрөөс килограммыг нь мянга зургаан зуун төгрөгөөр нийлүүлнэ гэдэг юм ярьж байгаа юм байна. Тэгээд энэ нэг удаашралтай бодлогын чинь зөрүүд энэ орон нутгуудаас иргэдтэйгээ тариаланчидтайгаа муудалцах юм болох гээд байна шүү. Энийгээ яаж шийдэх юм бэ гэдэг асуудал байна. Шатахуун үнийг нь яаж өгч байгаа юм бэ, га-д хэдээр нормчилж өгч байгаа юм бэ энэ…/минут дуусав/

 

Х.Болорчулуун: Мэндсайхан сайд хариулъя.

 

З.Мэндсайхан: Батжаргал гишүүний асуултад хариулъя. Тэр тэжээлийн таримал дээр бид хавар танилцуулж байсан. Энэ дээр танилцуулга дээр ороогүй байна. Хоцорсон байна, уучлал хүсье. Есөн зуун тэрбум. Нийтдээ бараг нэг орчим тэрбум төгрөгийн тэжээлийн таримлын ургамлыг хөдөө аж ахуйн үрийг хөдөө аж ахуйн дэмжих сангаар дамжуулаад олгох болгож байгаа. Энэ ажил маань хэрэгжээд явж байгаа шүү. Бусад тэр сантай холбоотой саяын тэр нэг тендерийн сонгон шалгаруулалтын холбоотой асуудлыг нь Болорчулуун дарга тодорхой хариулаад өгчих.

 
Х.Болорчулуун: 2 номерт микрофон олгоё.

 

Ц.Болорчулуун: Бодлого төлөвлөлтийн газрын дарга Болорчулуун. Батжаргал гишүүний асуултад нэмэлтээр хариулъя. Тэгээд сая бид нар бас өнгөрсөн долоо хоногуудад ингээд орон нутагт ажилласан. Сэлэнгэ, Төв аймаг, Булганы одоо зарим сумдуудаар хаврын тариалалт одоо эхэлж байгаатай холбоотойгоор ажиллаад ирсэн байгаа. Энэ жилийн хаврын тариалалтын онцлог бол сүүлийн одоо арав гаруй жил байгаагүй, дөрвөн сар бол ер нь ихэнх нутгийг хамарсан ийм хур тунадастай байсан. Үүний улмаас бол бас хөрсний чийг бол хангалттай хүрэлцээтэй хэмжээнд байна гэдгийг бол тариаланчид ингэж хэлж байгаа. Ер нь бол бид нар бас газар дээр нь очиж үзсэн. Зүгээр өдөр, шөнийн дулааны температурын одоо ялгаа зөрүү өндөр байгаа буюу шөнөдөө сэрүүвтэр хүйтэн байгаа учраас бас төдийлөн хүнсний ногооны тариалалт, бусад таримлын тариалалт бол урьд жилүүдтэй харьцуулахад гурав, таван хоногоор ингэж хойшилж тариалагдаж байгаа. Мэдээж хаврын тариалалтын одоо гурав хоног гэдэг бол маш их урт хугацаа. Тэгээд энэ дээр бол ер нь энэ жилийн одоо тариалалтын онцлогоос хэлэх юм бол ийм нөхцөл байдал үүссэн байгаа юм. 

 

Зүгээр хүнсний ногооны үр бид нар Байнгын хорооныхон дэмжээд бид нарт хоёр аравны есөн найман тэрбум төгрөгийн ийм хүнсний ногооны үрийн дэмжлэгийн мөнгө тавьж өгсөн. Энэ дээр бол шаардлагатай бид нар арван нэр төрлийн хүнсний ногоог аваад худалдан авалтыг нь хийгээд аймгуудад хуваарилчихсан юм. Аж ахуйн нэгжүүд, аймгийн хүнс, хөдөө аж ахуйн газрууд ингээд татан авалтаа хийгээд явж байгаа. Зарим нь замдаа яваа байх аа зарим нь бол аваад явж байгаа. Тэгэхдээ энэ бол зуун хувь одоо тухайн аймгийн хүнсний ногооны үрийг яамнаас хангаж байгаа хэрэг биш. Энэ бол тодорхой арав, арван таван хувийг л одоо хөнгөлөлттэй нөхцөлөөр дэмжлэг болгож өгч байгаа. Ийм үр. Жилийн жилд ингэж л явж байсан. Тэгэхдээ энэ жилийн тухайд бол одоо хэмжээ нь бол харьцангуй их байгаа. Тийм учраас хүнсний ногооны тариалалт бол өдий зэрэгтэй, одоо ийм хэмжээнд явж байгаа юм гэдгийг хэлье. Хөдөө аж ахуйг дэмжих сангаас олгож байгаа шатахууныг бол тавин хувийн урьдчилгаатай өгч байгаа. Тэгээд эхэндээ бид нар…/минут дуусав/

 

Х.Болорчулуун: Минут нэмж өгье. Хоёр номерт.

 

Ц.Болорчулуун: Эхэндээ бол бид нар байгаа төсөвтөө багтааж га-д таван литрээр тооцож олгосон. Сүүл рүүгээ бол авъя гэсэн аж ахуйн нэгжүүд нь га-д арван литрээр тооцож олгож байгаа.

 

Х.Болорчулуун: Батжаргал гишүүн тодруулж асууя.

 

Ж.Батжаргал: Тийм га-д таваар өгсөн юм байна. Наадах чинь бол яагаад ч хүрэхээргүй юм байна. Арав гэдэг нь одоо та хэд яриад шийдэж байгаа байх. Энийгээ маш яаралтай шийдэж өгөөд асуудлаа шийдмээр байна нэгдүгээрт. Хоёрдугаарт хоёр мянга нэг зуун ная гэсэн үнээр тавин хувийн хөнгөлөлттэй өгч байгаа бололтой юм. Энэ чинь одоо болж байгаа үнэ мөн юм уу, биш юм уу. Энэ дээр нэг тодруулга авмаар байна. Дараагийн зүйл тэр зээлийн асуудал байгаад байгаа юм. Зээлийг хэдүүлээ шуурхайлахгүй бол ингээд л банкны системийнхний атганд орчихоод ингээд суугаад байж боломгүй байна, зуун тэрбумаас чинь Төв аймагт дөрөв аравны хоёр тэрбум хөдөө аж ахуйн банкаар хуваарилагдсан юм байна. Тэрнээс зуун арван сая төгрөг яг тариаланчдад очоод одоо нэг аравны дөрвөн тэрбум төгрөг судалгааны явц дуусаж байна гэсэн ийм хэллэгтэй байж байна шүү дээ. Тэгэхээр зэрэг энэ чинь тариалалтын технологийн цаг хугацаанаас чинь хамаагүй хоцорч энэ зээл чинь олгогдох гээд байна. Энэ асуудал дээрээ онцгой анхаарал хандуулж, шуурхай явахгүй бол энэ банкны хүнд суртал, энэ их чирэгдэл, энэ юмыг чинь энэ хөдөөгийн тариаланчид чинь тэгээд энэ хорио цээртэй орж гарч чадахгүй байгаа энэ цаг үед чинь асуудлаа…/минут дуусав/

 

Х.Болорчулуун: 2 номер тодруулж хариулъя.

 

Ц.Болорчулуун: Шатахууны хувьд гэх юм бол бид нар нээлттэй сонгон шалгаруулалтыг зарлаж сан дээр энийг ажлыг бол зохион байгуулдаг ийм уламжлалтай. Энэ жишгээрээ одоо энэ жил зохион байгуулсан. Тэгээд энэ орон нутагт бүх аж ахуйн нэгжүүд, иргэдэд хүртээмжтэй үйлчилдэг гэдэг утгаараа энэ бүх орон нутагт салбартай ник хувьцаат компани ингэж орж ирж ийм үнээр шатахууныг бол нийлүүлсэн байгаа. Тэрнээс энэнээс арай хямд үнэтэй ганц нэг аж ахуйн нэгжүүд үнэ үнийн санал ирсэн байх. Энэ нь бол мэдээж бүх тариаланчдад хүрч үйлчлэх боломжгүй учраас ингээд бид нарын тавьсан шаардлагын дагуу энэ ник хувьцаат компани шалгараад ингээд оролцож байгаа юм. Зээлийн асуудлаар бид нар одоо яг зээл эхлүүлээд нэг долоо хоногийн хугацаа ингээд өнгөрч байгаа. Энэ жилийн зээлийн онцлог дээр бас бид нар долоо хоног болгоноор ингээд зээлийнхээ явцын мэдээг бол Монголбанкаар дамжуулж арилжааны банкнуудаас авч байгаа. Тэгэхдээ энэ асуудал дээр Монголбанк тодорхой онцгой анхаарч одоо арилжааны банкнуудаар энэ зээлийн асуудлыг шийдвэрлэж байгаа. Тэгээд тариаланчдын зээлд нийтдээ одоо өнөөдрийн…/минут дуусав/

 

Х.Болорчулуун: Нэмж нэг минут хариултаа Болорчулуун дарга.

 

Ц.Болорчулуун: Өнөөдрийн байдлаар бол улсын хэмжээнд нийтдээ 466 аж ахуйн нэгж, иргэний жаран зургаа аравны таван тэрбум төгрөгийн зээлийн хүсэлт ирсэн байна. Ингээд энэ бол судалгаандаа холбогдоод яг олгож байгаа мэдээ бол одоо ирэх долоо хоногийн мэдээ дээр ингээд тодорхой гарч ирэх учиртай. Тэгээд бид нар арилжааны банкнуудтайгаа нэлээн сайн хамтарч ажиллаж байгаа гэдгийг бас хэлье. Баярлалаа.

 

Х.Болорчулуун: Би асуулт асууя. Энэ хоёр гурван зүйл. Өнөөдрийн байдлаар гурван зуун наян есөн мянган га-д үр тариа тарихаас далан долоон мянган га-д үр тариа тариад байгаа юм байна. Үр тарианы явцын байдал бол хорин хувьтай байна. Таван сарын арван наймны байдлаар. Долоо хоногийн дараа таван сарын хорин таван гэхэд үр тариа үндсэндээ дуусах ёстой шүү дээ. Хүнсний ногоо гэхэд ес аравны зургаан мянган га-д тарихаас ганцхан мянган га байна. Өдийд бол таван сарын арван долоо, арван найманд энэ хүнсний ногооны тариалалт бол тавиас дээш хувьтай байх ёстой эд л дээ. Сая Болорчулуун даргын хэлдгээр яах вэ хүйтэн цочир хүйтрэлт болоод бас нэг тав гурав хоногоор хойшлох гэж байна. Хойшиллоо, хойшиллоо гэхэд одоо бас энэ явцын байдал бол их муу байна, хангалтгүй байна. Энэ байдлаараа бол ер нь бид нарын нөгөө хөдөө Хүнс, хөдөө аж ахуйн яам үүрэг амлалт авсан. Нөгөө арван таван хувь талбайгаа нэмэгдүүлэх энэ байдал одоо хэрэгжих үү. Улмаар намар арван таван хувиар ургацыг нэмэгдүүлж авч чадах уу гэдэг асуулт байна. 

 

Төрийн бодлого бол одоо гаднаас хямд, чанаргүй хүнсний ногоо авахгүй, дотоодоос хангах бодлого баримталж дөчин хувьтай байсан. Дөчин таван хувьтай байсан хүнсний ногоо жаран хувьд хүргэе гэсэн бодлого байгаа шүү дээ. Тэгээд сая гурван тэрбум, хоёр аравны есөн тэрбумыг өнгөрсөн жил одоо хүнсний ногооны үр дээр тавьсан бодлогоор. Үүнээс нэг аравны гурван тэрбумыг төл сонгино дээр тавьсан гэж байна. Үлдсэнийг нь ямар, ямар төрлийн хүнс ногооны үр дээр тавьсан юм бэ гэдэг асуулт байна. 

 

Түүнээс гадна төл сонгино гэдэг бол хүнсний ногооны гол бас нэг салбарын нэг гол зүйл. Өнөөдөр сая гишүүд хэллээ. Яг амьдрал дээр газар дээр төл сонгино чинь очоогүй байна. Энэ дээр Хүнс, хөдөө аж ахуйн яам болж байгаа, бүтэж байгаа юм ярьж байна, тендерээс шалтгаалсан гэж ярьж байна. Үгүй ээ, тендер цаашид тодорхой хугацаагаар ингэж сунжирдгийг бүгд мэдэж байгаа. Энийг тендер зохион байгуулахдаа яам, одоо хэрэгжүүлэх агентлаг тооцож эрт зарлах ёстой шүү дээ. Тэгээд тайлбар хэлээд байж болохгүй шүү дээ. Хоёрт ер нь та бүхэн энэ төл сонгиныг хэдний дотор ямар хугацаанд тарих хугацаагаа мэдэж байна уу? Таван сарын аравны дотор тавьж дуусах ёстой байдаг юм. Оройтлоо гэхэд таван сарын арван тавны дотор. Тэгэхэд өнөөдөр газар дээрээ очоогүй байна гэж байна. 

 

Хоёрдугаарт тэр тэжээлийн үйлдвэрийг баруун аймгуудад Булганд барина гэж байна. Дэлхийн банкны хөнгөлөлттэй зээл. Энийг одоо зээл аваад хувийн хэвшилд зээлийг нь олгох юм уу, эсвэл улс одоо бариад дараа нь хувьчлах гээд байгаа юм уу? Ер нь урьд нь хувьчилсан ийм улсын байсан юм хувьчлаад ер нь үндсэндээ дайжсан. Энэ дээр бас бас хий дэмий өр зээл нэмэгдүүлэх юм явах уу гэдгийг асууя. Ер нь тэгээд яах вэ энэ хаврын тариалалтад энэ жил бол бас нэг онц бас гашуун онцлог нь бол энэ ковидын байдал бол бас нөлөөлж байна. Үр бордоо, техник тоног төхөөрөмж татахад татан авах хүмүүсийг нааш цааш явахаас авахуулаад одоо хаврын тариалалтын явцын байдалд тодорхой нөлөөлж байгаа юм бий. Ялангуяа хил дээр энэ үр бордоо, ялангуяа урд хил дээр гербицид бордоо, ургамал хамгааллын бодис орж ирэх машинууд саатаж байна. Өнөөдөр Байнгын хороо асуудлыг өчигдөр тавиад Шадар сайдаас хилийн цэрэгт одоо гербицид ургамал хамгааллын бодисыг одоо яаралтай тийм гэрээтэй оруулах машинуудыг гаргах дээр бас анхаарч ажиллахыг бас чиглэл өгсөн байгаа. 

 

Гэсэн хэдий ч яам бол бүх л эрсдэлээ тооцож, энэ хаврын тариалалтыг өмнөх жилийнхээс ахиулж тарих ёстой. Гэхдээ бид нар бол одоо хоёр долоо хоног хүрэхгүй хугацааны дараа хаврын тариалалт дуусна. Үүний дараа бол Байнгын хорооны хурлаар бол яг хаврын тариалалтыг өмнөх жилээс ямархуу хэмжээтэй тариалсан бэ, ямархуу одоо намар ургац авах нөхцөл бүрдэж байгааг тодруулж, эцсийн дүнг дүгнэж хэлэлцэнэ гэдгийг бас хэлье. Тэгээд саяын асуусан асуултад хариулт авъя. 3 номер Мэндсайхан сайд.

 

З.Мэндсайхан: Эрсдэлд бэлэн байх ёстой гэдэгтэй санал нэг байна. Энэ нь эрсдэлийг тооцож бид нар бас боломжийн түвшинд бэлтгэл ажлыг хангаж ажилласан гэж үзэж байна. Энэ ялангуяа энэ ковидын нөхцөл байдал бол үнэхээр одоо хаврын энэ технологитой ажлуудад л их нөлөөлсөн. Гэхдээ бид нар одоо энэ нөлөөлж байна гээд суусангүй. Энэ хугацаанд тариаланчдаа яаж вакцинжуулж энэ эрсдэлтэй бүсээс гаргаж улаан бүсээс гаргаж нөгөө тариалалтаа эрхлэх газруудаа вакцинжуулалтыг яаж иргэд одоо вакцины асуудал эхэндээ бол хүндрэлтэй байсан. Аймгуудыг вакцинжуулаагүй эхлээд нийслэл хотоо. Вакцины хангамжтай холбоотойгоор энэ асуудал шийдэгдсэн. Энэтэй түрүүлээд тариаланчдынхаа вакцинжуулалтын асуудлыг бид нар шийдээд. Энэ тариалалт эрхлэх нөхцөл байдал, нөгөө талдаа одоо энэ хаврын тариалалтыг алдагдуулахгүйн тулд тоног төхөөрөмж гааль, нөт-аас чөлөөлөх хуулийг санаачилж яаралтай батлуулж, боловч энэ юутай холбоотой. Одоо өмнөх хилтэй холбоотой импортын тээврийн зохицуулалттай холбоотойгоор одоо энэ үр будаа гербицидийн асуудал саатсан ийм асуудал байгаа.

 

Энэ асуудалдаа гаалийн даргатай бид нар өнгөрсөн долоо хоногт ярилцаж хуулийн үйлчлэх хугацаанаас өмнө тусгай горимоор энэ асуудлуудыг шийдэж оруулж бас энэ асуудлыг технологийн хугацаанд нэвтрүүлэх ажил зохион байгуулалтын арга хэмжээнүүдийг авсан. Тэр бусад асуудлаар нь Болорчулуун дарга. Тэр тэжээлийн үйлдвэртэй холбоотой юун дээр энэ бол төр хийгээд бариад аваад яваад байх асуудал биш гишүүн ээ. Энэ Дэлхийн банк, Азийн хөгжлийн банктай бид нар хөнгөлөлттэй хүрээнд болж өгвөл буцалтгүй тусламжийн хүрээнд шийдэх гэж байгаа асуудал. Энэ ярилцлагын түвшинд явж байгаа. Ямартай ч байсан жаран хувийн гүйцэтгэлтэй явж байна гэдэг маань энэ асуудлуудыг дэмжигдчихсэн байж байгаа. Одоо цаашдаа энэ сонгон шалгаруулалтаар хувийн хэвшил хийгээд явна. Энэ дээр ямар нэгэн төр үйлдвэр хийгээд байх юм байхгүй. Баярлалаа.

 

Х.Болорчулуун: 2 номер Болорчулуун даргад микрофон олгоё.

 

Ц.Болорчулуун: Болорчулуун гишүүний асуултад нэмж хариулъя. Тэр энэ жилийн нөхцөл байдал бас түрүүн дурдсантай холбоотойгоор ер нь сүүлийн жилүүдийн энэ хаврын цаг агаарын нөхцөл байдлыг харахад зургаан сар бол ер нь гантай өнгөрөөд байгаа гэдэг дээр бол зургаан сар бол зарим бүс нутгуудад одоо нэг ч өдрийн бороогүйгээр ингэж өнгөрч байгаа юм. Үндсэндээ бид нар зургаан сарын ганг давах асуудал бол тариаланчдын бас нэлээн том шалгуурын нэг болж байгаа юм. Тэгэхээр энэ жилийн тухайд бол энэ үр тариа дээр бид нар гурав тав хоногоор хойшилж тарьж байгаа нь бол зургаан сарынхаа ганг бас давах, цаана нь бид нарт хүлээх эрсдэл нь гэх юм бол намар урт болоосой гэж ингэж хүлээж суух ийм нөхцөл байдал үүсэж байгаа. Тийм учраас бол энэ яг үр тарианы тариалалт дээр бол нэг их тийм сөргөөр нөлөөлөхөөргүй нөхцөл ингэж гарч байгаа гэж харж байгаа. 

 

Тариаланчид маань ч гэсэн энэ дээр бас ерөнхийдөө бас тиймэрхүү санал бодолтой байгааг бас сонссон. Хүнсний ногооны тариалалтыг бид нар өнгөрсөн жил мянга орчим га-гаар нэмэгдүүлж тариалсан. Энэ жил бас тодорхой хэмжээнд арван таван хувиар нэмэгдүүлж тариалъя гэсэн чиглэлийг баримталж байгаа. Хүнсний ногоо бол одоо гарч байгаа мэдээ бол арван хоёр хувьтай байхад авч байгаа мэдээ арван хоёр хувьтай байгаа. Цаана нь бол газар дээрээ бас тариалалт нэг арваас арван таван хувиар тариалагдаж ингээд явж байдаг. Тийм учраас бол бид нарт бас тодорхой хэмжээний тариалалтын тариалалт бас явчихсан гэж ингэж ойлгож болно. Тийм учраас бид нар бас зорьсон хэмжээндээ хүрч тариална гэж ингэж тооцоолж байгаа юм. Төл сонгинын хувьд бол яг өнөөдрийн байдлаар бол аж ахуйн нэгжүүдээс гараад одоо аж ахуйн нэгжүүд дээр очоогүй байгаа. Тэгэхдээ төл сонгинын тариалалтыг ихэвчлэн томоохон аж ахуйн нэгжүүд тариалдаг. Тэгээд томоохон хэд хэдэн аж ахуйн нэгжүүд бол зуун хоёр зуун га-гаас дээшээ ингэж тариалахаар төлөвлөчихсөн. Үрийн захиалгаа бол ирүүлчихсэн байж байгаад шийдэгдэхэд бол аваад тариалахад бэлэн байгаа гэдгээ илэрхийлж байгаа. Тэгэхээр бид нар бол энэ сонгинынхоо тариалалтыг бол амжиж хийнэ гэж үзэж байгаа. Зүгээр ер нь бол…/минут дуусав/

 

Х.Болорчулуун: Минут нэмж олгоё, тийм эрсдэлийг бол тодорхой хэмжээнд яах вэ тооцож зарласан. Ер нь бол санхүү хөрөнгийн асуудал тавигдаад л бид нар хоёр сарын сүүлээс эхлээд л тендерийн бичиг баримтаа боловсруулаад зарлаад эхэлсэн. Төл сонгино дээр бол хоёр удаагийн тендер зарласан байж байгаа. Тэгээд ингээд тендерээс сонгон шалгаруулалтаа хийнгүүт Сангийн яам дээр гомдол гаргаад дахиад ирсэн гомдлыг нь одоо хариуг нь зургаа хоногт хүлээгээд буцаагаад дахиад зарлахад дахиад гомдол гаргаад ингээд ерөөсөө хуулийн хугацаа нь зургаан сар. Сангийн яамнаас ирж байгаа бичгийн хугацаа гээд ингээд нийлээд л ерөөсөө энэ хугацаа бол яг өдий болтол ингээд өдөр өнжихгүйгээр бид нар хөөцөлдөөд байгаа боловч ийм нөхцөл байдал үүсчхээд байгаа юм.

 

Х.Болорчулуун: Хоёр аравны есөн тэрбумаас нэг аравны гурван тэрбумыг нь төл сонгино дээр тавьсан гэж байна. Үлдэгдлийг нь ямар ямар хүнсний ногооны үр дээр тавьсан юм бэ? Хоёрдугаарт үндсэндээ төл сонгинын хугацаа бол өнгөрчихлөө шүү дээ. Тарих хугацаа. Таван сарын аравны дотор одоо тариад дуусах ёстой. Бүр оройтлоо гэхэд таван сарын арван тавны дотор. Гэтэл өнөөдөр хорьд болох гэж байхад аж ахуйн нэгжүүд аваагүй байж байдаг. Хариулъя, хоёр номер.

 

Ц.Болорчулуун: Хоёр аравны найман тэрбумаас тэрбум гурван зуун тавийг нь бол төл сонгино дээр тавьсан. Гурван зуун саяыг нь бол сармисны үр дээр тавьсан. Бусдыг нь бол шар лууван, шар манжин, хүрэн манжин, урт сонгино, буйцаа тарвасын үр гээд ингээд нийтдээ нэг арваад нэр төрлийн ногоон дээр бол хувааж тавьсан байж байгаа. Тэжээл рүү тодорхой хэмжээнд шилжчихсэн байгаа. Ингээд таарч байгаа. Есөн зуун саяыг нь шилжчихсэн байгаа.

 

Х.Болорчулуун: Хүнсний ногооны үр дээр тавигдсан хоёр аравны есыг тэжээлийн ургамал руу тавьсан юм байна. Есөн зуун саяыг бас их хэмжээний юуг тэр тавьсан байна даа. Энэ чинь бол бас хариулъя, бас нөгөө хүнсний ногоогоо арван таван хувиар нэмэгдүүлж чадахгүй үрийн хангалт байдалд хүрэх биш үү гэж. 

 

Ц.Болорчулуун: Эндээс бид нар байцайны үр дээр дөрвөн зуун саяын тендер зарласан юм. Тэгээд энэ шаардлага хангасан тендерт оролцогч ирээгүй учраас энийг нь тэжээл рүү шилжүүлсэн байгаа. Хуучин бол таван зуун саяыг тэжээл рүү шилжүүлээд бусдыг нь хүнсний ногоон дээр байсан дөрвөн зуун саяар нь байцайны үр авахаар зарласан. Тэгээд шаардлага хангасан материал ирээгүй учраас нэг тендерт оролцогч нэг оролцогч оролцсон. Тэгээд тэр нь бол шаардлага хангаагүй учраас тэгээд бид нар одоо мөнгөө тэжээл рүү шилжүүлсэн байж байгаа.

 

Х.Болорчулуун: Ер нь шаардлага хангасан тендерт одоо оролцогч байхгүйгээс ингээд нөгөө байцай энэ тэр тарих энэ тэр асуудал тодорхой хэмжээгээр буурчихлаа шүү дээ. Түүнээс гадна тендерийн хугацаанаас болж ингэж хойшлогдож байна. Цааш цаашдаа бол одоо ийм алдаа гаргахгүйгээр тариалалтын ажлаа хийх дээр бол Хүнс, хөдөө аж ахуйн яам бол үнэхээр онцгой анхаарч байх ёстой шүү. Тэгэхдээ бид тариалалтын эцсийн байдлаар бол тариалж дууссаны дараа ажлыг дүгнэж, Байнгын хороо хэлэлцэнэ гэдгийг бас хэлье. Ингээд гишүүд асуулт асууж хариултаа дууслаа. Хаврын тариалалтын явцын талаарх мэдээлэлтэй холбогдон үг хэлэх гишүүн нэрээ өгнө үү? Энхтүвшин гишүүнээр тасаллаа. Бейсен гишүүн үг хэлье.

 

Б.Бейсен: Энэ хаврын хүнсний ногооны тариалалтын асуудал дээр ер нь Эрүүл мэндийн яамныхан, сайдууд газар дээр нь очоод үзэх шаардлагатай байгаа юм. Ялангуяа тэр урьд нь Баяннуур сум гэхэд бараг хүнсний ногоо, төмс, байцаа, лууван энэ тэр тариад л бүр гадагшаа зэргэлдээ муж, Оросын мужид гаргадаг байсан, импортолдог, экспортолдог байсан. Нөгөө талаар энэ тариалалтын төсөв хуваарилж байгаа газар дээр жижиг дундын зээлээр зоорины асуудлыг хүнсний ногооны бас цогцоор нь шийдэхгүй бол бас болохгүй юм байгаа юм. Хүнсний ногооны тэр хадгалалтын асуудал дээр онцгой анхаараад, нөгөө талаар малын тэжээлийн асуудал дээр нэг аймагт, баруун бүст нэг л аймагт гэхээр чинь арай болохгүй юм шиг байгаа юм. Аймаг болгонд яагаад энэ жижиг дунд үйлдвэрийн зээл байна шүү дээ. Ер нь урьд нь олон жил ч ер нь өгч байлаа. Бараг үр дүн байхгүй, байгуулсан үйлдвэр байхгүй. Энийг бол Хөдөө аж ахуйн яамны зүгээс ер нь тодорхой хэмжээний бодлого баримтлаад. Жишээлбэл одоо янз бүрийн намын шугамаар ч албан байгууллагад өгчихдөг, зарим хувь хүнд ч яадаг тийм асуудлууд гарч байсан. Энэ удаа харин шалгаруулалтыг нь зөв Хөдөө аж ахуйн яам зөвөөр шийдэж байх шиг байна. 

 

Гэхдээ цаашдаа энэ асуудал дээр ер нь малын тэжээлийн үйлдвэр барих асуудлыг нэг цаашдаа байнга одоо ажиллуулах хэмжээний үйлдвэр, тоног төхөөрөмжийг бас шалгаад оруулаад байгуулах асуудал дээр нэг анхаарч ажиллах нь зөв байх гэсэн саналтай байна.

 

Х.Болорчулуун: Бейсен гишүүнд баярлалаа. Энхтүвшин гишүүн үг хэлье.

 

Т.Энхтүвшин: Одоогоор бол тэр хүнсний үр чинь бол аймгуудад очоогүй байгаа юм байна лээ шүү сайдаа. Мэдээллээ нэгдүгээрт бас зөв авч байхгүй бол танай доод талын хүмүүс одоо мэдээлэл буруу өгөөд байгаа юм шиг байна. Тэгээд маргааш нөгөөдрөөс одоо очих юм байна. Тэгээд энийгээ нэг яаралтай нэг хүргэж өгөөч. Тэгээд аймаг орон нутгийн хөдөө аж ахуйн газар ямар ч байсан нэг долоо хоногтоо багтаагаад тэгээд тариалалтаа эхэлбэл яасан юм. 

 

Хоёрдугаарт тэр олон жилийн дундажтай адилхан байгаа шүү цаг агаарын  байдал. Тэр одоо говьд нэг их хүйтрээд. Оройдоо хүйтрээд байгаа юм байхгүй. Яг өнөөдрийн байдлаар хорин таван градусын дулаан байна шүү дээ. Тийм учраас жоохон амьдралтайгаа ойрхон баймаар байна хэдүүлээ. Амьдралдаа ойрхон байж л ажил хийнэ шүү дээ. Агаарын юм яриад одоо ингэж яваад байх шаардлага байхгүй гэдгийг бас хэлмээр байна. Хоёр дахь асуудал дээр та хэд тэр мал аж ахуй дээрээ очиж ажиллах хэрэгтэй шүү. Тэр Дундговь аймаг, Дорноговь аймгийн мандах Сайхан Дулаан гээд маш хүнд байгаа шүү. Юун өвс битгий хэл зүгээр газар нь одоо хүний нүүр газрын одоо хөрс хоёр адилхан болчихсон байгаа шүү. Тэн дээр одоо очдог. Ажиллаад малчидтайгаа бас уулзаж учраад тэгээд өвс тэжээлийн дэмжлэг үзүүлдэг бол тэрнийгээ нэг үзүүлээд яваач. Өвс тэжээл байдаг бол. Ийм саналтай байна.

 

Х.Болорчулуун: Цахимаар Батжаргал гишүүн үг хэлье. Тийм хаврын тариалалтын ерөнхий байдал юмнуудаа бид бүгдээрээ мэдэж байгаа. Технологийн цаг хугацаатай юм хэдүүлээ хаана хаанаа нэлээд шахаж, бодит мэдээлэл дээрээ тулгуурлаж ажиллахгүй бол боломгүй байна гэдгийг нэгдүгээрт би юм хэлмээр байна. Хоёрдугаарт нь малын тэжээл дээр та нар есөн зуун тэрбум төгрөг юу есөн зуун сая төгрөг тавиад дэмжигдээд явж байгаа юм бол наад үрээ нийлүүлэх асуудлаа шийдээч. Яам үр нийлүүлэхгүй байгаа. Өөрсдөө учраа ол гэсэн гээд энэ хэдэн тариаланчид, энэ орон нутгийн удирдлагууд чинь орж ирж байгаа үрээс асуудлаа өөрсдөө шийдээд ингээд яваад байна. Энэ асуудлыг нь та нар одоо нэг зөв зохицуулж шийдэж өгөөч. 

 

Төв аймаг энэ жил нэг гучин таван мянган га-д тарьчихъя гээд зүтгээд яваа юм байна. Хүнсний ногоон дээр, ер нь та хэд бид Байнгын хорооноос тогтоол гаргаснаас хойш ямар нэгэн тийм бодлогын чиглэл барьж орон нутгууддаа тэр арван таван функтээр ургац нэмэгдүүлэх, тариалалт нэмэгдүүлж ургац хурааж авах тухай асуудлыг ер нь чиглэл болгоогүй юм байна даа. Ес аравны зургаан мянга гэдэг чинь яг тэр хэрэглээгээрээ одоо энд явцын мэдээ дотроо яваад байгаа байхгүй юу. Тийм учраас тэр жаран хувьд хүргэх асуудлаа одоо яаж шийдэх гээд байгаа юм бэ? Шийддэг цаг хугацааны чинь асуудал хайчинд орчихож байна. Үр нийлүүлэх чинь нэлээн оройтчихлоо. Тэгээд энэ юмаа нэг нэлээн бодитой харж анхаармаар байна. Энэ тариа Хөдөө аж ахуйг дэмжих санд тендерт орж байгаа материалуудыг нэлээн сайн анзаармаар байна. Яахаараа дизель түлш хоёр мянга нэг зуун наяар ордог юм бэ энэ чинь. Бараг одоо Монголд байж байгаа жижиглэнгийн үнэнээс үнэтэй шахуу юм байгаад байна шүү дээ. 

 

Тэгээд дээр нь га-д нь та нар арваар битгий өг. Энийгээ таваар битгий өг л дөө. Арваар бушуухан шийдээд ажлаа бушуухан явуулах тал руу нь шийдлээ гаргаач дээ. Наад төл сонгинын үр чинь ч гэсэн мянга зургаан зуугаар л орон нутгуудад өгнө гэж мэдээлэл өгч байгаа нь үнэн юм бол наадах чинь найман мянга орчимтой юм байх гээд байгаа байхгүй юу. Тэгээд энэ чинь одоо дотоодын зах зээл дээр бөөний үнэ нь таван мянга жоохон дарамттай л байна шүү дээ энэ чинь. Тэгээд ийм юмнууд байгаад байж боломгүй байна. Энүүнийгээ тэр цаад улсуудтайгаа ярьж юмнуудаа шахаж үзэхгүй бол энэ ажил явж өгөхгүй байна гэдгийг зориуд хэлье. 

 

Дараагийн зүйл энэ зээл олголтыг шуурхайлахгүй бол хэдүүлээ явахгүй нь. Энэ банкнууд дэндүү их судалгаатай, дэндүү их босготой. Тэгээд технологийн цаг хугацаа өнгөрөөгөөд үнэхээрийн үйл ажиллагаагаа явуулах гээд эргэлтийн хөрөнгө дутчихаад ингээд байж байгаа энэ хэдэн улсуудаа бушуухан мөнгөжүүлээд. Тэгээд энэ нэг хүнс үйлдвэрлэлээр малын тэжээл үйлдвэрлэлээ нэмэгдүүлэх юмаа үндэсний хэмжээндээ бид бодохгүй бол энэ нэг нөхдүүд чинь зөвхөн зоосны нүхээр бүх юмыг харчхаад байдаг цаг үеийнхээ ажил юмнууд дээр хүндрэл учруулаад байх юм. Энэ зуун тэрбум төгрөг ч тэр, тэр гурван тэрбум төгрөг ч тэр аль эрт шийдэгдсэн. Арван нэгэн сарын арав даар бид төсөв баталсан. Тэгээд тэрнээс хойш энэ чинь хоёр сар хүртэл тендерийн асуудлаа боловсруулахгүй явна гэж ямар юм байдаг юм бэ энэ чинь. Технологийн цаг хугацаатай бүх юмаа энэ чинь бодлогын стандартаа барьж байгаа гол яам нь ямар ч алдаа гаргах боломж байхгүй шүү дээ.

 

Х.Болорчулуун: Гишүүд хаврын тариалалтын явцын талаар сайдын мэдээллийг сонслоо. Ер нь хаврын тариалалтын явц бол өнгөрсөн жилийнхээс арай удаашралтай явагдаж байна гэж харагдаж байна. Энэ бол цаг агаарын байдал жоохон тодорхой хэмжээнд, гэхдээ энэ ковидын байдал нөлөөлсөн нь дамжиггүй. Гэхдээ зохион байгуулалтын асуудлууд бас байна гэдэг нь бол тэр тендерийн маргаантай холбоотой харагдаж байна л даа. Тэр тендерийн маргааныг бол одоо тооцож тендерээ зарлах ёстой. Өнөөдөр төл сонгиныг гэхэд тэр тэрбум гаруй төгрөгийн урьд өмнө нь ийм төл сонгино ойрын жилүүдэд тэрбум гурван зуун тавин сая төгрөгөөр төл сонгинын үр тараагаагүй шүү дээ. Наян хувь хөнгөлж. 

 

Гэтэл өнөөдөр таригдаад дуусчихсан байх ёстой ийм хугацаанд газар дээрээ очоогүй байна гэдэг энэ бол бас гашуун эмгэнэл шүү. Үнэхээр энэ таригдаж чадахгүй хугацаа нь өнгөрөөд явбал тодорхой хариуцлагын асуудал яригдах л байх. Гэхдээ өнөөдөр яах вэ яамныхан болж байгаа, бүтэж байгаа одоо болгоно л гэж байна. Эцсийн дүнд арав хоногийн дараа тариалалт дуусна. Байнгын хороогоор энэ тариалалтын эцсийн байдлын дараа дүгнэж, хэлэлцэж, дараачийн Байнгын хороо хэлэлцэх болно гэдгийг бас энэ дашрамд хэлье. Өнөөдрийн мэдээллийг сонсгосон Хөдөө аж ахуйн яамныхандаа баярлалаа. Өнөөдрийн хуралдаан хаасныг мэдэгдье. Байгаль орчны Хөдөө аж ахуйн яамны хуралдаан бол хаасныг. Дараа бид нар одоо.

 

Хоёрдугаар асуудал. Тусгай хамгаалалтай газар нутгийн талаарх Байгаль орчин, аялал жуулчлалын сайдын мэдээлэл сонсох.
 

 Мэдээлэл, танилцуулгатай холбогдуулан хүрэлцэн ирсэн ажлын хэсгийг танилцуулъя. Нямжавын Уртнасан Байгаль орчин, аялал жуулчлалын сайд, Дашдэмбэрэлийн Батмөнх Тусгай хамгаалалтай бүс нутгийн удирдагын газрын дарга, Энхболдын Сансарбаяр Ойн бодлого зохицуулалтын газрын даргын албан үүргийг орлон гүйцэтгэгч, ирсэн бол босоод танилцуулаад байгаарай. Ганболдын Энхмөнх Байгаль орчин, үнэлгээ аудитын хэлтсийн даргын албан үүргийг түр орлон гүйцэтгэгч, Дангаасүрэнгийн Хэрлэнчимэг Хуулийн хэлтсийн даргын албан үүргийг түр орлон гүйцэтгэгч, Чинбатын Гал тусгай хамгаалалттай бүс нутгийн удирдлагын газрын ахлах мэргэжилтэн, Энх-Амгалангийн Түвшинбаяр Тусгай хамгаалалтай бүс нутгийн удирдлагын газрын шинжээч, Раднаагийн Ганбат Ойн бодлого зохицуулалтын газрын ахлах мэргэжилтэн, Дагвасүндэлийн Тэмүүлэн Байгаль орчны үнэлгээ, аудитын хэлтсийн ахлах мэргэжилтэн, Баасанжавын Алтанзул орчныг бохирдлыг бууруулах үндэсний хорооны Ажлын албаны дарга бөгөөд нарийн бичгийн дарга, Шарын Мягмар Засгийн газрын хэрэгжүүлэгч агентлаг Усны газрын даргын албан үүргийг түр орлон гүйцэтгэгч гүйцэтгэгч. 

 

Тусгай хамгаалалтай, газар нутгийн талаарх мэдээллийг Байгаль орчин, аялал жуулчлалын сайд Нямжавын Уртнасан танилцуулна. 2 номерт микрофон олгоё.

 

Н.Уртнасан: Байгаль орчин, хүнс, хөдөө аж ахуйн байнгын хорооны дарга эрхэм гишүүддээ энэ өдрийн мэндийг хүргэе. Тусгай хамгаалалттай газар нутгийг өргөтгөх чиглэлээр хийж хэрэгжүүлж байгаа ажлын талаар танилцуулгыг та бүхэнд хүргэе. Алсын хараа хоёр мянга тавь Монгол Улсын урт хугацааны хөгжлийн бодлогод Тусгай хамгаалалттай газар нутгийн сүлжээг өргөтгөж хоёр мянга гучин онд нийт газар нутгийнхаа гучин хувьд, хоёр мянга тавин онд гучин таван хувьд, цэнгэг усны нөөц, гол мөрний урсац бүрэлдэх эхийнхээ жаран хувийг хоёр мянга гучин онд, далан таван хувийг хоёр мянга тавин онд улсын тусгай хамгаалалтад авах. Ус үндэсний хөтөлбөрт бол гол мөрний урсац бүрэлдэх эхийн жаран хувьд хамаарах газрын хилийг нарийвчлан тогтоож, улсын болон орон нутгийн хамгаалалтад авах, Монгол Улсыг хоёр мянга хорин нэгээс хорин таван онд хөгжүүлэх таван жилийн үндсэн чиглэл, Монгол Улсын Засгийн газрын хоёр мянга хориос хоёр мянга хорин дөрвөн оны үйл ажиллагааны хөтөлбөрт тусгай хамгаалалттай газар нутгийн сүлжээг өргөтгөж нийт газар нутгийнхаа хорин таван хувьд хүргэж цэнгэг усны нөөц, гол мөрний урсац бүрэлдэх эхийн тавин таван хувийг улсын тусгай хамгаалалтад авна хэмээн тус тус бодлогын бичиг баримтын цогц зорилтуудыг бол тодорхойлсон байгаа. 

 

Монгол Улсын газар нутгийн хорин нэгэн хувийг буюу гучин хоёр аравны найман сая га талбай бүхий зуун хорин га тусгай хамгаалалттай газрыг хариуцсан улсын төсвөөс санхүүжиж байгаа гучин хамгаалалтын захиргаа өнөөдөр ажиллаж байгаа. Мөн одоо хувийн хэвшлийн хүрээнд бол дөрөв, нийтдээ гучин дөрвөн хамгаалалтын захиргаад ажиллаж байна. Энэ хамгаалалтын захиргаадад бол нийтдээ долоон зуун жаран зургаан албан хаагч ажиллаж байгаагийн дөрвөн зуун далан зургаа нь байгаль хамгаалагч байна. Улсын хэмжээнд арван гурав аравны найман сая га талбай бүхий хорин хоёр дархан цаазат газар, арван гурав аравны хоёр сая га талбай бүхий гучин зургаан байгалийн зохицуулах газар, тав аравны долоон сая га бүхий дөчин найман байгалийн нөөц газар, тэг аравны нэг сая га газар бүхий арван дөрвөн дурсгалт газрууд, нийтдээ бол зуун хорин газар гучин хоёр аравны найман сая га газрыг тусгай хамгаалалтад авсан.

 

Монгол Улсын Их Хурлын хоёр мянга арван есөн оны дөчин нэгдүгээр тогтоолыг тогтоолоор арван дөрвөн газрыг байгалийн нөөц газрын ангиллаар, нэг газрыг байгалийн дурсгалт газрын ангиллаар улсын тусгай хамгаалалтад авсантай холбогдуулан хилийн заагийг тогтоох тухай Засгийн газрын тогтоолын төслийг боловсруулж бид хоёр мянга хорин нэгэн оны хоёрдугаар сард яамнуудаас бол санал авсан байгаа. Тус тогтоолын төслийг бол арван нэгэн яам дэмжиж нэг яам дэмжих боломжгүй, нэг яам тогтоолын төслийн хавсралтад өөрчлөлт оруулж давхцал арилгах ийм саналыг бол ирүүлсэн байгаа юм. Тэгэхээр Уул уурхай, хүнд үйлдвэрийн яамнаас энэ тухайн газруудтай холбоотойгоор бол дэмжих боломжгүй байна гэсэн энэ саналыг ирүүлсэн. Учир нь тухайн газруудад бол нефть боловсруулах үйлдвэр баригдахтай холбогдуулан хайгуулын ажил хийгдэх шаардлагатай гурван газар байгаа. Тухайлбал энэ Гүн гашууны хоолой, Халхын таван уул, Мэнэнгийн цагаан хоолойн байгалийн нөөц газрыг бол энэ удаагийн тогтоолын төслөөс хасуулах ийм саналыг бол Уул уурхай, хүнд үйлдвэрийн яамнаас ирүүлсэн байгаа. 

 

Мөн нөгөө талаасаа хоёр мянга зургаагаас хоёр мянга арван дөрвөн оны хооронд бол эдгээр газруудад хүндийн хүч чичирхийллийн судалгаа өрөмдлөгийн ажилд бол ес аравны найман сая ам.долларын зардлыг бол гэрээлэгч нар зарцуулсан зэрэг шалтгааны улмаас бол тусгай хамгаалалтад хилийн цэсийг тогтоохтой холбоотой энэ тогтоолын төслийг бол Уул уурхай, хүнд үйлдвэрийн яамнаас бол хойшлуулж өгөх ийм саналыг тавьсан байгаа. Ер нь бол цаашдаа Газрын тосны тухай хуулийн зургаадугаар зүйлийн зургаагийн нэгийн хоёрт заасанчлан улсын тусгай хамгаалалттай газар нутагт бүтээгдэхүүн хуваах гэрээ байгуулах асуудлыг шийдвэрлэх гэж заасны дагуу энэ асуудлыг одоо бүрэн шийдэх эрх нь Улсын Их Хуралд байгаа гэж ойлгож болно. Барилга, хот байгуулалтын сайдаас бол улсын тусгай хамгаалалтад авсан арван таван газар нутгийн хилийн заагт дөрвөн зуун наян долоон нэгж талбар бүртгэлтэй байгаа талаар дурдаж дэмжих боломжгүй гэсэн ийм саналыг бол ирүүлсэн байгаа. 

 

Ер нь Барилга, хот байгуулалтын энэ сайдын дөрвөн сарын арван гурваны өдрийн албан бичгээр одоо ирүүлсэн саналын гол утга нь бол нөхөн олговор олгох талаар ийм санал ирүүлсэн байдаг. Засгийн газрын хэрэг эрхлэх газраас бол уг тогтоолын төсөлд хоёр яам нэгдсэн ойлголтод хүрч, зөвшилцөх талаар чиглэл өгсний дагуу бид сая хоёр мянга хорин нэгэн оны тавдугаар сард бол Барилга, хот байгуулалтын яамны Газрын харилцаа бодлогын хэрэгжилтийг зохицуулах газраас тоон мэдээллийг бол авсан байгаа. Газар ашиглалтын мэдээллийг бол тавдугаар сарын арван дөрвөний өдөр бол бид нар бол нэгтгэж дууссан байгаа. Дээрх арван таван газартай бол гурван зуун ерэн нэгж талбар давхцалтай байгаагаас зуун нэгж талбар нь өөрөөр хэлбэл түрүүн одоо Улсын Их Хурлын хоёр мянга арван есөн оны дөчин нэгдүгээр тогтоолоос хойш олгогдчихсон байсныг нь бол бид тогтоосон байгаа. 

 

Барилга, хот байгуулалтын яамнаас нэгж талбарын давхцлын асуудлаарх саналыг бол одоогоор бид хүлээж байгаа. Ер нь эдгээр арван таван газрын хилийн заагийг бид баталж чадвал Монгол Улсын нийт газар нутгийн нэг аравны гурван сая га буюу тэг зууны наян таван хувиар, гол мөрний урсац бүрэлдэх эхийн далан таван мянган га буюу тэг зууны тавин гаран гурван хувиар, ойн сан бүхий газрын арван есөн мянган га буюу тэг зууны арван хувиар тус тус нэмэгдүүлэх ийм боломжтой гэж ингэж тооцоолж байгаа юм. 

 

Сүүлийн жилүүдэд улсын тусгай хамгаалалтад авсан газруудтай холбоотой товч мэдээллийг одоо хүргэе. Монгол Улсын Их Хурлын хоёр мянга хорин оны дөчин зургаадугаар тогтоолоор бол нэр бүхий есөн газрыг улсын тусгай хамгаалалтад авсан бөгөөд үүнээс бол гурван газрыг бид байгалийн нөөц газрын ангиллаар, нэг газрыг байгалийн дурсгалт газрын ангиллаар бол тус тус улсын тусгай хамгаалалтад авсан байгаа. Байгалийн нөөц болон дурсгалт газрын хилийн заагийг тогтоох тухай энэ Засгийн газрын тогтоолд тусгагдсан хэмжээгээр нь буюу 92421,46 га талбайгаар бол Улсын Их Хурлын чуулганы нэгдсэн хуралдаанаар хэлэлцүүлсэн. Тэр яг танилцуулгад тусгагдсан хэмжээгээр бол бид оруулсан байгаа. Ашигт малтмалын тусгай зөвшөөрлийн мэдээллийн санд бол Алтан хөхий уулын байгалийн нөөц газарт таван тусгай зөвшөөрөл, Хүрэх хүйтний орчмын газрын байгалийн нөөц газартай нэг тусгай зөвшөөрөл давхцалтай байгаа. Байгалийн нөөц болон дурсгалт газрын хилийн заагт орж байгаа ашигт малтмалын тусгай зөвшөөрлүүдийн нөхөн олговрын тооцоог гаргуулж арга хэмжээ авах талаар бол Уул уурхай, хүнд үйлдвэрийн яаманд бол бид нар энэ оны хоёрдугаар сард бол албан бичгээр тус тус хандсан байгаа юм. 

 

Дээрх энэ зургаан тусгай зөвшөөрлүүдийн жилийн төлбөр, үйлчилгээний хөлс, мөн хайгуулын ажлын зардалд бол нэг аравны есөн тэрбум төгрөгийн зардал гарсан тухай тооцооллыг гаргаад байгаа. Уг тогтоолын төслийг бол бид нар хоёр мянга хорин нэгэн оны есдүгээр сардаа багтаан Засгийн газрын хуралдаанаар хэлэлцүүлэхээр төлөвлөж ажиллаж байна. 

 

Монгол Улсын Их Хурлын хоёр мянга хорин оны дөчин долоодугаар тогтоолоор бол Ноён уулыг дархан цаазат газраар ангилал ахиулан улсын тусгай хамгаалалтад авсан байгаа. Байгаль орчин, аялал жуулчлалын сайдын хоёр хорин оны А долоон зуу тушаалаар бол Төв аймгийн Борнуур, Батсүмбэр Сэлэнгэ аймгийн Мандал сумын нутагт орших 22320,5 га талбай бүхий Ноён уулын дархан цаазат газрын хамгаалалтын чиг үүргийг шинээр хамгаалалтын захиргаа байгуулах хүртэл бид одоогийн байдлаар бол Хан хэнтийн улсын тусгай хамгаалалттай газрын хамгаалалтын захиргаанд хариуцуулж байгаа. Цаашдаа бол бид нар энэ одоогийн байдлаар бол Ноён уулын дархан цаазат газрыг хамгаалах бүтэц бүрэлдэхүүнийг нэг даргатай, гэрээт дөрвөн хамгаалагч байхаар орон тоог баталж, хамгаалах хэсгийн байрыг нь бол бид нар Сэлэнгэ аймгийн Түнхэл тосгонд байгуулан хамгаалалтын үйл ажиллагааг одоо явуулж байгаа юм.

 

Монгол Улсын Засгийн газрын хоёр мянга хорин оны хорин наймдугаар тогтоолоор мөн Ноён уулын дархан цаазат газрын одоо энэ хамгаалалтын ажлыг сайжруулах менежментийг бэхжүүлэх зорилгоор бид нар бас улсын нөөцөөс хоёр фургон машиныг шийдэж энэ хамгаалалтын үйл ажиллагаанд бас дэмжлэг болсон байгаа юм. Яг өнөөдрийн байдлаар бол бид нар Ноён уулын дархан цаазат газарт хилийн заагийн тэмдэг тэмдэглэгээ байршуулах ажлыг бол эхлүүлээд байгаа юм. Энэ ондоо багтааж бид Ноён уулын дархан цаазат газрын дотоод бүсчлэл, өөрөөр хэлбэл нөгөө гурван бүсэд хуваадаг онгон бүс, хамгаалалтын бүс, хязгаарлалтын бүсийг тогтоох ажлыг бол багтааж хийхээр ингэж төлөвлөж ажиллаж байна. Мөн цаашдаа Ноён уулын дархан цаазат газрын хамгаалалтын захиргааг байгуулах зардлыг бол хоёр мянга хорин хоёр оны төсвийн төсөөлөлд тусгахаар санал боловсруулж ажиллаж байна. 

 

Цаашид улсын тусгай хамгаалалттай газар нутгийг өргөтгөх чиглэлээр бол цэнгэг усны нөөц, гол мөрний урсац бүрэлдэх эх, ойн сан бүхий газар мөн биологийн олон янз байдлын хувьд газар нутгийг нэг жилдээ нэг хувь гэж үзэх юм бол нэг аравны таван сая га талбайгаар өргөтгөх ёстой. Хоёр мянга хорин дөрвөн он гэхэд цэнгэг усны нөөц урсац бүрэлдэх эхийн тавин таваас доошгүй хувийг одоо улсын тусгай хамгаалалтад авах, нийт газар нутаг дэвсгэрийнхээ хорин таван хувийг бол улсын тусгай хамгаалалтад авахаар ингэж төлөвлөж ажиллаж байгаа юм. Ер нь бол одоо улсын төсвөөс суурь судалгаа хийх зардалд хоёр мянга хорин нэгээс хоёр мянга хорин дөрвөн онд бол гурван зуун сая төгрөг зарцуулах ийм тооцоолол байгаа. Монгол алтай их нурууд хангай, хөвсгөл хээрийн хээр, говийн гэсэн дөрвөн бүсэд хуваан бид нар экологийн ач холбогдолтой газруудын үнэлгээг бол дэ нэйч консерванси Монгол дахь хөтөлбөрийн газартай хамтраад хоёр мянга арван нэгээс арван долоон онд хийж, ер нь судалгааны үр дүнд бол бид нар хоёр зуун арван таван газар нутаг буюу дөчин гурав аравны таван сая га талбайг бол улсын тусгай хамгаалалтад авах шаардлагатай юм байна гэдгийг бол тогтоосон байгаа. 

 

Үүнээс өнөөдрийн байдлаар улсын тусгай хамгаалалтад авах чухал шаардлагатай газар гучин найм аравны есөн сая га талбай бүхий зуун ерэн хоёр га газар байгаа юм. Хоёр мянга хорин нэгэн онд бид Архангай, Говь-Алтай, Говьсүмбэр, Дорноговь, Дундговь, Увс зэрэг зургаан аймгийн хорин таван сумдын нутаг дэвсгэрийг хамарсан дархан цаазат газрын ангиллаар нэг, байгалийн зохицуулах газрын газрын ангиллаар гурав, дурсгалт газрын ангиллаар гурав, байгалийн нөөц газрын ангиллаар тав нийтдээ бол нэг аравны найман сая га бүхий арван хоёр газар нутгийг улсын тусгай хамгаалалтад авахаар ажиллаж байна. Анхаарал тавьсанд баярлалаа.

 

Х.Болорчулуун: Хэлэлцэж байгаа асуудалтай холбогдуулан асуулт асуух гишүүд нэрээ өгнө үү. Сайдын мэдээлэлтэй холбогдуулаад. Бейсен гишүүн, Мөнхцэцэг, Цэрэнпунцаг цахимаар байна уу? Цахимаар Аубакир гишүүн ингээд асуултыг тасалъя. Цэрэнпунцаг гишүүн асуулт асууя.

 

Ц.Цэрэнпунцаг: Уртнасан сайдаас асууя. Энэ тусгай хамгаалалтад нэлээн төлөвлөж байгаагаар бол одоо тавьсан зорилтоор бол тусгай хамгаалалтын газар тэр усны эх бүрэлдэх энэ газруудыг хамгаалалтад аваад энэ талбай тоо нь ч ихсэх юм байна. Талбайн хэмжээ нь ч ихсэх юм байна. Ер нь цаашид. Тэгэхээр зэрэг энийг дагаад ерөнхийдөө бас их зардал гарна, тийм ээ. Тэгэхээр энэ зардлаа ер нь бас яаж тусгах юм зардлынхаа эх үүсвэрийг бүрдүүлэх талаар одоо жишээ нь ямархуу бодлого баримталж ажиллах юм. Ер нь бол цаашдаа хамгаалалтад аваад нэг хамгаалаад нэг манаач тавих асуудал гол нь биш байх. Тийм ээ, энийгээ цааш нь нөхөн сэргээх энэ дээр их анхаарч ажиллах хэрэгтэй болно. Тэгэхлээр энэ дээр та бүхэн одоо шинэ технологи шаардлагатай болох байх, бас хүн хүч шаардлагатай болно. Энэ дээр ямар бодлого ер нь барьж байгаа юм бэ? Ер нь цаашдаа энийг цаашдаа энэ тал дээр яаж одоо, энэ хоёр зэрэгцээд нэг талдаа хамгаалалт аваад нэмэгдээд байна. Нөгөө талдаа энэ чинь зардал нь нэмэгдээд. Энэ авч явах ажил чинь хүндрээд байна. 

 

Тэгэхлээр энэ дээр энэ хоёр бодлого нь цугтаа явах тал дээр одоо та бүхэн нөгөө тэр энэ талд нь одоо нөгөө үлдэж байгаа талд нь ямар бодлого баримталж байгаа юм бэ? Энийг одоо одоо асууя.

 

Хоёрдугаарт би бас сайдтай бас санал солилцож байсан. Ер нь одоо энэ ялангуяа энэ гол мөрөн, энэ хил улсын хилд одоо гарч одоо энэ Орос, Хятад руу гарч байгаа энэ гол мөрөн маань зөвхөн бас Монгол Улсын бидний дотоодын асуудал биш болчихдог, тийм ээ. эгэхээр зэрэг энэ гаднын одоо Байгаль нуураа хамгаалж байгаа, Далай нуураа хамгаалж байгаа Хятад ч байдаг ч юм уу энэ бүгдийн одоо тэр нуур далайгаа хамгаалах гэж байгаа, эндээ зориулж байгаа төсөв зарцуулж байгаа тэр хөрөнгө оруулалт…/минут дуусав/

 

Г.Мөнхцэцэг: Нэг минутыг нэмж өгье. Цэрэнпунцаг гишүүний.

 

Ц.Цэрэнпунцаг: Энэ олон улсын байгууллага, ялангуяа энэ хоёр хөршийнхөө энэ байгаль орчныг хамгаалах энэ чиглэлийг хариуцсан энэ төр төрийнх нь байгууллага олон төрийн бус байгууллагуудтай хамтарч бол одоо энэ сайхан төсөл хөтөлбөрүүдийг хэрэгжүүлэх талаар яамны явуулж байгаа, барьж байгаа ямар бодлого чиглэл байна вэ? Энэ дээр хариулж өгнө үү.

 

Г.Мөнхцэцэг: Цэрэнпунцаг гишүүний асуултад сайд хариулъя.

 

Н.Уртнасан: Цэрэнпунцаг гишүүний асуултад хариулъя. Яах аргагүй одоо бид нар энэ жилдээ нэг хувиар өсгөнө гээд одоо тооцоолоход л нэг аравны хоёр сая га талбайг улсын тусгай хамгаалалтад авах ийм тооцоолол бол байгаа. Үүнийг дагаад бас энэ тусгай хамгаалалттай газар нутгийн захиргаадын тоог нэмэгдүүлэх, цалин, зардал мөн одоо ажиллах орчин нөхцөлийг сайжруулах гээд маш олон зардал төсөвтэй холбоотой асуудлуудыг нэгэн зэрэг бид шийдвэрлэх ёстой. Тухайлбал бид нар одоо энэ жил Ноён уулыг улсын тусгай хамгаалалтад авсантай холбоотойгоор тэнд ажиллах ажиллагсдын цалин хөлсний асуудал, мөн түүнчлэн хамгаалалтын захиргааг барих төсөв гээд жил болгон тусгай хамгаалалттай газар нутгийн энэ хамгаалалтын менежменттэй холбоотой зардлууд бол тодорхой хэмжээгээр өсөөд явж байгаа. Яг өнөөдрийн байдлаар бол сүүлийн гурван жилийн байдлаар бид авч үзэх юм бол тусгай хамгаалалттай газар нутгийн харьяа байгууллагуудынхаа нийт одоо зардлын төсвийг авч үзэх юм бол дөрвөн зуугаас зургаан зуун сая төгрөгийн ийм төсөвтэй ажиллаж байгаа. 

 

Манай байгаль хамгаалагч нар тусгай хамгаалалттай энэ газар нутгийн захиргаадад ажиллаж байгаа ажиллагсдын маань цалин хөлс бол бусад одоо энэ төрийн байгууллагуудтай харьцуулахад харьцангуй бага цалинтай тз-ийн хоёроор цалинжиж байгаа. Бид нар энэ цалингийн шатлалыг ахиулах чиглэл дээр мөн одоо судалгаа үндэслэлээ гаргаж хоёр мянга хорин хоёр оны төсвийн төсөөлөлд энэ тусгай хамгаалагч нарын цалингийн шатлалыг ахиулах үндэслэлийг бас эрх зүйн талаас нь судалж нэмж оруулж байгаа юм. Мөн түүнчлэн энэ тусгай хамгаалалттай газар нутгийг улсын тусгай хамгаалалтад авах энэ га талбайн энэ хэмжээг нэмэгдүүлэхтэй холбоотойгоор мөн Цэрэнпунцаг гишүүний саяын асуусанчлан усны нөөц, гол мөрний урсац бүрэлдэх эхийн энэ хувь хэмжээ бол нөгөө газар нутгийнхаа хэмжээтэйгээ хамтдаа нэмэгдээд явдаг. Түүнээс биш одоо улсын…/минут дуусав/

 

Г.Мөнхцэцэг: Цэрэнпунцаг гишүүнд тодруулъя нэг минут.

 

Ц.Цэрэнпунцаг: Тэгэхээр энэ зүгээр нэг санаа хэлэх гэсэн юм. Энэ ер нь одоо манай Байгаль орчны яамны бас нэг хариуцах ажил бол энэ агаарын бохирдол гэдэг том асуудал байгаа шүү дээ. Тэгэхээр цаашдаа ер нь зүгээр ер нь энэ хариуцлага гэдэг юмыг бид нар бас одоо энэ хүлэмжийн хийг ялгаруулж байгаа энэ аж ахуйн нэгж энэ бизнесүүд тэр хувь хүмүүс, айл өрх дээр бид нар цаашдаа бол ер нь одоо татвараар татварын бодлогоор одоо хэрэв энэ ялгаруулалт нь багасаж байгаа бол татвараар дэмжих, их ялгаруулж байгаа бол технологио солихгүй ялгаруулалт их байгаа бол энийг бол одоо татварыг нь нэмэх гэдэг юм уу, одоо энэ нэмэх ийм шугамаар бол энэ дээр бас ажиллах ёстой байх. 

 

Тэгэхлээр эндээс гарах эх үүсвэрүүд гэж та бүхэнд тооцож бас энэ дээр ажиллавал ер нь цаашдаа энэ нөгөө талдаа байгаль орчноо хамгаалахад энэ эх үүсвэрийг одоо сан байгуулах хэлбэрээр юм уу, энэ байгалиас…/минут дуусав/

 

Г.Мөнхцэцэг: Цахимаар оролцож байгаа Аубакир гишүүн асуулт асууя.

 

Т.Аубакир: Баярлалаа. Та бүхэнд энэ өдрийн мэндийг хүргэе. Тусгай хамгаалалтын газрын хил заагийг тогтоох тухай асуудал орж ирж байгаа юм байна. Үүнтэй уялдуулаад манай Уртнасан сайдтай бид нар бас одоо биечлэн уулзаж байсан. Танд бас асуудлуудыг тавьж байсан. Танайх бас яах вэ урьд өмнө ч гэсэн яригдаж байсан. Өмнө нь Байгаль орчны яаманд ажиллаж байсан зарим газар хэлтсийн дарга нарын ийм буруу үйлдэл байдаг юм уу, яадаг юм энэ хил хязгаарыг тогтоох гээд тусгай хамгаалалттай газрын хил хязгаарыг тогтоохдоо зарим юмнуудыг бас анхаармаар юм шиг надад санагдаад байгаа юм. Нэгэнтээ одоо гэдэг ч юм уу, малчин ард иргэд суурьшсан газрыг нэг өдөр тусгай хамгаалалтай газар гэж тогтоогоод, тэр иргэдийнхээ бас одоо мал ахуй гэдэг ч юм уу нутагшсан зуслан, хаваржаа, намаржаа нь жишээлбэл тусгай хамгаалалттай газарт орчихсон байх. Энэ газрууд дээр миний Баян-Өлгийн асуудал дээр нэг асуудал тавьж байсан даа сайдаа та сайн санаж байгаа байх. Аливаа одоо засаг захиргааны нэгж байгууллагатай гэдэг юм уу төсвийн хөрөнгөнд хэмнэлттэй засаг захиргааны нэгжийн гаргах зардал энэ тэр юмыг тооцож оновчтой зохион байгуулалттай байх ёстой л доо. 

 

Жишээлбэл Баян-Өлгий аймаг дээр тусгай хамгаалалтын газруудын зарим нэг захиргаа нь Увс, Ховд руу шилжсэнтэй холбоотой зарим нэг газар хяналт тавьж чадахгүй байх гэдэг ч юм уу? Тусгай сургалт нэртэй. Гэхдээ яг оновчтой удирдлага гэдэг юм уу хяналт тавих юм боломжгүй юм шиг, зарим юмнууд ажиглагдаад байгаа. Тан дээр бас бичиг оччихсон байгаа байх. Та судалж үзнэ гээд байсан. Энэ тал дээр ер нь яг эргэж харж байгаа юмнууд байгаа юу? Тэгээд Баян-Өлгий аймгийн хувьд энэ тусгай хамгаалалттай газруудын асуудал дээр. Энийгээ цаашдаа оновчтой болгоод эргэж өмнөх сайдуудын гаргасан тушаал шийдвэрүүдийг эргэж хараад оновчтой болгох тал дээр та бас ажиллаж байгаа юу? Уртнасан сайд аа. Танд бол дэлгэрэнгүй материал юмнууд оччихсон байгаа. Та энэнийг бас хэдий хугацаагаар яаж зохицуулах боломжтой байна вэ? Эргэж бас нэг харах одоо арга тал байдаг юм уу? Тэгээд даруйхан бас шийдчихгүй бол зарим газрууд, малчид бол бас гомдол мэдүүлээд байгаа. Бид нарын зуслангийн газар руу одоо оруулахаа байлаа. Малаа хаана яах вэ, ийх вэ гэдэг маягтай. Энэ асуулт дээр та нар хариулт өгсөн. Яг манай Баян-Өлгий аймгийн тусгай хамгаалалттай газруудын хил заагийн асуудал дээр хариулт өгөөч сайдаа.

 

Г.Мөнхцэцэг: 2 номерт Уртнасан сайдын микрофоныг өгье. 2 номерын микрофоныг нээе.

 

Н.Уртнасан: Энэ Аубакир гишүүний асуултад хариулъя. Саяын асуусантай холбоотойгоор хилийн заагийг тогтоохтой холбоотой энэ бүсчлэлийн ажил дээр бол хоёр янз ялгаатай байгаа юм. Тухайлбал энэ байгалийн нөөц газар дээр бол тухайн орон нутаг нь хилийн заагийг тогтооход бол нэлээн ийм ачаалалтай ажиллаж байгаа. Өөрөөр хэлбэл аль бүсчлэлээр нь тогтоох вэ гэдэг дээр орон нутгийн саналыг бид бас түлхүү анхаарч энэ хилийн бүсчлэлийг тогтоох дээр ингэж ажиллаж байгаа юм. Нөгөө талаас хэрэв одоо тусгай хамгаалалттай газар нутгийн хилийн заагийг тогтоох энэ бүсчлэлтэй малчид, мөн одоо уул уурхайн үйлдвэрлэл, ямар нэгэн аж ахуйн нэгжийн одоо газрын давхцал байвал энэнийг цаашид яаж шийдэх вэ гэдэг дээр нөхөн олговрын асуудал яригдаж байгаа. Нөхөн олговортой холбоотой зохицуулалтуудыг яаж хийж байгаа талаар Гал сайн тайлбарлачих байх тийм. Энэ миний дараа нэлээн нарийн тоонууд хэлээд өгнө. 

 

Тусгай хамгаалалттай газар нутгийн захиргаадыг хэрхэн зөв зохион байгуулж байгаа вэ гэдэг дээр орон нутгаас бол тодорхой саналууд ирж байгаа. Тухайлбал одоо манай аймгийн нутаг дээр байгаа газрыг өөр аймгийн аймагт харьяалах тусгай хамгаалалттай газар нутгийн захиргаадад ингээд хамааруулаад байна. Тэгээд энэ газар нутгийн бүсчлэлийг зөв тогтоож өгөөч гэдэг хүсэлтийг бол орон нутгаас тодорхой хэдэн саналууд орж ирж байгаа. Бид нар энэ саналуудыг судалж үзээд өмнө нь одоо ямар тушаал шийдвэрээр энэ тусгай хамгаалалтын захиргааг тухайн орон нутагт хариуцуулсан юм бэ гэдэг дээр тодорхой хариултуудыг бас цаг тухайд нь өгөөд явж байгаа. Бүсчлэлийн маргаантай холбоотой асуудлыг бас Хүнс хөдөө аж ахуй, байгаль орчны байнгын хороонд бас асуудал тавьсан асуудал байгаа. Ялангуяа Баян-Өлгий аймгийн асуудлыг бас Байнгын хороон дээр бас бид нар танилцуулж энэ шийдлийг олох нь зүйтэй юм байна гэдэг энэ хариуг бол…/минут дуусав/

 

Г.Мөнхцэцэг: Нэмэлт хариултыг нэг номер микрофон дээр Гал мэргэжилтэн очоод суугаад өгчих. Аубакир гишүүний нэмэлт хариултыг нэг номерын микрофон дээр, дөрвөн номерын микрофон дээр суугаад хариулт өгчих. Өөрийгөө танилцуулаарай. 

 

Э.Түвшинбаяр: Гишүүний асуултад хариулъя. Тусгай хамгаалалттай бүс нутгийн удирдлагын газрын шинжээч Түвшинбаяр. Хилийн заагийн, малчин өрхүүд маань болохоор энэ арван таван газар дээр жишээлээд ярихад ер нь ерөнхийдөө бол тусгай хамгаалалттай газарт бол нэг гурван мянга гурван зуугаад малчин өрх бүртгэлтэй байдаг. Тэдгээр өрхүүдтэй маань болохоор гурвалсан гэрээг байгуулдаг байгаа. Сумын засаг дарга, хамгаалалтын захиргаа, малчин өрхтэй. Байгалийн улсын тусгай хамгаалалттай газрын дэглэм одоо батлагдсан горимын хувьд болохоор малчин өрхүүд маань болохоор уламжлалт аж ахуй буюу Монголчуудын мал маллах уламжлалт аргаар бол амьдрах нь бол ерөөсөө нээлттэй. Тусгай хамгаалалттай газар нутгийн тухай хуулиар бол ерөөсөө хориглоогүй заалт байдаг. Тэгээд нөгөө яг дархан газар юм уу цогцолборт газрын одоо онгон бүсэд бол мэдээж мал маллах одоо асуудал дээр болохоор мэдээж хязгаарлалт бол тогтоодог. Тэрнийг болохоор хамгаалалтын захиргаанаас бол тогтоож байгаа.

 

Г.Мөнхцэцэг: Аубакир гишүүн нэг минут нэмж өгье.

 

Т.Аубакир: Баярлалаа. Дөрөвдүгээр микрофон Гансүхээс дахиад асууя. Хил хязгаар тогтооход яах вэ тэгдэг юм байж. Мэдээж хэрэг дархан цаазтай газар болон онгон бүсэд мал маллах энэ тэр асуудал урьд өмнө нь одоо байж байсан газар шинээр хил хязгаар тогтоогоод малчид өртөж байгаа. Ер нь л сүүлийн үед Байгаль орчны яамнаас ний нуугүй хэлэхэд бол тогтоож өгсөн хил хязгаар нэмэх нь одоо тэр тухайн тусгай байгуулалтын газруудын захиргаанд шилжүүлсэн. Жишээлбэл Ховд гол гэдэг бол үндсэндээ таван зуу гаруй километр урсдагийн дөрвөн зуу гаруй километр буюу ная орчим хувь нь Баян-Өлгий аймгийн нутаг дэвсгэрээс урсаж өнгөрдөг. Гэтэл захиргаа нь яагаад одоо Ховд дээр оччихсон юм бэ гэдэг асуудал байгаа. Яах вэ зарим нэг ажлын байрны энэ тэр асуудлууд байдаг байх. Гэхдээ энэний цаана бас нэг өөр юм яваад байгаа шүү. Би энэ Гансүх даргаас асуумаар байна л даа. Урд нь өмнө нь энэ яам дээр байж байсан газраас. Сайдын хувьд бол шинэ сайд. Гэхдээ эрчимтэй ажиллаж байгаа ойлгож байна. 

 

Өмнөх үед гаргасан шийдвэрүүд дээр бас нэг оновчгүй шийдлүүд маш их харагдаад байгаа шүү. Энэ асуудлаа энэ захиргааныхаа асуудлыг бас та нар газар хэлтсийн дарга нар сайдаа бас зөв мэдээлэл өгөөд энэ дээр одоо буцаад эргэж харах бололцоо бий юу Гансүх даргаа? Та энэ дээр нэг тодорхой хариулт өгөөдөхөөч. 

 

Г.Мөнхцэцэг: Хэн хариулах вэ? Аубакир гишүүний нэмэлт асуултыг дөрвөн номерын микрофон дээр суугаад.

 

Ш.Мягмар: Аубакир гишүүний асуултад хариулъя. Ховд голын маань ихэнх хувь нь үнэхээр Баян-Өлгий аймагт байгаа эх нь хүртэл байна үнэн. Гэхдээ энэ сав газрын захиргаадын хил хязгаарыг тогтоохдоо усны салбарын гадаргын болон газрын доорх усны эрдэмтэн судлаачид гидро геологичид, гидрологичдын судалгааны ажлын хүрээнд Монгол Улстайгаа усны нөөцийн зөвлөлөөр хэлэлцэж хил хязгаарыг тогтоосон. Ус ашиглалтын ихэнх хэрэглээ нь бол Ховд аймагтаа байдаг ийм онцлогтой. Гэхдээ энэ жилийн хувьд энэ Монгол Улсад байгаа хорин нэгэн сав газрын захиргаадын хил хязгаарыг шинэчлэн тогтоох, түүнтэй холбогдуулан гарч байгаа энэ зөрчил янз бүрийн уялдаа холбоо орхигдсон асуудлыг шийдэхээр ажиллаж байгаа. Тэгээд өнөөдрийн байдлаар зарим аймагт хоёр сав газрын захиргаа байна. Баян-Өлгий, Сэлэнгэ, Дундговь зэрэг…/минут дуусав/

 

Г.Мөнхцэцэг: Мягмар дарга нэмэлт микрофон нээж байгаад нэмэлт нэг минут өгье. Тийм. 4 номерын микрофон.

 

Ш.Мягмар: Гол мөрний менежмент гэдэг бол ерөнхийдөө засаг захиргааны нэгжээсээ илүү голын эхээс голын адаг хүртэл одоо бүх нийтийн оролцоог тэгш хангах ийм үүрэг хүлээдэг. Ялангуяа олон талын оролцоог тэгш хангах, голын эхэнд байгаа хүмүүс голын доод хэсэгт адагт байгаа хүмүүсийн эрх ашгийг хөндөх ёсгүй гэсэн ийм олон улсын зарчим байдаг. Манай Усны тухай хууль бол сав газрыг усны нөөцөө сав газраар нь хамгаалж ашиглах ийм төрийн бодлогыг хэрэгжүүлж байгаа олон улсын жишгийн дагуу. Түрүүн бас Цэрэнпунцаг гишүүн хэлж байна. Ялангуяа манай хоёр хөршид бол бас Хятадад гэхэд долоон сав газрын захиргаа байна. Оросын холбооны улс бол арван таван сав газрын захиргаатай байдаг. Энэ сав газрын захиргаадаараа дамжуулж усны менежментийг хэрэгжүүлдэг, усны нөөцийг хамгаалах төрийн бодлогыг бол ялангуяа улсын төсвөөс санхүүжүүлдэг байгаа. Манай орны хувьд…/минут дуусав/

 

Г.Мөнхцэцэг: Баярлалаа, Бейсен гишүүн асуулт асууя.

 

Б.Бейсен: Байгаль орчны сайдын одоо юуг сонслоо л доо тайлан мэдээллийг. Энэ айлууд айл өрхийн яндан хөөлсөн байна. Өчнөөн мянган айлын гээд. Хэчнээн төсөв зарцуулсан, энд одоо энэ айлууд өөрсдөө хөөлж болохоор юмыг одоо ингээд үргүй зардал гаргаж байгаа юм биш биз гэдэг асуудал байж байна нэгдүгээрт. 

 

Хоёрдугаарт энэ тусгай хамгаалалттай газруудын талаар яримаар байх юм л даа. Сая одоо энэ өгсөн юун дээр Дэвэлийн арал гээд тэгж байна. Дэвэлийн арал чинь Ховд голын сав газар дагасан Баян-Өлгий аймгийн Ногоон нар, Алтанцогт сумын газар нутагт байдаг. Тийм л дээ. Энэ өгсөн бичиг дээр чинь Ачит нуурын сав газарт харьяалуулах маягийн юм ярьчихсан байх юм. Энэ Ховд гол бол Алтай таван богдоос их авч Баян-Өлгий аймгийн одоо долоон сумыг дагаж урсдаг. Ховд аймгийн нэг хоёр сумыг яадаг. Гэтэл одоо энэ Ховд голын нийт наян хувь нь одоо Баян-Өлгий аймгийн газар нутагт байдаг. Хорин хувь нь одоо Ховд аймагт арван ес аравны хэдэн хувь нь л даа. 

 

Гэтэл одоо би аймгийн иргэдийн Төлөөлөгчдийн Хурал дээр одоо таван удаа сонгогдсон төлөөлөгч хүн. Энэ хурал дээр ирчхээд газар нутгийн маргаан гарсан. Манайх энэ захиргаа нь манайд байдаг гээд. Гэтэл газар нутаг нь энд байдаг. Энэ засаг захиргаа, нутаг дэвсгэр түүний нэгжийн тухай хуульд бас зөрчигдөж байгаа асуудал байгаа. Энэ асуудал дээр тусгай хамгаалалттай газар Ховд голын захиргааг нь Өлгийд өгсөн нь зөв юм шиг байна. Энэ талаар одоо ямар бодолтой байна нэгдүгээрт? Хоёрдугаарт Өлгийн газар нутгийн гучин хувь нь тусгай хамгаалалттай юунд орчихсон. 

 

Х.Болорчулуун: Бейсен гишүүн нэг минут.

 

Б.Бейсен: Хөх сэрхийн нурууны одоо бас жар, далан хувь нь Баян-Өлгий аймгийн нутагт байдаг бас Ховдод харьяанд. Цамбагаравын бас наян хувь нь одоо Баян-Өлгий аймгийн Алтанцогт сумын нутагт байдаг. Баяннуур сум хоёр. Бас л захиргаа нь Ховдод. Ачит нуурын сав газрын бараг далан хувь нь шахуу л одоо Өлгий, Ногоон нуур сумын нутагт байдаг. Гэтэл захиргаа нь Увсад гэх жишээтэй. Энэ асуудал дээр анхаараад тусгай хамгаалалттай газрын захиргаануудыг бас аймагт нь өгөхгүй бол бас энэ дээр маргаан гараад бэлчээрийн бусад асуудлууд дээр одоо хууль харшлах асуудал гарч байгаа юм. Энэ дээр одоо ямар байр суурь баримталж байгаа юм бэ?

 

Х.Болорчулуун: Хоёр номер Уртнасан сайд хариулъя.

 

Н.Уртнасан: Бейсен гишүүний асуултад хариулъя. Аубакир гишүүний асуулттай бол саяын асуулт давхацсан. Энэ Баян-Өлгий аймгийн иргэдийн Төлөөлөгчдийн Хурлаас болон Засаг даргын, мөн одоо тухайн орон нутгаас сонгогдсон Улсын Их Хурлын гишүүдээс ирсэн энэ тусгай хамгаалалттай газар нутгийн захиргааны хамаарах хүрээлэлтэй холбоотой асуудал дээр бид нар судалж үзээд тодорхой хариултуудыг тухайн цаг үед нь хариулт явуулсан байгаа. Өнгөрсөн хугацаанд яагаад одоо энэ тусгай хамгаалалттай газар нутгийн захиргааг Ховдод хариуцуулах ийм шийдвэрүүдийг гарч байсан, гаргаж байсан юм бэ гэдэг хууль эрх зүйн талаас нь Тусгай хамгаалалттай газар нутгийн тухай хуулийн хүрээнд энэ асуудал шийдэгдсэн үү, үгүй юу гэдэг дээр бид нар бас тодорхой судалгаа хийгээд хуульчдаа ажиллуулаад бүрэн хариултыг бол өгсөн байгаа. 

 

Мөн түүнчлэн Хүнс хөдөө аж ахуй, байгаль орчны байнгын хороонд бас энэ асуудлыг тавьж, цаашдаа энэ газар нутгийн харьяаллыг хэрхэн шийдвэрлэх ёстой юм бэ? Орон нутгийн харьяаллыг өөр одоо аймаг дээр харьяалж байгаа тусгай хамгаалалтын газар нутаг дээр хариуцуулах нь хэр зөв зүйтэй юм бэ гэдэг дээр тодорхой чиглэл өгнө үү гэдэг энэ хүсэлтийг мөн явуулсан байгаа. Энэ асуудлыг бас гурван энэ орон нутгаас ирсэн санал бол миний одоо санаж байгаагаар нэг сар хагасын өмнө ирсэн байгаа. Бид нар энэ хариу бичгийг явуулаад одоо хүлээж байгаа. Цаашдаа энэ асуудлыг одоо нухацтай олон талаас нь шийдвэрлэж байж энэ хамгаалалтын захиргааны харьяаллын асуудлыг шийдвэрлэх нь зүйтэй гэж ингэж бодож байгаа.

 

Х.Болорчулуун: Бейсен гишүүн тодруулъя.

 

Б.Бейсен: Энэ ан сүүлийн үед одоо янгир, аргал маш их өссөн байгаа. Бараг айлын одоо бэлчээр хот руу орж ирж байгаа. Зарим нь бүр одоо хөгширчихсөн тийм байдалтай байгаа. Энэ дээр ангийн асуудал дээр одоо ямар бодлого баримталж байгаа бол ер нь?

 

Х.Болорчулуун: 2 номер.

 

Н.Уртнасан: Бейсен гишүүний асуултад хариулъя. Энэ ан агнууртай холбоотой асуудлыг бол жил болгон тусгай төлөвлөгөөтэйгөөр агнуурын эрх бүхий одоо хувийн хэвшлүүдэд тодорхой тоо толгойгоор ингэж олгож байгаа. Яг өнөөдрийн байдлаар бол тоо толгой ихэдсэн тухайн одоо өнгөрсөн жилүүдэд агнаж байсан ан агнуурын хэмжээгээр хэмжээнээс хэт давсан хэмжээгээр агнуур хийх ийм төсөөллийн судалгаа бол бидэнд яг өнөөдрийн байдлаар бол ирээгүй байгаа. Жил бүрийн дунджийг баримтлаад агнуурын тодорхой бүсэд, тодорхой эрх бүхий аж ахуйн нэгжүүдэд амьтдын төрлөөр бол ингэж олгож байгаа. Ингэж олгохдоо гол баримталж байгаа Байгаль орчин, аялал жуулчлалын яамны баримталж байгаа гол бодлого бол тоо толгойг одоо хэт хорогдуулахгүй байх. Үнэхээрийн одоо Бейсен гишүүн таны хэлж байгаачлан тоо толгой хэт өсөлттэй байна гэдэг энэ тооцоо судалгаа орон нутгаас ирсэн тохиолдолд бид нар бол зохицуулалт хийж болно. Яг өнөөдрийн…/минут дуусав/

 

Х.Болорчулуун: 1 минут нэмж олгоё.

 

Н.Уртнасан: Яг өнөөдрийн байдлаар бол тухайн энэ ан агнуурын бүсэд хамаарах орон нутгуудаас тухайн одоо аргал тэх халиун буга ч гэдэг юм уу энэ амьтдын нэршлээр тоо толгой хэт өсөлттэй байна гэсэн энэ дүн мэдээ бол одоогийн байдлаар ирээгүй байгаа. Өмнөх онуудын жишгээр энэ ан агнуурын үйл ажиллагаа явагдаж байгаа.

 

Х.Болорчулуун: Баярлалаа. Баян-Өлгий аймгаас сонгогдсон Аубакир гишүүн, Бейсен гишүүн бас ижил төстэй асуулт асуулаа. Тэр бол бас нэг асуултын юу бол Баян-Өлгий аймагт тусгай хамгаалалттай газар нутгийнх нь дал, наян хувь байж байхад тусгай хамгаалалтай газар нутгийн захиргаа, удирдлага нь Ховд аймагт байгаад байна. Мэдээж ингэхэд бол тэр тусгай хамгаалалттай газар нутгийг хамгаалах, хянах гээд л бүх бусад одоо дагалдах зардлуудаас авахуулаад энэ бол асуудал шүү дээ. Тэгэхээр хаана тусгай хамгаалалтай газар нутаг нь дийлэнх нь оршиж байна, тэнд нь одоо удирдлага, захиргааны төв нь байх нь бол одоо хамгийн тохиромжтой. Энэ дээр бол Байгаль орчны яам одоо Тусгай хамгаалалтай бүс нутгийн удирдлагын газрын дарга Батмөнх, сайд энэ тэр бол одоо шийдчих хэрэгтэй. Та нарын эрх мэдлийн асуудал. Эндээс бол энэ юу Байнгын хорооноос чиглэл өгөөд байх юм байхгүй. Үүрэг, та нарын эрх мэдлийн асуудал. Эрх үүргийн асуудал шүү гэдгийг хэлье. 

 

Яах вэ өөрийн чинь нэг бичиг дотор нэг дурдаад яасан байсан. Энэ дөрвөн сарын есөнд ирсэн бичгийн дотор тогтоолын биелэлт хүргүүлэх талаар тэрнээс тусгайлан хандсан юм бол байхгүй. Хандаад ч хэрэггүй. Та нарын эрх мэдлийн асуудал. Энэ засаж засуулах ёстой асуудал шүү гэдгийг бас анхаарч ажил гэдгийг хэлье. Мөнхцэцэг гишүүн асуулт асууя.

 

Г.Мөнхцэцэг: Энэ ногоон хөгжлийн асуудал, байгалийн тусгай хамгаалалтад авах одоо энэ асуудлуудаар бол Монгол Улсад тодорхой хэмжээгээр одоо чиглэл, бодлогын бичиг баримтууд хууль тогтоомжид бол хангалттай байгаа гэж би ингэж боддог. Дээрээс нь одоо хамгийн гол нь л хэрэгжилт бол маш муу явагддаг гэж ингэж боддог. Ер нь бол одоо бол лиценз олгогдоогүй уул уурхайн чиглэлээр лиценз олгоогүй бүс нутаг гэж бол үндсэндээ алга байна.  Монгол Улсад хоёр мянга зургаан зуу гаруй ашигт малтмалын лицензтэй гэж ингэж танилцуулга байсан. Тэгэхээр ер нь бол хамгаалалтад авах гэж байгаа газар нутаг маань одоо бол төлөвлөсөн хэмжээнээсээ бол огт одоо хүрдэггүй ийм бид нарт бас нэг тийм гашуун түүх байгаад байдаг л даа. Тэгэхээр өнгөрсөн жил гэхэд одоо хоёр зуу гаруй тусгай хамгаалалтад авах ёстой газар нутгийнхаа дөнгөж нэг гучаадыг нь л одоо бас таван жил, тав таван жилээр судалж байж л одоо өнгөрсөн жил авч байх жишээний. 

 

Ингээд яваад байх юм бол бид нар одоо гуч, дөч тавин жилдээ бол одоо дараа дараагийнхаа газар нутгуудыг бол авах тийм одоо цаг хугацаа бол бидэнд байхгүй. Ийм одоо тоо харагдаж байгаа. Тэгээд ирэхээр өнгөрсөн хугацаанд би одоо бас Байгаль орчны яаманд одоо энэ говийн эко систем гэдгийг одоо хадгалах зорилгоор бол Дорноговь аймгийн Хамарын хийд, Хан баянзүрх хайрхан, мөн одоо Дундговь аймгийн Дэл хөнжлийн уул, Сүм хүрд, Говьсүмбэр аймгийн Чойрын богд, мөн Өмнөговь аймгийн Дэмчигийн хийд гээд энд одоо газар нутгуудыг тусгай хамгаалалтад авах энэ судалгаанд одоо хамруулах чиглэлээр бол яамтай хамтарч ажиллаад ингээд явсан байгаа. Энэ судалгааны ажил ер нь хэр үр дүнтэй явагдаж байна вэ? Энэ талаар одоо Энхмөнх дарга одоо хариулт өгчхөөрэй. 

 

Дээр нь одоо тэр дараагийн одоо орж ирэх гэж байгаа тусгай хамгаалалтад авахаар оруулж ирэх гэж байгаа энэ одоо газар нутгууд чинь одоо аль, аль одоо тухайлах юм бол Дундговь аймгийн аль хэсэг, Говьсүмбэр аймгийн аль хэсэг гээд ингээд орохоор одоо бүртгэгдээд явж байгаа вэ, хэзээ энэ одоо асуудлуудаа оруулж ирэх гэж байна вэ гэж ингэж энэ асуултыг тавья. Мөн дээр нь цэнгэг усны нөөц, гол мөрний урсац бүрэлдэх эхийн жаран хувийг хоёр…/минут дуусав/

 

Х.Болорчулуун: Мөнхцэцэг гишүүнд нэг минут нэмж олгоё.

 

Г.Мөнхцэцэг: Тэгэхээр цэнгэг усныхаа энэ урсац бүрэлдэх эхийн жаран хувийг нь одоо хоёр мянга гучин онд авна гэж байна. Далан таван хувийг нь хоёр мянга тавин онд улсын тусгай хамгаалалтад авна гэж хугацаанд чинь хэчнээн гол мөрөн одоо устаж үгүй болоод, ер нь одоо ямар хурдацтайгаар энэ байгаль чинь өөрөө сүйрч устаж үгүй болж байгаа билээ. Хоёр мянга тавин оныг одоо ер нь хүлээх тийм байгаль одоо бидэнд одоо байгаа билүү, үгүй билүү, хүний нас хэд билээ гээд. Ингээд бодохоор энэ судалгааны ажлууд чинь нэг их тийм их урт хугацаанд бас судлагдах нь бол тодорхой. Гэхдээ бол арай л хэтэрхий урт байна гэдэг дээр яам ер нь ямар бодлого чиглэлтэй ажиллах гэж байна вэ гэдэг дээр Уртнасан сайдаас бас хариулт авъя гэж ингэж бодож байна.

 

Х.Болорчулуун: Уртнасан сайд хариулъя.

 

Н.Уртнасан: Мөнхцэцэг гишүүний асуултад хариулъя. Тусгай хамгаалалттай газар нутгийн хэмжээг Монгол Улсын Засгийн газрын үйл ажиллагааны хөтөлбөрт бол хоёр мянга хориос хоёр мянга хорин дөрвөн онд хорин таван хувьд хүргэнэ гэсэн ийм чиглэл баримталж ажиллаж байгаа. Түрүүн хэлсэн, нэг жилд нэг хувиар тооцоход нэг аравны хоёр сая га талбайг тусгай хамгаалалтад авах ийм тооцоолол байгаа юм. Тухайн орон нутгуудаас бол тусгай хамгаалалтад авах газрын чиглэлүүд судалгаа хийх энэ саналууд бол аймаг тус бүрээр ирж байгаа. Жилд, ер нь дөрвөн жилийн дунджаар авч үзэхэд энэ тусгай хамгаалалттай газар нутгийн судалгааг хийж, улсын тусгай хамгаалалтад гарах судалгааны ажлынхаа зардалд бид нар нэг жилдээ жараас далан сая төгрөг төсөвлөж байгаа нь нийт одоо хорин нэгэн аймгаар явж аль бүсийг тусгай хамгаалалтад авах, энэ судалгааны зардал бол үнэхээрийн хангалтгүй байгаа. Тийм учраас бид нар энэ хорин хоёр оны төсвийн хязгаар батлах үед энэ тусгай хамгаалалттай газар нутгуудыг аль чиглэл дээр хамгаалалтад авах энэ төсвийн төсөөллийг бас нэлээн бодитой гаргаж өгье гэж ингэж ажиллаж байгаа юм. 

 

Устай холбоотой асуудал дээр өнөөдөр яг бодит байдал Монгол Улсын нийт газар нутгийн арван таван хувьд бид гүний усын судалгаа хийсэн байна. Манай судлаачдын тооцоолж байгаагаар бол жилдээ долоон зуугаас нэг тэрбум төгрөг байж байж бид нар энэ усны судалгаагаа бүрэн дүүрэн хийж чадах юм гэдэг энэ судалгааг тавьдаг. Гэтэл одоо яг усныхаа хөтөлбөрийнхөө нийт хөтөлбөр нь өөрөө дөрвөн зуугаас таван зуухан сая төгрөгийн ийм төсөв төсөөлөгдөж өгч байгаа учраас цаашдаа бид нар энэ төлөвлөгөөнд нь алдаа байна уу, төсөвлөж өгчхөөд өгөөд байгаа энэ мөнгөнд нь алдаа байна уу гэдэг дээр дүгнэлт хийж одоо ус чандмань эрдэнэ усгүйгээр бид нар ямар ч үйлдвэрлэл явах боломжгүй гэдэг энэ ойлголт дээр нэгдэж байгаа учраас энэ усны хөтөлбөртэй холбоотой зардлаа эрс шинэчлэх шаардлагатай юм байна гэдэг дээр яам…/минут дуусав/

 

Х.Болорчулуун: Мөнхцэцэг гишүүн тодруулъя.

 

Г.Мөнхцэцэг: Усан дээр дахиад нэмэлт одоо хариултыг авмаар байна. Дээрээс нь би түрүүн тэр тусгай хамгаалалт дээр Энхмөнх даргаас асуулт асуусан. Тэр хар хариултуудаа бас нэмээд авчихъя. 

 

Х.Болорчулуун: 4 номерт суугаад хариулчих. Энхмөнх дарга хариулъя.

 

Г.Энхмөнх: Сайн байцгаана уу. Мөнхцэцэг гишүүний асуултад хариулъя. Мөнхцэцэг гишүүний дурдсан Чойрын богд уулын өргөтгөл, Чойрын богд уул маань байгалийн нөөц газар байгаа. Аргалын хувьд бол маш чухал газар. Энэ Чойрын богд уулын судалгаа хоёр мянга арван найман онд хийгдээд орон нутгийн тогтоол, шийдвэр нь гараад ирээд бэлэн болчихсон байгаа газар байгаа. Хамарын хийдийн хувьд бол мөн адил хоёр мянга арван найман онд Шинжлэх ухааны академийн холбогдох эрдэмтэн судлаачид мөн одоо манай одоо яамны санхүүжилтээр нарийвчилсан судалгааг нь хийгээд орон нутгаас шийдвэр нь ирчихсэн байгаа. Дундговийн Дэл уулын хувьд бол бас энэ соёлын талаасаа ховор ач холбогдолтой. Мөн одоо энэ байгалийн тогтцынхоо талаас бол нэн одоо ховор чухал газар. Энэ дээр мөн адил хоёр мянга арван есөн он Байгаль орчин, аялал жуулчлалын яамнаас суурь судалгааг нь хийгдээд орон нутгаас улсын тусгай хамгаалалтад авах тодорхой шийдвэрүүд нь дэмжигдээд ирчихсэн байгаа. Харин…/минут дуусав/

 

Х.Болорчулуун: Нэмж минут олгоё.

 

Г.Энхмөнх: Дэмчигийн хийдийн хувьд бол бид суурь судалгааг нь хийлгэчихсэн. Дэмчигийн хэдийг бид харахдаа дурсгалт газар гэж бол харж байгаа. Шашны талаасаа. Тэгээд энэ дээр орон нутгаас нь тодорхой шийдвэрүүд нь бол ирээгүй байгаа хараахан. Тэгэхээр таны хэлсэн тухайн газруудаас гурван газар нь бол үндсэндээ тухайн тогтоолд оруулаад ингээд эцэслээд явахад бүрэн бэлэн болсон байж байгаа. Харин Дэмчигийн хийдийн хувьд бол орон нутгаас нь улсын тусгай хамгаалалтад авах тодорхой шийдвэрүүд нь бол хараахан ирээгүй байгаа.

 

Х.Болорчулуун: Гишүүд асуулт асуулаа. Би бас нэг тодруулж асууя. Тусгай хамгаалалтай газар нутгийн хорин зургаадугаар зүйлийн хорин зургаагийн нэгийн зургаа дахь заалтад зааснаар Засгийн газар байгалийн нөөц газрын болон дурсгалт газрын хилийн заагыг тогтоох үүрэгтэй. Энэ бол яамны гол ажлуудын нэг. Сая Улсын Их Хурлын хоёр мянга арван есөн оны 41, хоёр мянга хорин оны 46 дугаар тогтоолуудаар байгалийн нөөц болон дурсгалт газрын ангиллаар улсын тусгай хамгаалалтад авсан газар нутгийн хилийн заагийг тогтоохыг Засгийн газарт даалгасан. Энд бол байгалийн нөөц, газрын ангиллаар арван дөрөв, дурсгал газраар нэг, дурсгалт газрын ангиллаар нэгийг нийт арван таван газрыг байгаа. 

 

Нэгэнт Засгийн газар өөрсдөө Их Хурал руу оруулж ирээд судалж, тогтоол шийдвэр гаргаад оруулж ирээд Их Хурал бол нэгэнт тогтоолоо гаргасан байгаа. Гэтэл түрүүнд бол сайд хэлж байна. Одоо энэ газар бас давхардсан. Одоо ашигт малтмалын олборлолт давхардсан байгаа. Уул уурхайн яамнаас ингээд албан тоот бичиг, хүсэлт ирчхээд байгаа гэж байна. Нэгэнт Их Хурал тогтоол шийдвэрээ гаргачихсан. Та нар энэ хилийн заагийг тогтоох ажлаа бол шуурхайлах хэрэгтэй байна. Энэ дээр бол хөдөө орон нутаг бас тойргуудаас нь тэр одоо явж байхад ард иргэд бол асуудал их тавьж байна. Бүр зарим газар дээр давхцаж ингэж одоо нөгөө тогтоол гарсаар байтал далимдуулаад ашигт малтмал энд хайх, ашиглах явдал байна. 

 

Хилийн заагийг нь хэзээ тогтоох юм бэ? Энийг байнгын асууж байна. Тэр Баяндун уулаас. Сая өөрөө бас давхардсан газар тэр Мэнэнгийн цагаан хоолой, Халхын таван уул энэ тэр хэлж байна. Зөвхөн Дорнод аймгийн хувьд гэхэд. Тэгэхээр энэ дээр бол ямар ч тайлбаргүйгээр, хурдан ажлаа хий гэдгийг бас хэлэх байна. Гишүүд асуулт асууж, хариулт авч дууслаа. Хэлэлцэж байгаа асуудалтай холбогдон үг хэлэх гишүүн нэрээ өгнө үү. Бейсен гишүүн, цахимаар Батжаргал гишүүн тасаллаа. Бейсен гишүүн үг хэлье.

 

Б.Бейсен: Энэ саяын өгсөн бичиг дээр Дэвэлийн арлыг Увсын Ачит нуурын сав газар руу оруулна гэсэн байна. Энэ чинь Ховд голын дагасан Ховд голын хоёр том салаа дунд байгалиар хамгаалагдсан ийм юм байгаа юм. Энэ чинь ховор амьтан, шувуу байгаа. Тийм учраас энийг тэр Ачит нуурын сав хаана байсан Ховд голын цогбазар дагуу байсан юмыг тэр Ачит нуурын сав газар руу оруулж болохгүй байх гэж бодож байна. Нөгөө талаар энэ яндан хөөлье аян яасан байна шүү дээ. Дөрвөн зуу гаруй хүн ажиллуулаад. Жишээлбэл одоо энэ дээр чинь 12628 айл өрхийн одоо янданг хөөлсөн байна. Эд нар чинь тахир дутуу иргэд юм уу, гэрийнхээ яндангаа хөлж чадахгүй. Ийм юман дээр яам бас энэ анхаарч ажиллах шаардлагатай. Арай ч дээ одоо хэчнээн тэрбум төгрөг зарцуулсан гэсэн түрүүн сайд хариулаагүй энэ дээр. Энэ чинь энэ дээр чинь бас бодлоготой энэний оронд өөр одоо юм хийчихмээр юм л даа. Аль эсвэл яндангаа хөөлж чадахгүй тахир дутуу хүн байна уу гээд би гайхаад байгаа юм л даа. Энэ дээр цаашдаа бас яам энэ дээр анхаарахгүй бол бас сэргийлж байгаа нь зөв л дөө. Сургалтыг нь одоо айл өрхөө сургаад сайжруулчихвал энэ дээр чинь өөрсдөө яндангаа хөөлж чадна шүү дээ. 

 

Х.Болорчулуун: Энэ дээр хариулт байхгүй. Дөрөвдүгээр асуулт асуудал дээр юу асуултад хариулчих нэмээд Бямбахорол. Батжаргал гишүүн үг хэлнэ.

 

Ж.Батжаргал: Тусгай хамгаалалттай газар нутгийн чиглэлээр авч хэрэгжүүлж байгаа арга хэмжээний талаарх мэдээллийг сонслоо. Бид бас энэ байгаль орчноо хамгаалах чиглэл дээр яг тусгай хамгаалалттай газар нутаг, байгалийн нөөц газар, түүхэн дурсгалт газрууд, байгалийн цогцолборт газрууд гээд олон ангиллуудаар ингээд аваад үр дүнтэй ажиллаад яваад байгаа энэ сайн. Энүүнийг цааш нь бид улам өргөжүүлэх ёстой. Гэхдээ сая манай Мөнхцэцэг гишүүн бид хоёрын хэлж байгаатай санал нэг байгаад байгаа юм. Заавал тэр том бодлогын баримт бичигт тусчихсан цаг хугацааны цагалбарын зорилтуудыг хүлээгээд байлгүйгээр угаасаа л гадаргын хийгээд гүний усных нь нөөц бүх юмнууд нь тодорхой тогтоогдчихсон юм бол тэр газруудаа нэн тэргүүн ээлжид тусгай хамгаалалтдаа авах асуудлаа шуурхай шийдмээр байгаа юм. Энэ дүгнэлт судалгааны ажлыг нь шуурхай хийж, ингэснээрээ бид байгаль орчныг хамгаалах үйл ажиллагаандаа ч тэр, эргээд бас энэ тогтвортой хөгжил, иргэд энэ нутаг орондоо ая тухтай амьдрах нөхцөл бололцоог нь бүрдүүлэхэд ч тэр нэлээн чухал зүйл болно гэж ингэж харж байна. Энэ талаас нь би анхаармаар байна үзэж байна. 

 

Дараагийн нэг хэлмээр байгаа зүйл тусгай хамгаалалттай газар нутаг энэ байгалийн цогцолборт газар энэ тэрийн энэ хамгаалалт ашиглалтын менежментийг энэ Хустайн байгалийн цогцолборт газрын менежментийг нутагшуулах хэлбэрээр ажилламаар байгаад байгаагаа бид бүхэн. Энд бол ер нь бас гаднын том төсөл хэрэгжсэн. Тэр том төслийн менежментийн үр өгөөж ч нэлээн сайн орж ирсэн байх. Энд ажилласан баг бүрэлдэхүүн ч нэлээн сайн нутагшуулж ажилласан. Тэрнийгээ одоо хэр нь ингээд уламжлаад нэлээн гайгүй аваад яваад байгаа. Ийм хэлбэрээрээ ажиллавал нэлээн зохих үр дүнгээ өгөх юм байна гэж ингэж харагдаад байгаа. Энүүнийг нэг анхаармаар байна гэж. Дараагийн нэг зүйлийг тусгай хамгаалалттай газар нутаг, энэ байгалийн нөөц газар чинь орон нутгууд газар нутгаа өгөх сонирхол нь буураад байгаа шүү. Энэ нь орон нутгаасаа салаад явчихсан бодлого, үйл ажиллагаатай баталсан газрын захиргаанууд бий болчихсон нэгт.

 

Хоёрдугаарт энэ байгалийн цогцолборт газар, дархан газрууд дотор уламжлалт аж ахуйн үйл ажиллагаанууд явагдаж өгдөггүй. Хэдэн малчид ороод малтайгаа өвөлжиж, хаваржих гэхээр зэрэг янз бүрийн юм яриад байдаг. Дотор нь байж байгаа өвөлжөө бууцыг хэдэн арван жилээрээ одоо ашиглаад явчихсан. Энэ малчид дээр ашиглалтын гэрчилгээ юмнуудыг нь гаргаж өгдөггүй. Дам дамаа энэ Хан хэнтийн дархан газарт энэ манай Эрдэнэ сумын бүхэл бүтэн хоёр баг энэ Хан хэнтийн дархан газар дотор руу орж явуулдаг. Энэ бүсэд одоо өвөлжиж амьдардаг айл өрхүүд өвөлжөөний гэрчилгээ юмгүй ингээд байцгааж байгаа юм. Энэ нь эргээд орон нутгийн иргэдэд хүндрэл авчраад энэнээсээ болоод орон нутгийн иргэд энэ газар нутгаасаа дархан газарт өгөх байгалийн цогцолборт газраар өгөх, нөөц газраар өгөх энэ тэр сонирхолгүй болчхоод байгаа юм. Энүүнийг бид зөв…/минут дуусав/

 

Х.Болорчулуун: Цахимаар Аубакир гишүүн үг хэлье.

 

Т.Аубакир: Баярлалаа. Би сая бас хэлье гэж байсан санааг маань Батжаргал гишүүн үндсэндээ хэлчихлээ. Нэг аймгийн газрыг өөр аймагт аваачаад захиргааг нь байгуулаад даацаас тусгай хамгаалалтын газрын захиргаа байгуулчихдаг. Нөгөө газар нутаг маань аймаг сумын ард иргэдэд одоо юу гэдэг юм, удирдлагууд гэдэг юм уу, ард иргэдийн ашиг сонирхол гэдэг юм уу үүнтэй бас нэг салчихсан ч юм шиг нэг ийм байдал үүсээд байгаа. Сая Бейсен гишүүн бас хэллээ. Энэ Дэвэлийн арлын энэ тусгай хамгаалалтай газар гэдэг бол бас ан амьтан ихтэй. Тухайн газраа одоо тааруулаад байгальтайгаа зохицоод олон жил амьдраад ирсэн энэ ард түмэн байж байдаг. Гэтэл хүчээр аваад явчихдаг. Тэгэнгүүтээ ирээд хууль бус ажиллагаа явуулдаг баримттай юмнууд байгаад байгаа юм. Энэ тал дээр бас нэг онцгой анхаарч өгөөч. Шууд дархан цаазтай газар гэдэг юм уу, тусгай хаалтын газар гээд тогтоочихдог. Гэтэл саяын Батжаргал гишүүний хувьд уламжлалт аргаар амьдраад заншсан ийм газар яг өөр үйл ажиллагаа явуулах гэж байгаа юм шиг хэдэн нөхөд ирээд ингээд янз бүр болоод байдаг. Баримттайгаа байгаад байгаа. 

 

Тийм учраас Батжаргал гишүүнтэй бас санал давхцаж байна. Энэ тал дээр бас анхаараад өгөөч. Дэвэлийн арлыг бол үндсэндээ одоо ногоон нуур, Ачит нуурын хөвөө энэтэй бас нэг салгаад баймааргүй юм шиг санагдаад байна. Энэ дээр бас анхаарч өгөөрэй.

 

Х.Болорчулуун: Тусгай хамгаалалттай газар нутгийн талаар асуудлаар Байгаль орчин, аялал жуулчлалын сайдын мэдээллийг сонслоо. Гишүүд үг хэлж хариулт авлаа. Үг хэлж дууслаа. Дараагийн асуудалдаа оръё.

 

Гуравдугаар асуудал. Байгаль орчинд нөлөөлөх байдлын үнэлгээний тухай хуулийн долоодугаар зүйлийн зүйлийн долоогийн нэгд заасан Байгаль орчны нөлөөллийн үнэлгээ, түүнд холбогдох зохицуулалтын биелэлтийн талаар Байгаль орчин, аялал жуулчлалын сайдын мэдээлэл сонсох.
 

Ажлын хэсэг хэвээрээ. Байгаль орчин орчинд нөлөөлөх байдлын үнэлгээний тухай хуулийн долоогийн долоодугаар зүйлийн долоогийн нэгд заасан Байгаль орчны нөлөөллийн үнэлгээ, түүнд холбогдох зохицуулалтын биелэлтийн талаарх мэдээллийг Байгаль орчин, аялал жуулчлын сайд Нямжавын Уртнасан танилцуулна. 

 

Н.Уртнасан: Байгаль орчны нөлөөллийн үнэлгээ, түүний хэрэгжилтийн өнөөгийн байдлын талаар товч танилцуулга хийе. Монгол Улсад байгаль орчны нөлөөллийн үнэлгээний тогтолцоог нэвтрүүлж, хөгжүүлж ирсэн хорь гаруй жилийн хугацаанд хуримтлуулсан туршлага, улс орны хөгжлийн чиг хандлага, дэлхий дахинд тулгамдаж байгаа байгаль орчныг хамгаалах, нөөцийн хомсдлоос сэргийлэх, бохирдлыг бууруулах, тогтвортой хөгжлийн зорилтыг хангахад энэхүү тогтолцоог ашиглах нь нэн чухал хэрэгслийн нэг гэж үздэг. Байгаль орчинд нөлөөлөх байдлын үнэлгээний тухай хуулийг 1998 онд анх шинээр баталж, байгаль орчны нөлөөллийн үнэлгээний тогтолцоог олон улсын жишигт нийцүүлэх зорилгоор энэ хуульд хоёр мянга арван хоёр онд шинэчилсэн найруулга хийж, Улсын Их Хурлаар батлуулсан. 

 

Хуулийн энэхүү шинэчилсэн найруулгаар зөвхөн төслийн үйл ажиллагаанд байгаль орчны нөлөөллийн үнэлгээ хийхээс гадна тодорхой салбарын хөгжлийн бодлогын баримт бичгийг боловсруулах явцад стратегийн үнэлгээ хийх тодорхой бүс нутаг, сав газарт бий болсон үйлдвэрлэлийн болон аж ахуйн үйл ажиллагааны сөрөг нөлөө нь хэрхэн хуримтлагдаж байгааг тогтоох зорилгоор хуримтлагдах нөлөөллийн үнэлгээ хийх, мөн төслийн хэрэгжүүлж эхлэхээс өмнө төсөл хэрэгжих газар нутгийн байгаль орчны төлөв байдалд үнэлгээ хийх зохицуулалтыг бол тусгаж өгсөн байгаа. Түүнчлэн дөрвөн төрлийн үнэлгээг зөвхөн байгаль орчны үнэлгээ хийх эрх бүхий мэргэжлийн байгууллага хийхээс гадна шинжлэх ухааны байгууллага, эрдэмтэд, судлаачид, мэргэжлийн болон олон нийтийн байгууллагыг оролцуулах боломжийг нээж өгсөн нь одоо чухал ач холбогдолтой зохицуулалт болсон юм. 

 

Байгаль орчинд нөлөөлөх байдлын үнэлгээний тухай хуулийн долоодугаар зүйлд нөлөөллийн үнэлгээний талаарх зохицуулалтыг бол тусгасан байдаг. Нөлөөллийн үнэлгээг долоогийн нэгийн нэгд байгаль орчны нөлөөллийн ерөнхий үнэлгээ, долоогийн нэгийн хоёрт байгаль орчны нөлөөллийн нарийвчилсан үнэлгээ гэж хоёр ангилдаг. Мөн хуулийн долоогийн хоёрт бол байгаль орчны нөлөөллийн ерөнхий үнэлгээг байгалийн нөөцийг ашиглах, газрын тос болон ашигт малтмал хайх, ашиглах, аж ахуйн зориулалтаар газар эзэмших, ашиглах эрх авах болон төсөл хэрэгжүүлэхээс өмнө хийлгэх ийм зохицуулалттай байгаа. Байгаль орчинд нөлөөлөх байдлын үнэлгээний асуудлыг зохицуулах эрх зүйн хувьд нэг хууль, гурван журам, нэг аргачлалын хүрээнд бид ажиллаж байна. Өнөөдрийн байдлаар улсын хэмжээнд Байгаль орчин, аялал жуулчлалын сайдын тушаалаар удирдан зохицуулах үүрэг бүхий ерөнхий шинжээч нэг, үнэлгээ хийх эрх бүхий хорин найман шинжээчдийн эрх олгосон байна. 

 

Байгаль орчинд нөлөөлөх байдлын үнэлгээний мэдээллийн санд бүртгэснээр хорин нэгэн оны тавдугаар сарын арван зургааны байдлаар улсын хэмжээнд нийтдээ 8815 төсөлд ерөнхий үнэлгээ хийж, дүгнэлт гаргасан байна. Нөлөөллийн нарийвчилсан үнэлгээ хийх мэргэжлийн байгууллагын эрхийг хоёр мянга хорин нэгэн оны тавдугаар сарын нэгний өдрийн байдлаар хоёр зуун хорин аж ахуйн нэгжид олгосон байна. Байгаль орчинд нөлөөлөх байдлын үнэлгээний мэргэжлийн зөвлөлийг Байгаль орчин, аялал жуулчлалын яам, Уул уурхай, хүнд үйлдвэрийн яам, Эрчим хүчний яам, Эрүүл мэндийн яам, Зам, тээврийн хөгжлийн яам, Мэргэжлийн хяналтын ерөнхий газар, Усны газар, Ашигт малтмал, газрын тосны газар, Цөмийн энергийн комисс, Шинжлэх ухааны академийн химийн технологийн хүрээлэн болон бусад төрийн байгууллагын бүрэлдэхүүнтэйгээр байгуулан ажиллаж байна. 

 

Засгийн газраас бүх төрлийн эрх, тусгай зөвшөөрлийг цахимжуулахтай холбогдуулан төслийн байгаль орчны нөлөөллийн ерөнхий үнэлгээний дүгнэлт гаргуулах хүсэлтийг хоёр мянга хорин оны аравдугаар сараас цахимаар хүлээн авч өнөөдрийн байдлаар нийтдээ таван зуун дөчин таван хүсэлт ирүүлснээс гурван зуун наян зургаан төсөлд ерөнхий үнэлгээ хийгээд байна. Байгаль орчинд нөлөөлөх байдлын үнэлгээний тухай хуулийн шинэчилсэн найруулгыг баталснаас хойш арав орчим жил өнгөрч байна. Энэ хугацаанд эрх зүйн зохицуулалтыг сайжруулах ажлыг үе шаттайгаар хэрэгжүүлэн ажиллаж байна. Тухайлбал Монгол Улсын Үндсэн хуульд нэмэлт, өөрчлөлтөөр Монгол Улсын Үндсэн хуулийн зургаадугаар зүйлийн хоёр дахь хэсэгт иргэн эрүүл, аюулгүй орчинд амьдрах эрхийнхээ хүрээнд газрын хэвлийн баялгийг ашигласнаар байгаль орчинд үзүүлэх нөлөөллийн талаар мэдэх эрхийг баталгаажуулахаар хуульчилсан байгаа тул Байгаль орчныг хамгаалах тухай, Байгаль орчинд нөлөөлөх байдлын үнэлгээний тухай хуульд нэмэлт, өөрчлөлт оруулах хуулийн төслийг боловсруулж, яамдуудаас саналыг авч тусган Засгийн газрын хуралдаанаар хэлэлцэхээр хүргүүлээд байна.

 

Хоёрт, байгаль орчны салбарын хууль тогтоомжийн хийдэл, давхардлыг арилгах, багц хуулийн төслийн хүрээнд Байгаль орчинд нөлөөлөх байдлын үнэлгээний тухай хуульд дүйцүүлэн хамгаалал, шинжээчийн хариуцлагын тогтолцоог тусгах зэрэг давхардал хийдлийг тусгаж Байгаль орчин, хүнс, хөдөө аж ахуйн байнгын хороон дээр ажлын хэсэг байгуулан байгуулагдан ажиллаж байна. Байгаль орчин, аялал жуулчлалын сайдын тушаалаар Байгаль орчны нөлөөллийн үнэлгээний журам, аргачлалыг шинэчлэх ажлын хэсгийг байгуулан ажиллаж байна. Энэхүү журмын өөрчлөлт нь мэргэжлийн байгууллагад тавигдах шаардлагыг өндөрсгөх, мэргэжлийн зөвлөлийн ажиллах зохицуулалтыг боловсронгуй болгоход чиглэгдэж байна. 

 

Байгаль орчны үнэлгээний эрх зүйн зохицуулалттай холбоотой тулгамдаж байгаа асуудал, цаашид авч хэрэгжүүлэх арга хэмжээний тухайд байгаль орчинд нөлөөлөх байдлын үнэлгээнд олон нийтийн оролцоог хангуулах эрх зүйн зохицуулалтыг бид оновчтой болгох шаардлагатай байна. Байгаль орчны нөлөөллийн нарийвчилсан үнэлгээ хийх, эрх бүхий мэргэжлийн байгууллагын чадавхыг сайжруулах, байгаль орчны үнэлгээний мэргэшсэн мэргэжилтэн, зөвлөхийн ажиллах эрх зүйн орчныг бид бүрдүүлэх, Байгаль орчинд нөлөөлөх байдлын үнэлгээний тухай хуулийн хавсралтаар батлагдсан байгаль орчны нөлөөллийн ерөнхий үнэлгээ хийлгэх, төслийн ангиллыг шинэчлэх, байгаль орчны нөлөөллийн нарийвчилсан үнэлгээний тайлан, менежментийн төлөвлөгөөг цахимаар хүлээн авах боломжийг бүрдүүлэх шаардлагатай байна. Анхаарал тавьсанд баярлалаа.

 

Х.Болорчулуун: Хэлэлцэж байгаа асуудалтай холбогдуулан асуулт асуух гишүүд нэрээ өгнө үү. Танхимаар Мөнхцэцэг гишүүн, Бейсен гишүүн, цахимаар байна уу? Цахимаар Батжаргал гишүүн тасаллаа. Мөнхцэцэг гишүүн асуулт асууя.

 

Г.Мөнхцэцэг: Энэ Байгаль орчинд нөлөөлөх байдлын үнэлгээний тухай хууль гэж энэ хууль бас үнэхээр хэрэгжилт нь хангагддаггүй нэг ийм бас хууль байгаад байгаа. Энэ байгаль орчинд нөлөөлөх байдлын нарийвчилсан үнэлгээг хийлгэхгүйгээр ашигт малтмалын тусгай зөвшөөрөл олгодог ийм зөрчил бол их хавтгайрч байгаа. Энэ бол нэг талаасаа экологийн гэмт хэрэг гэж бараг үзэхээр ийм хэмжээний байдалтай байгаа. Тэгэхээр хоёр мянга найман онд анх баталж байсан хоёр мянга арван хоёр онд шинэчилсэн найруулга орсон гэж байгаа юм. Арван хоёр оноос хойш хэдий хугацаа өнгөрчхөөд байгаа билээ. Гэтэл өдөр болгон шахуу одоо жил тутамд одоо энэ байгалийн сүйрэл гэдэг бол одоо газар авч байна. Тэгэхээр энэ одоо хуулиа бид нар бол өөрчлөх нь бол зүйтэй гэж ингэж бас бодож байгаа юм. 

 

Би тодорхой жишээг дурдаж хэлье гэж ингэж бодож байгаа. Говьсүмбэр аймаг Чойрын богд хайрхан гэж байж байгаа. Хоёр мянга арван зургаан онд энд ашиглалтын лиценз олгосон байгаа юм. Гэтэл хоёр мянга арван найман онд нөхөж энэ байгалийн нарийвчилсан үнэлгээ шинжилгээ хийсэн дүгнэлтийг гаргасан байгаа юм. Араас нь нөхөж хийсэн байгаа юм. Гэтэл одоо энэ нарийвчилсан үнэлгээгээр бол тэнд нүүрс олборлох экологийн асар их хохиролтой гэж ингэж үзсэн байгаа юм. Дээрээс нь сул хуурай хөрстэй байж байгаа. Их салхитай үед секундэд дөрөв аравны найман тонн тоос босно гэсэн. Тэгэхээр бид нар энэ одоо нөгөө хуульд чинь бол хүн одоо ардын амьдрах нөхцөл байдлыг хангасан, хангахуйц ийм хэмжээний одоо орчин нөхцөлд байх ёстой гэдэг ийм шаардлагыг тавьж байдаг. 

 

Тэгэхлээр энэ зөвшөөрөл чинь одоо энэ нарийвчилсан үнэлгээ чинь өөрөө бол ийм заалтуудтай хэрнээсээ ямар ч одоо биелэлт тийм одоо үндэслэл байхгүйгээр, ийм нарийвчилсан дүгнэлтүүдийг гаргаад ингээд яваад байдаг. Тэгэхээр энэ дээр Байгаль орчны яам маань одоо ер нь ямархуу одоо арга хэмжээ авч хэрэгжүүлэх гээд ингээд явж байгаа юм бэ? Говьсүмбэр аймгийн маань одоо ер нь бол бараг нийт талбай нь одоо тэр чигээрээ бараг шахуу, тэр тусмаа Шивээ говь бол тэр чигтээ шахуу аж ахуйн нэгжтэйгээ, айл өрхтэйгээ цуг ингээд лицензийн талбайд ингээд олгогдчихсон байж байдаг. Хүн амьдрах юм бол орчин нөхцөл бол одоо маш муу болж ирж байна. Хэдэн зуугаараа манай ард иргэд одоо бас энэ одоо уурхайг хаагаач лицензийг бол…/минут дуусав/

 

Х.Болорчулуун: Мөнхцэцэг гишүүний үг хэлэх хугацаа сунгая.

 

Г.Мөнхцэцэг: Байгаль орчны энэ нарийвчилсан үнэлгээ, дүгнэлтийг буцаж эргэж хараач гээд хэдэн зуугаараа хэдэн арваараа ингээд одоо өргөдөл гомдлууд сүүлийн таван жил, дөрвөн, таван жил одоо бид хөөцөлдөөд ингээд бардаггүй нэг ийм одоо маргаантай асуудал байдаг. Тэгэхээр энэ дээр Байгаль орчны яам нарийвчилсан одоо үнэлгээн дээрээ энэ хуульдаа дахиж шинэчилсэн өөрчлөлт оруулах хэрэгтэй шаардлагатай байна. Дээрээс нь энэ танай асуудалд, танай дээр бас энэ асуудлыг тавьж байсан. Энэ чиглэлээр ямар арга хэмжээ авч хэрэгжүүлсэн бэ? Буцаж яаж энэ тогтоол шийдвэрээ эргэж харсан бэ? Ялангуяа тэр Говьсүмбэр аймгийн Чойрын богд хайрханд олгосон энэ нарийвчилсан үнэлгээ дүгнэлтдээ та бүхэн маань ямар одоо буцаад эргээд ямар одоо дүн шинжилгээ хийсэн бэ? Тийм.

 

Х.Болорчулуун: Хоёр номер сайд хариулъя.

 

Н.Уртнасан: Мөнхцэцэг гишүүний асуултад хариулъя. Байгаль орчны нөлөөллийн үнэлгээний тухай хуулиараа бол тухайн төслийг хэрэгжүүлэхээс өмнө энэ нарийвчилсан үнэлгээнүүдийг хийж энэ үнэлгээний дараагаар төсөл одоо үйл ажиллагаагаа эхлэх ийм журамтай. Тэгэхдээ бодит амьдрал дээр бол энэ нөлөөллийн үнэлгээ хийгээгүйгээр төслийн үйл ажиллагаа эхэлж эхэлсэн, тухайн орон нутагт байгаль орчинд халтай, хортой нөлөөтэй ийм үйл ажиллагаанууд явагдаж байгаа талаар маш их шүүмжлэлтэй ийм баримттай мэдээллүүд бол салбар яаман дээр ирж байгаа. Энэ бол өнөөдөр гарч байгаа бас нэг гажуудлын нэг. Нөлөөллийн үнэлгээний тухай хуулиараа бид нар энэ нөлөөллийн үнэлгээг зайлшгүй хийлгэж байж төслийг эхлүүлэх энэ шаардлагыг бол тавьдаг. 

 

Гэхдээ хяналт нь бол мэргэжлийн хяналтын газар дээр энэ хяналтыг хийж тухайн орон нутгийн саналыг авч тухайн юу төслийн үйл ажиллагааг цогц зогсоох хэрэв тусгай зөвшөөрөлтэй бол энэ тусгай зөвшөөрлийг цуцлуулах хүртэлх энэ саналыг гаргах эрхтэй байгууллага нь бол мэргэжлийн хяналтын газар. Уул уурхайн үйл ажиллагаатай холбоотойгоор бол тухайн ашигт малтмалын гэрээг сунгах, цуцлуулах саналыг шалгуур нь бол арван нэгэн үндэслэлээр бол тухайн тусгай зөвшөөрлийг цуцлах ийм үндэслэл байгаа. Энэнээс бол Байгаль орчин, аялал жуулчлалын яамны чиг үүргийн хэмжээнд бол зөвхөн нэг заалт хамааралтай. Энэ ашигт малтмалын тухай хуулийн тавин зургаагийн нэгийн тав дээр бол тухайн аж ахуйн нэгж нь нөхөн сэргээлт хийгээгүй, байгаль орчинд хортой нөлөө үзүүлсэн, менежментийн төлөвлөгөө биелүүлээгүй гэсэн ийм үндсэн шалтгаануудаар бол тухайн орон нутгийнх нь саналыг үндэслээд Уул уурхай, хүнд үйлдвэрийн яаманд болон Ашигт малтмалын газрын тосны эрхлэх газарт цуцлах санал хүргүүлдэг. Ийм журмаар бид нар хариуцлагын тогтолцоог бол ийм байдлаар хэрэгжиж байгаа. Өнөөдөр байгаль орчны нөлөөллийн үнэлгээ хийхгүйгээр төсөл хэрэгжсэн тохиолдолд бол нөхөн төлбөр эргэн тавигдах…/минут дуусав/

 

Х.Болорчулуун: Нэмж минут олгоё, хоёр номер.

 

Н.Уртнасан: Тухайн төслийг зогсоох хүртэлх арга хэмжээг авах ийм хариуцлагын ажлууд бас өнгөрсөн хугацаанд хийгдсэн. Тухайлбал яг одоо саяын миний хэлсэн Ашигт малтмалын тухай хуулийн тавин зургаагийн нэгийн тавын тав үндэслэлээр өнгөрсөн хугацаанд таван аймгийн гучин гурван аж ахуйн нэгжийн дөчин дөрвөн тусгай зөвшөөрлийг цуцлах энэ дүгнэлтийг бид нар Уул уурхай, хүнд үйлдвэрийн яаманд болон Ашигт малтмалын газрын тосны хэрэглэх газарт хүргүүлсэн байгаа. Энэ саналыг үндэслэж тусгай зөвшөөрлийг цуцлах хүртэл арга хэмжээ авагдсан байгаа.

 

Х.Болорчулуун: Бейсен гишүүн асуулт асууя.

 

Б.Бейсен: Та энэ байгаль орчны үнэлгээ дээр Таван богдын аялал жуулчлалын бүс нутаг байна. Хотон нуур, Хурган нуур гээд сүүлийн хэдэн жил жуулчид их очиж байгаа. Энэ үнэлгээ дээр одоо ямар юм баримталж байна вэ? Ер нь замын асуудал байж байна. Энэ дээр анхаарч байгаа юм байна уу? Нэгдүгээрт.

 

Хоёрдугаарт энэ бас Цэнгэл сумын нутагт бас алтны том үйлдвэр баригдаж байгаа юм. Бараг энэ яамд мэдэж байгаа юм уу, үгүй юу? Том хэмжээний үйлдвэр шүү энэ чинь алтны үйлдвэр. Тэрэнтэй холбоотой бас Цэнгэлээс дээшээгээ нэлээн олон газрыг хамарсан бас албаны явах зөвшөөрөл олгочихсон байна. Энийг одоо энэ дээр чинь бол ховор ан амьтан, буга энэ тэр байдаг. Энийг зөвшөөрлийн талаар та бид мэдэж байгаа юм байна уу? Нөгөө талаар энэ үнэлгээн дээр чинь бас нэг ийм юм байна л даа. Одоо сая нэг тусгай хамгаалалттай газар гэж ярьж байна. Хуучин тэр нутагт байгаль орчны байцаагч нар нь байж байгаа. Хоёр, гурван. Тусгай хамгаалалттай газар гэхээр чинь тэр байцаагч нар чинь тэгээд тэрний захиргаанд орох юм уу, тэр сумдын захиргаанд нь байж байх юм уу. Ийм нэг асуудлууд байж байгаа л даа. 

 

Нөгөө талаар тэр байцаагч нарын бас ажлыг бас үнэлэх асуудал дээр тэр үнэхээр одоо хамгаалж чадаж байна уу гэдэг дээр одоо үнэлгээ дээр одоо тийм юм байна уу, энэ таны энэ юуны зургадугаар юун дээр байж байгаа юм. Байгаль орчны үнэлгээний эрх зүйн зохицуулалттай холбоотой асуудал гэдгийн дөрөв дээр нь байгаль орчинд нөлөөлөх, байгаль орчны үнэлгээний мэргэшсэн мэргэжилтэн, зөвлөхийн ажиллах эрх зүйн орчныг бүрдүүлэх гээд. Байцаагч нарын ажлын тал дээр бас энэ дээр анхаарч байгаа юм байна уу ер нь. Зарим газар энэ байцаагч нар чинь ажиллахгүй байгаа шүү дээ энэ тэрэн дээр. Үнэхээр шаардлага тавьж, одоо байгалиа хамгаалж чадахгүй байгаа асуудлууд байж байна. Нөгөө талаараа тусгай хамгаалалттай газарт нь орох юм уу, сумын захиргаанд нь тэр аймагт нь байж байх юм уу?

 

Х.Болорчулуун: Сайд нарийвчилж хариулах юмаа ажлын хэсэг хариулж болно шүү. Тийм хоёр номер өгье.

 

Н.Уртнасан: Бейсен гишүүний асуултад хариулъя. Таны асуусан тэр Хурган, Хотон нууранд аялал жуулчлалын дагуу одоо газар олгосон зүйл бол одоогоор байхгүй. Алтай таван богд дээр мөн одоо газар олголт хийгдээгүй. Одоогийн байдлаар бол газар олголт байхгүй. Хэрэв цаашдаа газар олголт хийх энэ асуудал яригдвал бид нар хамгийн түрүүнд мэдээллийн нэгдсэн систем байгуулах ёстой. Мэдээллийн нэгдсэн систем хийж байж тухайн газрууд дээр кадастржуулах аль хэсэг дээр нь бид нар аялал жуулчлалын бүс барих уу, ямар газар олгох вэ гэдэг энэ эхэлж бид нар системээ бүрдүүлж байж газар олголтууд цаашдаа явагдах уу, үгүй юу гэдэг дээр ийм чиглэл гарах ёстой юм. Яг өнөөдрийн байдлаар Алтай таван богд, Хотон, Хурган нууранд аялал жуулчлалын болон бусад чиглэлээр ямар нэгэн газар олгогдоогүй учраас байгаль орчинд нөлөөлөх байдлын аливаа үнэлгээ хийгдээгүй юм. 

 

Тусгай хамгаалалттай газар нутгийн захиргаандаа хамаарагдаж ажиллаж байгаа байгаль хамгаалагч нар бол хамгаалалтын захиргаандаа хамаарагдана. Тухайн орон нутгийн харьяа байгаль хамгаалах газарт хамаарагдаж байгаа төрийн албан хаагчид бол орон нутгийнхаа хэвтээ удирдлагынхаа энэ шугамаараа тухайн орон нутагтаа харьяалагдаад ингээд ажилладаг ийм дүрэмтэй байгаа.

 

Х.Болорчулуун: Микрофоноо тодруулж асууя Бейсен гишүүн. Микрофон явуулъя, Бейсен гишүүний микрофоныг нээе.

 

Б.Бейсен: Тэр Цэнгэл сумын нутагт том хэмжээний алтны үйлдвэр баригдаж байгаа юм. Та нар газар дээр нь очоод үзээрэй. Хамгаалалттай ямар юуных нь байдаг юм оруулдаггүй ерөөсөө. Сумын захиргаа аймгийнхныг ч оруулдаггүй тийм том хэмжээний алтны үйлдвэр байрлаж байгаа. Яг тэр газарт нь зуны цагт нь бол өвөл айлууд өвөлждөг, зуны цагт нь тэнд нь жинхэнэ нөгөө ховордсон ан амьтан дээрээ байдаг газар байхгүй юу. Тэнд чинь одоо их хэмжээний одоо мөнгөн ус, одоо янз бүрийн юм хэрэглэдэг алтны том нөөцтэй гээд ярьж байгаа. Хэрэв найман зуун килограмм алттай гээд энэ найман зуун килограмм алтны гэхээр тийм хэм том хэмжээний үйлдвэр барихгүй шүү дээ. Та нар очоод үзээрэй газар дээр нь. Маш том хэмжээний үйлдвэр барьчихсан, тэгээд хамгаалалтдаа оруулахгүй тийм юм байж байгаа юм. Энэ талаар одоо та нар ямар юм баримтлах вэ? Нөгөө талд бас Цэнгэлийн бас нэг газар дээр нь том хэмжээний лиценз олгочихсон тийм асуудлууд байж байгаа байхгүй юу.

 

Х.Болорчулуун: Тодруулж хариулъя. 

 

Н.Уртнасан: Бейсен гишүүний асуултад хариулъя. Цэнгэл сумын алтны үйлдвэртэй холбоотой яг Байгаль орчин, аялал жуулчлалын яамны чиг үүрэгт хамаарах, тухайлбал байгаль орчинд нөлөөлөх нарийвчилсан үнэлгээ, байгаль хамгаалах төлөвлөгөө, мөн одоо тухайн алтны үйлдвэр хуримтлалын нөлөөллийн үнэлгээ хийсэн эсэх зэрэг асуудлаар таны энэ асуулгад бид нар бичгээр нарийвчилсан тодруулга авч хүргүүлье. Яг өнөөдрийн байдлаар энэ алтны үйлдвэртэй холбоотой тодорхой тоон мэдээллүүд бол байхгүй байна. Гэхдээ яг чиг үүргийнхээ хувьд бид нар энэ тодорхой мэдээлэл өгье. 

 

Ер нь бол ашигт малтмал газрын тосны Хэрэг эрхлэх газар, Уул уурхай, хүнд үйлдвэрийн яамны одоо хамтарсан энэ шийдвэрээр олгосон тэр тушаал шийдвэрийн дагуу алтны уурхайнууд үйл ажиллагаа явуулж байгаа. Байгаль орчинд хэр хортой нөлөөтэй байна вэ? Нутгийн иргэдийн санал шүүмжлэл юун дээр байна гэдэг дээр анхаарч ажиллая. Тодорхой хариулт өгье гэж бодож байна.

 

Х.Болорчулуун: Бейсен гишүүнд яамнаас бас албан бичгээр хүргүүлж хүргүүлээрэй гээд хэлье. Асуултын хариуг. Цахимаар Батжаргал гишүүн асуулт асууя.

 

Ж.Батжаргал: Байгаль орчны нөлөөллийн үнэлгээний асуудал бол өөрөө их чухал, ихээхэн ач холбогдолтой томоохон асуудал. Тэгэхээр энэ харилцааг зохицуулж байгаа хууль тогтоомжийн маань өнөөгийн байдлыг би илүү боловсронгуй сайжруулах ёстой болов уу гэж ингэж бодож явдаг. Байгалийн өөрийнх нь даац чадамжид энэ хүний үйл ажиллагаа өөрөө нийцэж байх тухай л асуудлыг зохицуулж байгаа харилцаа л даа. Тэгээд энэ талаасаа бид нэлээн их нарийсгаж бодохгүй бол эргээд энэ байгаль орчны доройтол гэдэг юм уу, хомсдол гэдэг юм уу энэ зүйлүүд дээр нэлээн том одоо алдаа гарах магадлалтай зүйл. Тэгэхээр ерөнхий үнэлгээг энэ төрийн байгууллагууд хийгээд байгаа нь одоо ер нь хэр зохимжтой гэж та бүхэн үздэг юм бэ гэдэг асуудал байгаа. Энэ чинь аймгийн байгаль орчин, аялал жуулчлалын газар дээр ерөнхий үнэлгээг ер нь голдуу хийчхээд ингээд яваад байгаа.

 

Нарийвчилсан үнэлгээ хийдэг энэ мэргэжлийн эрх авчихсан байгууллагууд чинь хариуцлагынх нь асуудал ер нь яаж зохицуулагдаж явдаг юм бэ? Тов тодорхой тэр улсуудын нарийвчилсан үнэлгээгээр гарч ирсэн тэр дүгнэлт, санал яг амьдрал дээр үйл явц болоод явахаараа зөрчдөг тэрний хариуцлагыг хэн үүрэх ёстой юм бэ гэдэг асуудал байгаад байгаа юм. Энэ дээр ер нь ямар бодол санаа байна вэ гэж. Дараагийн нэг зүйл нь ер нь бид мэргэжлийн зөвлөлтэй байж болох юм уу, болохгүй юм уу. Энэ байгаль орчны үнэлгээнүүдийг мэргэжлийн зөвлөлөөр оруулж үнэлэлт дүгнэлт өгөөд тэгээд энэ бол яах аргагүй бодитой хийгдсэн юм байна энэ тэр гэдэг юмыг одоо баталгаажуулаад, тэгээд үйл явц явдаг ийм хэлбэр ер нь байж болох юм уу? Энүүнийг юу гэж ойлгож байна вэ гэж. 

 

Үнэлгээний энэ асуудал дотор ерөнхий шалгуурууд гэж ер нь байж болох уу? Жишээ нь одоо энэ чинь бараг сумын төвийг нь оруулаад хайгуулын юу тусгай зөвшөөрөл олгочихдог гэдэг юм уу их том бүтээн байгуулалтын…/минут дуусав/

 

Х.Болорчулуун: Батжаргал гишүүнд нэг минут нэмж олгоё. Томоохон төслүүд дээр угаасаа чадамж нь хүрэхээргүй юман дээр юу өгчхөөд байгаа юмнууд гарч ирээд байх шиг байгаа юм. Дам дамаа энэ усан дээр байгаад байгаа. Энэ гадагшаа гараад байгаа Туул, Хэрлэн ч гэдэг юм уу энэ голуудыг түшиглэсэн эдийн засгаа идэвхжүүлсэн, иргэдийнхээ сайн сайхан амьдрал руу чиглэсэн томоохон тийм бас зохицуулалттай төслүүд хэрэгжүүлэх талаар ер нь ерөнхий бодсон юм байдаг юм уу. Ер нь ерөнхий таамаглал, судалгаа дээр тулгуурласан үнэлгээний асуудлыг яаж хийлгэдэг юм бэ? Ийм зүйл байна.

 

Х.Болорчулуун: Хариулъя сайд хоёр номер.

 

Н.Уртнасан: Байгаль орчны, Байгаль орчинд нөлөөлөх үнэлгээний тухай хуулиараа байгаль орчны нөлөөллийн ерөнхий үнэлгээгээ хариуцсан гүйцэтгэгчээ ангилсан байгаа юм. Хуулийнхаа дагуу л энэ орон нутаг хийх үү, яам хийх үү гэдэг энэ хоёр ангиллаараа л хуулийн хүрээнд энэ үнэлгээний ажлууд хийгдээд явж байгаа юм. Тухайлбал уул уурхайн төслүүд дээр байгаль орчны яам, бүх төрлийн ашигт малтмалын олборлолт, баяжуулах, боловсруулах, химийн үйлдвэрлэл, усан сан, усжуулалтын систем гээд энэ одоо яг чиглэл чиглэлээр ерөнхий үнэлгээг нь одоо аль орон нутаг нь хариуцах вэ, яам нь хариуцах вэ гэдгийг энэ нөлөөллийн тухай үнэлгээгээрээ тодорхой заагаад өгчихсөн байдаг юм. Аймаг, нийслэлийн Засаг даргын тамгын газрын хувьд тухайн нутаг дэвсгэрийн хэмжээнд ашиг олох зорилгогүйгээр ашиглаж байгаа түгээмэл тархацтай ашигт малтмалын олборлолт дээр жишээлбэл байгаль орчны нөлөөллийн ерөнхий үнэлгээгээ аймаг орон нутаг нь хийгээд өгч байгаа. 

 

Мөн орон нутгийнхаа жижиг дунд үйлдвэр дээр орон нутагт хэрэгжиж байгаа ойжуулалтынхаа төсөл, ногоон байгууламж, газар тариалан үйлдвэрлэл эрхлэх талбайд гэх мэтчилэн байгаль орчинд нөлөөлөх байдлын ерөнхий үнэлгээгээр үнэлгээ хийх, одоо тэр субъектийг нь тодорхой зааж өгсөн байгаа. Яг энэ хуулийнхаа дагуу үнэлгээнүүд хийгдээд явж байгаа. Хоёр дахь асуулт энэ усны асуудал дээр бол бид нар сүүлийн одоо долоо, найман жил яригдсан. Газрын гүний усыг уул уурхайд одоо ашигласнаар гүний усны хомсдол үүсэж байгаа гэдэг талаар бол олон жил бид ярьж ирсэн. Харин сүүлийн жилүүдэд хөх мөр гэдэг төслийг одоо Байгаль орчин, аялал жуулчлалын яамнаас хөх мөр төслийн эхний төсөөллийг хийж гүйцэтгэж дууссан байгаа. Нийтдээ Монгол Улсын арван хоёр том гол дээр гучин гурван байршилд одоо гадаргын усны илэрцийг тогтоосон. Арван байршилд нь усан сан бүхий цогцолбор барьж энэ гадаргын усыг говь руу татъя…/минут дуусав/

 

Х.Болорчулуун: Минут нэмье.

 

Н.Уртнасан: Уул уурхайн үйлдвэрлэлийг одоо хоёр мянга гучин он гэхэд уул уурхайн үйлдвэрлэлд гүний усыг ашиглахыг хязгаарлая гэдэг энэ зорилгоор энэ төслийн үйл ажиллагааг ерөнхий төсөөллийг бол гаргаж бэлэн болсон байгаа. Яг өнөөдрийн байдлаар бид нарын төлөвлөж байгаа арван усан цогцолборын хоёр цогцолборынх нь техник эдийн засгийн үндэслэлийг төсвийн хөрөнгөөр хийж гүйцэтгэсэн. Хэрлэн, Тоонот, Орхон, Онги төслийн одоо техник эдийн засгийн үндэслэлийг боловсруулж дууссан байгаа. Тэгэхдээ бол энэ төслүүд улсын төсвийн хөрөнгөөр хийхэд бол хязгаар хязгаарлагдмал ийм санхүүтэй. Тийм учраас хамгийн багадаа бид нар зөвхөн цогцолборынх нь төсөв нь дөрвөн зуугаас, дөрвөн зуун тэрбумаас төгрөгөөс эхэлж байгаа. Тэгээд одоо нөгөө шуудуу татах, арван таваас гучин километр тутамд малчин өрхүүдийг усаар хангах зэрэг энэ төслийн хүрээнд хийгдэх гэж байгаа бусад зардлыг нэмэх юм бол энэ маш том тоо. Маш том өртөгтэй ийм төслүүд учраас Эрчим хүчний яам, Уул уурхайн яам, бусад энэ бүтээн байгуулалт…/минут дуусав/

 

Х.Болорчулуун: Гишүүд асуулт асуулаа. Би нэг, хоёр, гурван асуулт асууя. Энэ байгаль орчны үнэлгээ, тэр тусмаа нарийвчилсан үнэлгээ бол бас нэлээн бас асуудал дагуулсан байдаг. Энэ бизнесийн ажил төслүүдэд бас нэлээн хүнд суртал гаргалаа, цаг хугацаа алдлаа гэсэн асуудлууд гарч ирдэг. Ер нь нарийвчилсан үнэлгээ хийдэг Монгол Улсын хэмжээнд байгаль орчны нөлөөллийн нарийвчлан үнэлгээ хийдэг хэдэн одоо компани, байгууллага байдаг юм бэ? Ямар шалгуур та нар тавьдаг вэ, цаашдаа эд нарыгаа чанартай чансаатай байлгах дээр ажиллах дээр үнэнч шударга ажиллах дээр ямархуу бодлого баримталж байна вэ гэдгийг нэгдүгээрт асууя. 

 

Хоёрдугаарт байгаль орчны үнэлгээний ажил төслүүдэд олон нийтийн оролцоог хэрхэн хангаж хангаж байна вэ, нээлттэй байна уу? Ялангуяа цахим засаглалыг бэхжүүлэх гэж одоо бодлого болж байна Засгийн газрын. Энийг энэ тал дээр бол одоо хэр ажиллаж байна вэ гэдгийг асуумаар байна хоёр.

 

Гуравт нь байгаль орчны байдлын нөлөөллийн үнэлгээний хууль хоёр мянга арван хоёр онд хамгийн сүүлд өөрчлөгдөж гарсан. Монгол Улсын Үндсэн хуульд одоо өөрчлөлт орсонтой холбогдуулаад Байгаль орчинд нөлөөлөх байдлын үнэлгээний тухай хуульд ямар өөрчлөлтийг оруулахаар бас бодож байна. Бодлого болгож бодлоготой ажиллаж байна вэ гэдгийг бас асуумаар байна. Мөн байгаль орчинд нөлөөлөх байдлын үнэлгээг шийдвэрлэхэд ямар хугацаа зарцуулдаг вэ? Яаман дээр хэдэн хүн хариуцаж ажилладаг вэ? Энэ тал талаас бас тодруулж асууя.

 

Н.Уртнасан: Болорчулуун даргын асуултад хариулъя. Одоогийн байдлаар бол хоёр зуун хорин аж ахуй нэгжид байгаль орчинд нөлөөлөх нарийвчилсан үнэлгээ хийх эрхийг олгоод байгаа. Ерөнхий шинжээч нэг, хорин найман тусгай шинжээч гэж ажиллаж байгаа. Гол шалгуур нь бол мэргэжлээрээ таваас доошгүй жил ажилласан байх гэсэн ийм шаардлагыг тавьж ажиллаж байгаа. Энэ мэргэжлийн байгууллагуудад бол тавьж байгаа гол шаардлага ер нь бол энэ шаардлагыг цаашдаа өндөржүүлэх шаардлагатай байна гэдэг Нөлөөллийн үнэлгээний тухай хуульд нэмэлт, өөрчлөлт оруулах би түрүүн нөгөө мэдээлэлдээ дурдсан байгаа. Таван шаардлагын нэг тул энэ чадавхыг бэхжүүлэхтэй холбоотой заалтуудыг бас мөн тусгасан байгаа юм. Энэ хугацаан дээр бол хуулиараа тайланг хүлээн авсан шинжээч бол арван найман хоногт багтаан шинжилгээний дүгнэлтийг гаргах ийм одоо шаардлагатай байгаа гэж үзэж байгаа. Бодит байдал дээр бол нэг сараас илүү хугацаа зарцуулагдах ийм одоо тохиолдлууд бас гарч байгааг бас үгүйсгэхгүй. Байгаль орчинд нөлөөлөх байдлын үнэлгээн дээр олон нийтийн оролцоог хэрхэн хангах вэ гэдэг дээр Болорчулуун даргын хэлж байгаачлан томоохон төслүүд дээр орон нутгийн иргэдийн нийтийн хуралд тухайн төслийн үйл ажиллагааг танилцуулж одоо дэмжлэг авсан байх тухай заалтыг Байгаль орчинд нөлөөлөх байдлын үнэлгээнийхээ тухай хуульд заагаад өгчихсөн байдаг.

 

Ихэнх томоохон төслүүд тухайн орон нутгийнхаа иргэдийн Нийтийн Хурлын дэмжлэгийг бас тодорхой шалтгаанаар авч чаддаггүйгээс улбаалж бол энэ нөлөөллийн үнэлгээний эцсийн шийдвэр гаргахад тодорхой хугацаанууд шаардаж байгаа ийм практик бол байгаа. Тэгэхээр бол энэ улс орны одоо томоохон бүтээн байгуулалттай холбоотой уул уурхай, эрчим хүчний чиглэлийн төслүүд дээр иргэдийн Нийтийн Хурлын саналыг авах…/минут дуусав/

 

Х.Болорчулуун: Минут нэмж олгоё. Иргэдэд одоо тухайн төслийн үр шим, ач холбогдлыг танилцуулах гэдэг энэ агуулга дээрээ одоо төслүүд маань нэлээн одоо мэдээллийн хомсдол юм уу, эсвэл одоо учир дутагдалтай байгаагаас үүдэж энэ заалтын хэрэгжилт бол тодорхой хангагдаж чадахгүй байгаа зүйл байгаа. Олон нийтийн оролцоог мөн хангахтай холбоотойгоор эрх зүйн зохицуулалтыг сайжруулах ажлыг бол бид нар бас үе шаттайгаар хэрэгжүүлж ажиллаж байгаа. Үндсэн хуульд заасанчлан одоо Монгол Улсын иргэн эрүүл аюулгүй орчинд амьдрах эрхийнхээ хүрээнд газрын хэвлийн баялгийг ашигласнаар энэ байгаль орчинд ямар сөрөг нөлөө үзүүлээд байгаа юм бэ гэдгийг тухайн төсөл хэрэгжүүлэгчээс байгаль орчны менежментийн төлөвлөгөө болон байгаль хамгаалах төлөвлөгөөтэй танилцах, энэ мэдэх эрхээр хангах, энэ зүйл заалтыг оруулах тал дээр энэ хуулийн ажлын хэсэгт орж ажиллаж энэ заалтыг нэмэхээр ажиллаж байгаа юм. 

 

Х.Болорчулуун: Гишүүд асуулт асууж хариулт авч дууслаа. Хэлэлцэж байгаа асуудалтай холбогдуулж үг хэлэх гишүүд нэрсээ өгнө үү. Үг гишүүд байхгүй байна. Батжаргал гишүүн цахимаар үг хэлье. 

 

Ж.Батжаргал: Тийм хоёр зүйл дээр хариултаа авч чадсангүй л дээ. Нэг нь тэр нарийвчилсан үнэлгээ хийдэг тусгай эрхтэй аж ахуйн нэгжүүд буруу дүгнэлт гаргаад өгчхөөр үнэлгээ хийгээд өгчхөөр зэрэг хариуцлагыг нь яаж үүрэх юм бэ гэдэг асуудал байгаад байгаа юм. Дараагийн нэг асуудал нь одоо энэ манай эрдэс баялгийн зөвлөл, эрчим хүчний зохицуулах хороо энэ тэр гэдэг шиг ийм мэргэжлийн зөвлөл ажиллавал энэ үнэлгээ чинь өөрөө ямарваа нэгэн хуутуу багатай явах юм биш үү гэдэг нэг ийм санал байгаад байгаа юм. Энэ дээр би сайдыг бас нэг тодорхой хариулт өгөх болов уу гэж бодож байна. Ер нь энэ хууль эрх зүйн орчинг боловсронгуй болгоход бид энэ талын асуудлыг нэлээн бодмоор юм билээ. Энэ олон нийтийн оролцооных нь асуудалд ч тэр, энэ үнэлгээ хийж байгаа байгууллагуудын үүрэг хариуцлагын асуудал ч тэр хэрэв буруу зөрүүтэй үнэлгээ хийсэн бол түүнээс үүдэн гарсан үр дагавруудыг яаж, хэрхэн шийдвэрлэх ёстой юм бэ, яаж хохиролгүй болгох ёстой юм бэ гэдэг юм уу энэ асуудлуудаа нэлээн нарийсгаж зохицуулах, тэгээд аль болохоор байгаль орчинд нөлөөлөл юмнууд нь багатай бас тогтвортой хөгжлөөр хангах үүднээс энэ мэргэжлийн зөвлөлийг нь би ажиллуулах ёстой юм байна лээ гэсэн ийм бодол яваад байгаа. 

 

Ганц нэг кейс яримаар байгаад байгаа юм. Жишээ нь энэ юуны Бөөрөлжүүтийн хүрэн нүүрсний ордыг түшиглээд нүүрс боловсруулах чиглэлийн үйлдвэр юман дээр бид зөвшөөрөл өгчихсөн. Гэтэл маш их гүний усны нөөц дээр өгчихсөн, өнөөх нь уурхай шавхалтаа хийх гээд бараг нэг хөндийг тэр чигт нь усаар одоо халиаж байгаа байхгүй юу. Ингээд энэ эргээд өнөө гүний усны нөөцдөө сөрөг нөлөө үзүүлээд байгаа. Сая Таван толгойн нүүрс боловсруулах үйлдвэрийн цогцолборын тухай яригдаад тэрний усыг говийн гүний усаар хангах тухай яриад эхэлсэн. Иргэд нь дургүйцээд эхэлсэн. Өнөө Онгийн гэдэг юм уу энэ Хэрлэн, Тоонотын өнөө том хийгдсэн тэзү үнэлгээнийхээ чиглэлээр эндээсээ усныхаа хангалтыг хийх тухай асуудал. Тэр Таван толгойн боловсруулах үйлдвэрлэл дээр бас яригдаж өгөхгүй байгаад байгаа. Энэ мэтчилэнгээр энэ одоо байгаль орчинд сөрөг нөлөө үзүүлээд байгаа юмнуудыг арилгах, тэгээд зөв зохистой болгох тал дээр нь яам бас нэлээн онцгой анхаарал хандуулж, энэ улсын хэмжээнд хийгдэж байгаа том төслүүд, түүний байгаль орчинд үзүүлэх юуны нөлөөллийнх нь асуудлыг яам анхааралдаа авч явахгүй бол та хэдийн хийсэн судалгаа, үнэлгээ тэзү-г чинь зөрөөд, зөрөөд өөр юм яриад байгаа асуудлыг таслан зогсоох ёстой гэж ингэж ойлгож байна.

 

Х.Болорчулуун: Гишүүд үг хэлж дууслаа. Батжаргал гишүүний асуултад дараачийн одоо асуудал дээр бас нэмээд хариулж болно. Асуусан асуултад. Дараагийн асуудалд оръё. 

 

Дөрөвдүгээр асуудал. Байгаль орчин, аялал жуулчлалын яам, Орчны бохирдлыг бууруулах үндэсний хороонд хэрэгжиж байгаа төсөл, хөтөлбөрүүдийн мэдээлэл болон хэрэгжилтийн талаар мэдээлэл сонсох.
 

 Мэдээлэл танилцуулгатай холбогдон хүрэлцэн ирсэн ажлын хэсэг хэвээрээ. Байгаль орчин, аялал жуулчлалын яам, орчны бохирдлыг бууруулах үндэсний хороонд хэрэгжиж байгаа төсөл хөтөлбөрүүдийн мэдээлэл болон хэрэгжилтийн талаарх мэдээллийг Байгаль орчин, аялал жуулчлалын сайд Нямжавын Уртасан танилцуулна.

 

Н.Уртнасан: Байнгын хорооны дарга, эрхэм гишүүд ээ,

 

Үндэсний аюулгүй байдлын тухай хууль, Агаарын тухай хууль, Агаарын бохирдлын төлбөрийн тухай хууль, Улсын Их Хурлын хоёр мянга хорин оны тавдугаар тогтоолоор батлагдсан Алсын арван хоёр мянга тавь Монгол Улсын урт хугацааны бодлогын баримт бичиг, хорин оны хорин дөрөвдүгээр тогтоолоор батлагдсан Засгийн газрын мянга хоёр мянга хориос хоёр мянга хорин дөрвөн оны үйл ажиллагааны хөтөлбөр, Засгийн газрын хоёр мянга арван долоон оны ерэн долоодугаар тогтоолоор батлагдсан Агаар орчны бохирдлыг бууруулах үндэсний хөтөлбөрт Улаанбаатар хотын агаарын бохирдлыг ная хүртэл хувь бууруулж, бусад томоохон хот, суурин газрын агаарын бохирдлыг үе шаттайгаар шийдвэрлэхээр уур амьсгалын өөрчлөлтийг сааруулах, дасан зохицох, бүтээмжтэй, хүртээмжтэй ногоон бодлогыг хэрэгжүүлж, хүлэмжийн хийн ялгарлыг арван хоёр аравны гурван хувиар бууруулахаар заасан. 

 

Мөн агаарын бохирдлыг бууруулахад голлох үүрэг бүхий түүхий нүүрсний хэрэглээг хориглох, эрчим хүчний тарифын хөнгөлөлт үзүүлэх, нам даралтын зуухыг буулгах, яндангаас гарах утаа шүүлтүүр суурилуулах зэрэг арга хэмжээ авахыг Засгийн газрын тогтоолууд болон Үндэсний аюулгүй байдлын зөвлөлийн зөвлөмж, Засгийн газрын хуралдааны тэмдэглэлүүдэд тодорхойлсон байгаа. Өнгөрсөн хугацаанд хийсэн голлох ажлуудын үр дүнгийн талаар дурдвал Нийслэлийн засаг даргын ажлын албатай хамтран өнгөрсөн хоёр мянга хорин онд арван зургаагаас зуун киловатт цаг хүртэлх 2293 зуухыг төвлөрсөн дулаан цахилгаан сайжруулсан түлшинд, зуун киловатт цагаас дээш хүчин чадалтай дулаан үйлдвэрлэх, дулаан түгээх дулаан нь, дулаанаар зохицуулалттай хангах тусгай зөвшөөрөлтэй хорин гурван аж ахуйн нэгжийн хоёр зуун дөчин нэгэн халаалтын зуух, тусгай зөвшөөрөлгүй хоёр зуун далан есөн аж ахуйн нэгжийн дөрвөн зуун дөрвөн халаалтын зуух, зургаан зуун дөчин таван халаалтын зуухнаас төвлөрсөн дулаанд жаран есийг, цахилгаан халаалтад дөчин дөрвийг, хийн халаалтад тавин гурвыг, сайжруулсан түлшинд зуун далан дөрвийг, баяжуулсан нүүрсэнд жаран зургаан халаалтын зуухыг шилжүүлж, наян нэгэн мянга таван зуун гучин есөн тонн түүхий нүүрсний хэрэглээг зогсоогоод байна. 

 

Нийслэлийн зүүн бүсэд шинээр барих сайжруулсан шахмал түлшний үйлдвэрийн барилга байгууламж, дэд бүтэц, тээвэр, тоног төхөөрөмжид шаардагдах хөрөнгийг холбогдох техник, эдийн засгийн үндэслэл, тооцоо, судалгаанд тулгуурлан улсын төсвөөс хорин гурван тэрбум төгрөгийн санхүүжилтийн дэмжлэг олгосон байна. Аймгийн төв, арван мянгаас дээш хүн амтай сум, суурин газрын гэр хорооллын өрхийн ахуйн хэрэглээ болон халаалтын зориулалтаар хүйтний улиралд шөнийн цагт хэрэглэсэн цахилгааны тарифыг тавин хувиар бууруулж, хөнгөлөлт үзүүлэхээр заасныг Засгийн газрын хоёр мянга хорин оны зуун арван тавдугаар тогтоолд зуун хувь болгон өөрчлөлт оруулснаар цахилгааны шөнийн тарифын хөнгөлөлтийг зөвхөн Улаанбаатар хот, хорин нэгэн аймгийн төв, арван арван мянгаас дээш хүн амтай гурван суманд үзүүлэхээр шийдвэрлэсний дагуу Орчны бохирдлыг бууруулах үндэсний хорооноос цахилгааны шөнийн тарифын хөнгөлөлтөд арван найм аравны таван тэрбум төгрөгийн санхүүжилтийн дэмжлэг үзүүлэхээр төсөв баталж, Эрчим хүчний яамтай хамтран хэрэгжүүлж байна. 

 

Дээрх арга хэмжээнүүдийг яаралтай хэрэгжүүлсний үр дүнд агаар дахь агаар бохирдуулах бодисын хэмжээ хоёр мянга хорин оны жилийн дундаж агууламжийг арван зургаан онтой харьцуулахад нарийн ширхэгт pm2.5 тоосонцор гучин найман хувиар, pm10 тоосонцор гучин хувиар тус бүр буурч, хүхэрлэг хий гучин хувиар, азотын давхар исэл хоёр мянга арван зургаан оныхтой ижил түвшинд байна. Тээврийн хэрэгслээс үүдсэн агаарын бохирдлын түвшин шалтгааныг судлахад арваас дээш жилийн насжилттай тээврийн хэрэгсэл стандартын шаардлага хангахгүй шатахуун хэрэглэснээс агаарын бохирдлыг нэмэгдүүлэх нэг гол хүчин зүйл болж байна. Авто тээврийн үндэсний төвийн мэдээллээр хорин нэгэн онд Улаанбаатар хотод нийтдээ зургаан зуун хорин нэгэн мянган есөн зуун гучин есөн хөдөлгөөнт эх үүсвэр байна. 

 

Манай улсад ашиглагдаж байгаа автомашины жилийн дундаж түлш зарцуулалт дэлхийн дундажтай харьцуулахад нэг аравны дөрөв дахин өндөр байна. Энэ нь Монгол Улсад том оврын автомашины хэрэглээ өндөр бензин, цахилгаан хосолмол хөдөлгүүртэй болон газ, цахилгаан хөдөлгүүртэй автомашины хэрэглээ бага, нийт автомашины ная орчим хувийг арав ба түүнээс дээш насжилттай автомашин эзэлдэг. Чанар үзүүлэлт, чанарын үзүүлэлт муу, евро хоёр ангиллын бензин, дизель түлш импортлон хэрэглэдэг зэрэгтэй шууд хамааралтай байна.

 

Мөн түүнчлэн Улаанбаатар хотод арван найман аж ахуйн нэгж байгууллагын есөн зуун дөчин есөн ширхэг автобусны ная гаруй хувь нь арваас дээш жилийн нас насжилттай, дөчөөс дээш хувь нь утаа тортог их хаядаг болох нь авто тээврийн улсын үзлэгээр тогтоогдсон. Иймд бид нар цаашдаа нийслэлийн одоо нийтийн тээврийн үйлчилгээг дэлхийн чиг хандлагатай нийцүүлэн шинэ шатанд гаргаж, урт, дунд хугацааны бодлогын бичиг баримтууддаа цахилгаан тэжээлтэй автобусыг Монгол Улсад нэвтрүүлэхийг бодлогоор дэмжин, гаалийн болон нэмэгдсэн өртгийн албан татвараас чөлөөлөх шаардлагатай байна. 

 

Орон нутгийн агаарын чанарыг сайжруулах зорилгоор аймгийн төвийн дулаан станц болон нам даралтын уурын зуухны янданд утааны шүүлтүүрийг суурилуулах ажлуудыг бид мөн эхлүүлээд байна. Хөрсний бохирдлыг бууруулах чиглэлээр хийж байгаа ажлуудаас дурдвал гэр хороолол, гэр хорооллын ариун цэврийн байгууламж, цэвэрлэх байгууламжийн лаг хаягдлыг байгальд халгүй аргаар шатааж устгах туршилтын төслийг бид хэрэгжүүлж эхлээд байна. Аюултай хог хаягдлын түр хадгалах агуулахын барилгын жишиг зураг төсөл загварыг боловсруулж, ажлын зураг төслийн магадлалыг Барилга, хот байгуулалтын яам, Барилгын хөгжлийн төвөөр хийлгэж батлуулсан байна. 

 

Дээрх батлагдсан зураг төсөлд үндэслэн аюултай хог хаягдлын байгууламжийг Улаанбаатар хотын Баянзүрх дүүрэг, Хөвсгөл аймгийн Мөрөн, Завхан аймгийн Алдархаан, Дорнод аймгийн Баянтүмэн, Сэлэнгэ аймгийн Сүхбаатар, Дорноговь аймгийн Сайншанд сумдад барьж ашиглалтад оруулах ажлыг хийж байна. Мөн гэр хорооллын нүхэн жорлонг стандартын дагуу болгох зорилгоор Улаанбаатар хотын Баянзүрх дүүргийн мянга, Хан-Уул дүүргийн мянган жорлонг шинэчлэх ажлыг эхлүүлээд байна. Энэ жил мөн Туул голын эрэг орчмын дөрвөн мянга хоёр зуун өрхөд эко жорлонг суурилуулах ажлыг эхлүүлэх шатандаа явж байна. 

 

Хог хаягдлыг бууруулах чиглэлээр хийсэн ажлуудыг дурдвал хаягдал дугуй боловсруулах болон боломжтой бусад хаягдлыг худалдан авах, дахин боловсруулах төслийг дэмжих ажлын хүрээнд томоохон зах, худалдааны төвүүд, автомашины зах, засвар үйлчилгээ олноор байрших газруудаас зуун наян мянган ширхэг хаягдал дугуй татан авалт хийж, байгальд ээлтэй аргаар устган дахин боловсруулж бүтээгдэхүүнүүдээр нь нийслэлийн нэр бүхий арван гурван сургууль, цэцэрлэгийн цогцолборын дөрвөн мянган талбайг хавтангаар хучиж, тохижууллаа. Орчны бохирдлыг бууруулах үндэсний хороо арилжааны гурван банктай гэрээ байгуулан нийт гурван тэрбум төгрөгийг байршуулан ногоон зээлийн хүүгийн зардлын санхүүжилтийн зээлийг олгож эхэллээ. Хорин оны арван нэгдүгээр сарыг дуустал бид дөрвөн зуун тавин хоёр зээлдэгчид зээл олгож, гэрээний дагуу найман зуун дал гаруй сая төгрөг, зээлийн хүүгийн хөнгөлөлтийн ашиглалаа үлдэгдэлд тооцсон хүүгийн орлого нь зуун сая төгрөг. Одоогийн байдлаар бол хоёр аравны хоёр тэрбум төгрөгийн ногоон зээлийн хүүгийн санхүүжилтийн үлдэгдэлтэй байна. 

 

Орчны бохирдлыг бууруулах үндэсний хороо нийслэлийн халамжийн газартай хамтран ажиллах гэрээ байгуулж, нийслэлийн арван мянган зорилтот бүлгийн тэгээс хоёр зуун дөч хүртэлх оноотой өрхүүдэд түлш худалдан авахад шаардагдах нэг аравны таван тэрбум төгрөгийн дэмжлэгийг үзүүлэх ажлыг хоёр мянга арван есөн оноос эхлэн хэрэгжүүлэн ажиллаж байна. Мөн түүнчлэн оршин суух хаягтаа амьдардаггүй, амьжиргааны түвшнийг тодорхойлох судалгаанд хамрагдаагүй хөл хорионы одоо улмаас өрхийн орлогогүй болсон зорилтод 7840 өрх тус бүрд есөн зуун гучин гурван тонн сайжруулсан түлшийг олгосон байна. Яндангаа хөөлье аяны хүрээнд хийсэн ажлыг дурдвал хоёр мянга хорин оны есдүгээр сарын тавнаас эхлэн яндангаа хөөлье аяныг улс орон даяар өрнүүлсэн. Таван толгой түлш компанийн хэрэглэгчдэд үйлчлэх албатай энэ ажлыг хамтран зохион байгуулсан. Аяны хүрээнд зургаан дүүргийн гэр хорооллын айл өрхүүдийн яндан зуух, пийшин хөөлөх мэргэжлийн яндан хөөлөгч дөрвөн зуу гаруй залуусыг нийт арван хоёр удаагийн сургалт зохион байгуулж ажилласан байгаа. 

 

Энэ Бейсен гишүүн асуусан учраас гэрээний дагуу бол 326 сая төгрөгийн санхүүжилтийг олгосон байгаа. Энд бол цалин, багаж хэрэгсэл, нэг хүний сарын одоо дундаж цалин хөлс багтсан ийм тооцоогоор бол 326 сая төгрөгийн санхүүжилт олгосон байна. Үүний үр дүнд бол гэр хорооллын 12628 айлын яндан пийшинг хөөлж, дотоод агаарын хийн хордлогод одоо өртөх ийм болзошгүй эрсдэлээс иргэдийг сэргийлж чадсан байна. 

 

Цаашид баримтлах бодлогын хүрээнд хийх ажлуудыг дурдвал Улаанбаатар хотын агаарын бохирдлыг бууруулах бодлогын хүрээнд хэрэгжүүлэх арга хэмжээ нь хүн амын суурьшлын ерөнхий төлөвлөгөөг бид боловсруулж, бүс нутагт үйлдвэрлэл, үйлчилгээ, хөдөө аж ахуйг төрөлжүүлэх, төрөлжүүлэн хөгжүүлэх замаар нийслэлийн хүн ам амын төвлөрлийг зогсоох, нийслэлд шилжин ирэх хөдөлгөөнийг хязгаарлах, нийслэлийн гэр хорооллын тэлэлтийг зогсоох, яндангийн тоог нэмэгдүүлэхгүй байх, нүүлгэн шилжүүлэлт, дахин төлөвлөлтийн эрх зүйн орчныг бүрдүүлж, ачаа тээврийн төмөр зам, хурдны авто зам төслийг хэрэгжүүлэх, төрийн байгууллага, их, дээд сургуулиудыг нийслэлээс одоо нүүлгэн шилжүүлэх асуудлыг судалж зохион байгуулах, хөрөнгө оруулалтыг орон нутаг руу чиглүүлэн, жижиг дунд үйлдвэрлэлийг хөгжүүлэх, ажлын байр бий болгох зэрэг олон ажлуудыг үе шаттайгаар хэрэгжүүлэх шаардлагатай байна. 

 

Мөн Улаанбаатар хотын гэр хорооллын айл өрхийн гэр, байшингийн халаалтыг хийн болон цахилгаанаар шийдвэрлэхэд үзүүлэх дэмжлэгийг өргөжүүлэх, дулаан алдагдлыг бууруулах зорилгоор дулаалгын материалаар хангах ажлыг үе шаттайгаар хийх зайлшгүй шаардлагатай байна. Мөн түүнчлэн евро тав стандартад нийцсэн, чанарын шаардлага хангасан шатахууны импорт хэрэглээг дэмжиж Онцгой албан татварын тухай хуульд нэмэлт, өөрчлөлт оруулах тухай хуулийн төслийг боловсруулан ажиллаж байна. Хийн түлшээр ажилладаг тээврийн хэрэгслийн тоог нэмэгдүүлэх чиглэлээр хийгээр ажилладаг тээврийн хэрэгсэлд ногдуулах онцгой албан татварыг тэглэхэд анхаарч, Засгийн газрын тогтоолд өөрчлөлт оруулах шийдвэрийн төслийг мөн боловсруулж, хэлэлцүүлэн шийдвэрлэхээр ажиллаж байна. 

 

Төр хувийн хэвшлийн түншлэл, олон нийтийн оролцоог хангах талаар танилцуулбал Энержи ресурс компаниас авах угаасан нүүрсний гэрээт хугацаа хоёр мянга хорин гурван онд дуусах тул Засгийн газрын үйл ажиллагааны хөтөлбөрийн хэрэгжилтийг хангаж, агаарын бохирдлыг хоёр мянга хорин дөрвөн онд наян хувиар бууруулах зорилтыг хэрэгжүүлэх хүрээнд шахмал түлшний үндсэн түүхий эдийн хүхрийн хэмжээ нэг аравны хоёр байгааг тэг зууны наян таван хувь хүртэл, үнслэг нүүрс төрөгчийн дутуу ислийг хорин таваас дөчин хувиар бууруулах зорилгоор нүүрс баяжуулах, угаах үйлдвэрийг Багахангай дүүрэгт шинээр барьж байгуулах, санхүүжилтийг орчны бохирдлыг бууруулах үндэсний хорооны санхүүгийн дэмжлэгээр дэмжлэг үзүүлэхээр ажиллаж байна. 

 

Бичил ногоон орчин, хөдөлгөөн өрнүүлэх талаар танилцуулбал. Ногоон байгууламжит талбайн хэмжээг хоёр мянга хорин таван он гэхэд хорин таван хувьд хүргэхээр зорилт тавин ажиллаж байна. Өнгөрсөн хугацаанд хоёр мянга арван зургаан онд бол Улаанбаатар хотод нэг хүнд ногдох ногоон байгууламжийн хэмжээ нэг аравны долоон метр квадрат байсныг хоёр мянга хорин онд тав аравны нэг метр квадратад хүргэж, хотын ногоон байгууламжийн хэмжээ бол гурав дахин нэмэгдсэн үзүүлэлттэй байна. Энэ бол сүүлийн жилүүдэд авч хэрэгжүүлсэн арга хэмжээний томоохон үр дүн гэж ойлгож болно. 

 

Нийслэлийн захирагчийн алба хоёр мянга арван зургаагаас хоёр мянга хорин онд нийтдээ арван хоёр мянган ширхэг шилмүүст мод шилжүүлэн суулгасан байгаа. За зөвхөн Улаанбаатар хотын жишээн дээр авч үзэхэд зуун га талбай ногоон байгууламжийн арчилгааны зардалд бол хорь орчим төгрөг шаардлагатай байдаг. Өнгөрсөн хоёр мянга хорин онд хамгийн их буюу арван нэг аравны таван тэрбум төгрөгийг зуун наян га талбай арчилгаанд зарцуулж байгаа нь нийт одоо шаардлагатай төсвийнхөө гучин хувьд хүрэхгүй байгаа байна. Улаанбаатар хотын ногоон байгууламж, цэцэрлэгжилтийн мастер төлөвлөгөөнд хоёр мянга гучин он хүртэл ногоон байгууламжийн хэмжээг нэмэгдүүлэхэд найм аравны хоёр их наяд төгрөг шаардлагатай гэсэн тооцоолол байна. 

 

Өөрөөр хэлбэл бидэнд цаашдаа санхүүжилтийн асуудлыг нэн тэргүүнд шийдвэрлэх одоо зайлшгүй шаардлагатай байгаа юм. Энэхүү тулгамдсан асуудлыг шийдвэрлэхэд одоо дорвитой нэмэр оруулах үүднээс Байгаль орчин, аялал жуулчлалын яамны санаачилгаар Нийслэлийн Засаг даргын Тамгын газар, Улаанбаатар хотоос одоо Улсын Их Хуралд сонгогдсон гишүүдтэй хамтран мөн нийслэлийн зургаан дүүрэг зуун хороодтой хамтарч өрх бүр мод тарья аяныг тавдугаар сарын арван таванд Улаанбаатар хот даяар амжилттай зохион байгуулж эхлүүллээ. Бид гэр хорооллын хоёр зуун мянган өрхөд арван дөрвөн төрлийн хорин таван мянган мод бут тарихаар төлөвлөж байна. Тарьсан модыг гэрчилгээжүүлж, мод арчилж ургуулсан иргэдийг шагнаж урамшуулах эрх зүйн орчныг бүрдүүлэх талаар ажлын хэсэг байгуулан ажиллаж байна. 

 

Мөн ногоон байгууламжийг нэмэгдүүлэх үйл ажиллагаанд аймаг, нийслэл тус бүрд хоёр мянга хорин онд нэг тэрбум төгрөгийн санхүүжилт олгох боломжийг судлан орчны бохирдлыг бууруулах үндэсний хороо ажиллаж байна. Ингэснээр мод, өрх бүр мод тарих аян ногоон Монгол хөтөлбөр болон өргөжих, улс орон даяар үр дүнтэй хэрэгжих нөхцөл бүрдэнэ гэж үзэж байна. Бичил ногоон орчин хөдөлгөөнийг иргэн бүрийн үүрэг хариуцлагын хүрээнд өрнүүлж хоёр мянга хорин таван он гэхэд Улаанбаатар хотын нэг хүнд ногдох ногоон байгууламжийн хэмжээг найман метр квадратад хүргэх, аймаг орон нутагт айл өрх, албан байгууллагын өмчлөл, эзэмшлийн талбайд гурваас доошгүй том мод, таваас доошгүй бут тарих, зүлэгжүүлэх ажлыг гүйцэтгэхээр ажиллаж байна. Анхаарал тавьсанд баярлалаа.

 

Х.Болорчулуун: Сайдад баярлалаа. Сайдын мэдээлэлтэй холбогдуулан асуулт асуух гишүүд нэрсээ өгнө үү. Бейсен гишүүн, Мөнхцэцэг гишүүн, цахимаар Батжаргал гишүүн. Бейсен гишүүн асуулт асууя. 

 

Б.Бейсен: Сайдын мэдээллийг сонсож мэдлээ. Энэ байгаль орчны бохирдолтой холбоотой аюултай хог хаягдлыг боловсруулах үйлдвэр энэ аймгууд дээр баригдсан уу, хотод баригдсан уу? Ер нь бусад улс оронд очоод бид нар харж байхад, ялангуяа энэ цаасан хайрцаг, гялгар уут зэргийг одоо боловсруулах үйлдвэртэй байдаг юм байна. Буцааж одоо хэрэглэдэг. Тэгээд байгаль орчноо аюулгүй болгодог тийм юм боловсруулсан тийм юм байдаг юм байна. Тэр талаар одоо хийж байгаа ажил байна уу? Одоо байнга одоо ингээд тийм юм байхгүй болохоор чинь өчнөөн тэрбум төгрөгийн хөрөнгө зардаг, үр дүнгүй, тэгээд одоо ингээд утаа яана гээд тэгэхээр чинь энэ жил утаагаа багасгаж чадахгүй байгаа шүү дээ. 

 

Одоо хийн газ ороод ирвэл нэг утаагүй болж болох юм. Би Турк улсад гурван удаа мэргэжил дээшлүүлэхэд тэд нар энэ утаа бас нүүрс түлдэг байсан байна. Тэгээд газ ирээд л одоо ингээд утаанаас саллаа л гэж ярьж байна шүү дээ. Оросоос газ орж ирж байгаад энэ утаанаас салахгүй бол энэ агаарын бохирдол одоо яахгүй л байх гэж бодож байна. Өчнөөн тэрбум төгрөг үр дүнгүй зарцуулагдаж байна. Энэ талаар одоо ямар бодлого боловсруулж баримталж байгаа вэ?

 

Х.Болорчулуун: Асуултад Бейсен гишүүний асуултад хариулъя. Хэн хариулах уу? Хоёр номер сайд хариулъя.

 

Н.Уртнасан: Бейсен гишүүний асуултад хариулъя. Аюултай хог хаягдлын үйлдвэр барьж байгуулах тухай 2009 онд Шинжлэх ухааны академийн хими, химийн технологийн хүрээлэнгээс одоо анхны тэзү-ш хоёр мянга есөн онд баталсан байдаг. Энэ тэзү-гээс хойш бол аюултай хог хаягдлын үйлдвэр барих техник эдийн засгийн үндэслэл өнөөдрийн хүртэл боловсрогдоогүй байгаа. Аюултай хог хаягдлын үйлдвэрийг бид хаана барих юм бэ гэдэг газрын судалгааг бол өнгөрсөн хугацаанд хийсэн байгаа. Сүүлийн үед энэ газрын судалгааны судлаачид, манай энэ аюултай хог хаягдлын чиглэлээр ажиллаж байгаа мэргэжилтнүүдийн санал, дүгнэлтээр бид нар одоо төв аймагт хорин га газрыг аюултай хог хаягдлын үйлдвэр барих чиглэлээр одоо газар олголт хийж өгөөч гэсэн хүсэлтийг бол удаа дараа явуулж байгаа. 

 

Одоо харамсалтай нь мөн одоо нутгийн иргэдийн энэ эсэргүүцлээс болоод газар олголтын ажил дээр бол нэлээн саатаж байгаа. Нэн тэргүүнд бид нар энэ аюултай хог хаягдлын техник эдийн засгийн үндэслэлийг боловсруулж байж газрын асуудлыг шийдэж байж энэ төсөв хөрөнгийн асуудлыг шийдвэрлэх ийм дэс дараалалтайгаар энэ ажил хийгдэх ёстой. Гэхдээ хамгийн түрүүнд бид нар Төв аймагтаа ярьж энэ газрын асуудлыг нэн тэргүүнд шийдвэрлэхээр аймгийн Иргэдийн Хурал болон Засаг дарга нартай одоо удаа дараа уулзалтуудыг хийж, Сэргэлэн сумын иргэддээ бас энэ төслийн үр шим, ач холбогдол, ажлын байр нэмэгдэх гээд энэ бусад ажлуудыг танилцах ажлуудыг өнөөдөр эрчимтэй хийж байгаа. Аюултай хог хаягдлын үйлдвэрийг барьж байгуулахтай холбоотойгоор өнгөрсөн жил зургаан аймагт юу таван аймаг, нийслэлийн Баянзүрх дүүрэг дээр аюултай хог хаягдлын агуулахыг барьж байгуулсан. Энэ жил мөн хоёр багцаар зургаан аймагт аюултай хог хаягдлын агуулахыг барьж байгуулахаар ингэж ажиллаж байгаа. Хоёр дахь асуулт нь юу байлаа.

 

Х.Болорчулуун: Болсон уу? Бейсен гишүүн тодруулъя гэж байна.

 

Б.Бейсен: Агаарын бохирдлын асуудал асуусан. 

 

Х.Болорчулуун: Хоёр номер нэмж хариулъя.

 

Н.Уртнасан: Хоёр мянга арван есөн онд Засгийн газрын тогтоолоор Улаанбаатар хотод түүхий нүүрс оруулахыг хориглосон ийм тогтоол гарснаас хойш энэ түүхий нүүрсний хэрэглээтэй холбоотой асуудлыг бас бид нар үе шаттайгаар шийдэж байгаа. Зуун киловатт цагаас дээш энэ уурын зуухнуудад бид нар түүхий нүүрсний хэрэглээг багасгах талаар хими болон одоо цахилгаан хөдөлгүүрт холбох ажлуудыг үе шаттайгаар хийж байгаа талаар би сая тайландаа тодорхой тоонуудыг бол дурдсан байгаа. Цаашдаа энэ хийн түлш болон одоо цахилгаан хөдөлгүүрт шилжихтэй холбоотой тоног төхөөрөмжийн зардлыг гаалийн татвар, бусад одоо татварын байдлаар хөнгөлөх, дэмжих энэ ажлуудыг бас үе шаттайгаар хийх ийм шаардлагатай байгаа юм. Агаарын бохирдлыг бууруулах агаарын бохирдолд үндсэн нөлөөлж байгаа бид нар энэ шалтгаануудаа зөв тооцох ёстой. Яг өнөөдрийн байдлаар бол…/минут дуусав/

 

Х.Болорчулуун: Нэг минут нэмж олгоё. 

 

Н.Уртнасан: Ер нь бол агаарын бохирдлын наян хувь нь хоёр зуун мянга орчим гэр хорооллын яндан буюу дулааны нам даралтын зуухнаас гарч байгаа энэ утааны хувь эзэлж байгаа юм. Тэгэхээр агаарын бохирдолтой тэмцэх урт, дунд, богино хугацааны хувьд гэж авч үзэх юм бол бид нар эхний ээлжид нийслэлийн энэ агаарын чанарын бүсэд оршиж байгаа айл өрхүүдээ сайжруулсан шахмал түлшээр хангах, дунд хугацаанд бол төвийн нэгдсэн системд холбох, урт хугацаанд бол мэдээж орон сууцжуулах ийм гурван үндсэн чиглэлээр одоо бодлого баримталж ажиллаж байж энэ агаарын бохирдлыг бууруулах хамгийн том энэ наян хувьтай байгаа шалтгааныг бууруулах үндсэн нөхцөл гэж ингэж үзэж байгаа юм.

 

Х.Болорчулуун: Бейсен гишүүн тодруулж асууя.

 

Б.Бейсен: Энэ жил ер нь хүхрийн хэмжээ, агаарт байгаа үнслэг болон одоо нүүрс төрөгчийн дутуу ислийн хэмжээ ер нь хэд байсан юм бол энэ жил? Өвөлдөө агаарт.

 

Х.Болорчулуун: Нэг номерт микрофон олгоё.

 

Б.Алтанзул: Орчны бохирдлыг бууруулах үндэсний хорооны нарийн бичгийн дарга Алтанзул. Улаанбаатар хотын агаарын бохирдол бол түрүүн сайд хэлсэн. Ная орчим хувь нь бол тэр нам даралтын зуухнаас яваад байгаа юм. Таван толгой түлшийн хийж байгаа шахмал түлш бол Таван толгойгоос олборлож байгаа нүүрс нь өөрөө хүхрийн хийн хэмжээ нь бол нэг аравны гурван метр микро грамм метр кубээс дээш одоо хүхрийн хэмжээ бол байнга одоо илрэх болсон учраас бид нар Таван толгой түлш компанид бол угаах үйлдвэрийн одоо үйлдвэрт нь нэмж технологийн шинэчлэл хийх ийм зорилгыг хийж байгаа. Ингэж угааснаар бол агаарын чанарын үзүүлэх нөлөөлөл бол ноль зууны наян таван микро грамм метр куб хүртэл буурах ийм боломжийг бүрдүүлж байгаа. 

 

Тэгэхлээр энэ жилээс энэ жилийн одоо намраас эхлээд сайжруулсан шахмал түлш маань бол хүхэргүй байна. Дээрээс нь pm2.5, pm10гэдэг бүдүүн нарийн ширхэгтэй тоосонцор, азотын давхар исэл…/минут дуусав/

 

Х.Болорчулуун: Мөнхцэцэг гишүүн асуулт асууя.

 

Г.Мөнхцэцэг: Энэ агаарын бохирдол, хөрсний бохирдол гэхээр бид нар ихэвчлэн одоо нийслэл хотдоо тодорхой арга хэмжээнүүдийг авч хэрэгжүүлээд ингээд яваад ирсэн. Одоо энэ чинь одоо бас аргагүй юм. Хүн амын маань дийлэнх хувь нь амьдарч байгаа энэ нийслэл хотынхоо арга хэмжээнд зайлшгүй шаардлагатай байгаа энэ авч арга хэмжээнүүдийг авч хэрэгжүүлэх юм бол одоо зүй зохистой юм. Тэгэхдээ бол бид одоо бас энэ хөдөө орон нутгаа анхаарахгүй бол бас ялангуяа энэ говийн бүс нутаг бол одоо цөлжилт бол гамшгийн хэмжээнд хүрчихсэн ийм байдалтай байж байгаа. Би бүр тухайлан, Дундговь аймгийн саяын одоо болсон байгалийн энэ гамшигт үзэгдлүүдэд одоо хохирсон хохирлын хэмжээг тогтоох мөн одоо тэр нөхөн сэргээлтүүдийг явуулах талаар бол бас яаманд тодорхой хэмжээний бичиг баримт одоо саналуудаа бас хүргүүлсэн байгаа. Энэ талаар одоо яам ямар арга хэмжээ авч хэрэгжүүлж байгаа вэ гэдэг дээрээ би бас эхний асуултыг тавья гэж ингэж бодож байна. 

 

Өнөөдөр бол одоо үнэхээр Дундговь аймагт болсон энэ байгалийн гамшигт үзэгдлийн дараагаар бол одоо үнэхээр малын зүс, хүний царай, газрын хөрс гурав нэг л өнгөтэй, ийм л одоо байдалтай болчихсон. Үнэхээр гамшгийн түвшинд хүрчихсэн ийм байдалтай байж байгаа. Тэгэхээр та бүхэн маань одоо байгаль орчинд учирсан энэ хохирлын одоо үнэлгээг хийх, мөн арилгах талаар арга хэмжээ авах ийм одоо чиг үүрэгтэй байж байгаа. Тэгэхээр энэ дээр одоо яам маань ямар арга хэмжээ авч хэрэгжүүлэх гэж байна вэ? 

 

Байгаль хамгаалах тухай хуулийн энэ хорин хоёрын гуравт бол тодорхой заагаад өгчихсөн байж байгаа. Байгалийн гамшиг, гэнэтийн аюулаас сэргийлэх, түүний эх үүсвэрийг хязгаарлах, хор уршгийг нь арилгах, байгаль орчныг засаж сайжруулах, байгалийн баялгийг нөхөн сэргээх арга хэмжээг төрийн захиргааны төв байгууллага, иргэний хамгаалалтын байгууллага, бүх шатны засаг дарга, холбогдох байгууллагууд авч хэрэгжүүлэх үүрэгтэй гээд ингээд бүр үүрэгжүүлээд хүртэл заачихсан байж байгаа. Энэ чиглэлээр одоо бас энэ одоо говийн бүсэд ямар арга хэмжээ авч хэрэгжүүлж байна вэ? Дээрээс нь тэр ногоон зээлийг хэдэн хувь нь хөдөө орон нутагт олгосон бэ? Цөлжилтөд олгосон бэ? Мөн дээрээс нь дахиад одоо энэ цаашаа мод бут тарих тал дээр энэ цөлжөөд байгаа энэ говийн бүс нутгуудад одоо хэдий хэмжээний тэтгэлэг, зээл тусламж мөн одоо төсөл хөтөлбөрүүдийг хэрэгжүүлж байгаа вэ гэсэн ийм тодорхой одоо асуултуудыг тавьж хариулт авъя.

 

Х.Болорчулуун: 2 номер сайд хариулъя.

 

Н.Уртнасан: Энэ цөлжилттэй тэмцэх тухай эрх зүйн орчны талаар бас эхлээд хариулт өгөх нь зүйтэй байх гэж бодож байна. Цөлжилттэй тэмцэх үндэсний хөтөлбөр одоо арван жил хэрэгжээд дууссан байгаа. Тэгээд бид нар энэ хөтөлбөрийн хэрэгжилтэд үнэлэлт, дүгнэлт өгч байж цаашдаа бид энэ цөлжилттэй тэмцэх бодлого төлөвлөлт, төсөв дээрээ ямар шинэчлэлийг хийх ёстой юм бэ гэдэг энэ үнэлэлт, дүгнэлтийг гаргах шаардлагатай гэж ингэж үзэж байгаа юм. Хоёр мянга арван есөн онд бол Засгийн газраас хөрс хамгаалах, газрын доройтлыг бууруулах, хөрсний доройтлыг бууруулах хөрсийг үндэсний хөтөлбөрийг бол баталсан байгаа. Энэ үндэсний хөтөлбөрийн хэмжээнд бид нар цаашдаа энэ цөлжилттэй хэрхэн тэмцэх вэ гэдэг дээр Засгийн газар тодорхой үе шаттай ажлуудыг хийх шаардлагатай байгаа юм. 

 

Яг өнөөдрийн байдлаар сүүлийн жилүүдэд энэ цөлжилттэй хэрхэн тэмцэж байна вэ гэвэл ерөөсөө элсний нүүдлийг сааруулах, хашилт хамгаалалт хийх, говийн одоо баян бүрдийг хаших, хамгаалах, сэргээх зэрэг зардлуудад дөрвөн зуугаас таван зуун сая төгрөг зарцуулж байгаа юм. Энэ бол манай цөлжилтийн мэргэжилтнүүдийн гаргаж өгдөг төсөвлөдөг, төлөвлөдөг зардлын таван хувьд ч хүрэхгүй байгаа. Ийм зардлаар бид нар цөлжилттэй тэмцэж ирлээ. Тэгээд цөлжилт бол жишээлбэл Говьсүмбэр аймгийн, Дорноговь аймгийн, Баянхонгор аймгийн өөрийн асуудал биш, Монгол Улсын асуудал биш, энэ бүс нутгийн хэмжээнд яригдаж байгаа энэ том асуудал дээр бид нар цаашдаа онцгой анхаарч эрс шинэчлэл хийж, энэ бодлого өмнө нь хэрэгжүүлж байсан бодлогын бичиг баримтууддаа энэ гүйцэтгэл тал дээр нэлээн анхаарч ажиллах шаардлагатай юм байна гэж ингэж үзэж байгаа. 

 

Цөлжилттэй холбоотой төслүүдийг асуусан. Ерөнхийдөө олон улсын одоо хамтын ажиллагааны хүрээнд хоёр төсөл хэрэгжиж байгаа. Азийн Нэгдсэн Үндэстний Байгууллагын хөгжлийн хөтөлбөрийн хүрээнд бол долоо аравны…/минут дуусав/

 

Х.Болорчулуун: Цаг нэмье минут нэмье.

 

Н.Уртнасан: НҮБ-ын хөгжлийн хөтөлбөрийн одоо долоо аравны найман сая долларын Архангай, Завхан, Баянхонгор, Говь-Алтай аймагт бол бэлчээр, ойн доройтлыг бууруулах замаар тогтвортой амжилтаар дэмжих ийм төсөл байгаа. Замын-Үүд суманд бол та НҮБ-ын хүнс хөдөө аж ахуйн байгууллагын 554 мянган ам.долларын ийм одоо санхүүжилттэй төсөл байгаа. Энэ мөн одоо элсний нүүдлийг сааруулах, салхинаас хамгаалах чиглэлийн ийм хоёр төсөл хэрэгжиж байгаа. Цөлжилттэй тэмцэх дээр мөн одоо ойжуулах энэ ойн норматив зардлыг бид өөрчлөх энэ одоо саналыг мөн Сангийн яаманд хүргүүлж ажиллаж байна. Учир нь бол говь хээрийн бүсэд нэг га ойг ойжуулах энэ цөлжилттэй тэмцэхэд бол хоёр сая төгрөгийн норматив зардал тогтоочихсон. Хангайн бүсэд нэг аравны зургаан сая төгрөгөөр тогтоосон. Энэ нормативаар маш олон жил явж ирсэн. Тэгэхээр энэ нормативыг бид өөрчлөхгүйгээр ой бүхий сан бүхий газар талбайг нэмэгдүүлэх…/минут дуусав/

 

Х.Болорчулуун: Мөнхцэцэг гишүүн тодруулъя.

 

Г.Мөнхцэцэг: Би түрүүн тодорхой асуулт асуусан л даа. Тэр Дундговь аймагт болсон сая тэр байгалийн гамшгийн дараагаар учирсан хохирлыг одоо шинжилгээнд үнэлгээ хийлгэе. Арилгах талаар арга хэмжээ авч өг ингэж өгөөч гэсэн ийм бичгийг бол одоо бас яаманд хүргүүлсэн л дээ. Тэгэхээр энэ одоо хаанаа яваад гацчихав. Энэ дээр одоо та бүхэн маань ямар дүгнэлт гаргасан, ямар арга хэмжээ авч хэрэгжүүлэх гэж байгаа вэ гэдгийг би хамгийн түрүүнд асуусан. Тэгээд энэ дээр асуулт хариултаа авъя. Дээрээс нь мөн одоо бас энэ одоо цөлжилттэй холбоотойгоор бүр тодорхой асуулт асуусан. Тэр ногоон зээлээс хэдэн хувь нь хөдөө орон нутагт, ялангуяа энэ говийн бүсэд олгогдсон бэ гэдгийг асуусан. Тэгээд асуултууд маань дэлгэрэнгүй хариулт авмаар байдаг.

 

Х.Болорчулуун: Хариулъя. Хоёр номерт микрофон.

 

Н.Уртнасан: Ногоон зээлийн санхүүжилт нь өөрөө яг одоо тухайн зээлийг санхүүжүүлж байгаа санхүүжилт биш, ногоон зээл авч байгаа хүүгийн одоо санхүүжилт, хүүгийн дэмжлэг, хүүгийн татаас гэж ярьдаг. Юуны хэллэгээр. Ийм чиглэлээр олгогдож байгаа юм. Яг цөлжилтөд цөлжилттэй тэмцэж байгаа төслүүд дээр биш, энэ бол нөгөө ногоон байгууламж, ногоон технологийг нэвтрүүлж байгаа агаар орчин, хөрсний бохирдлыг бууруулах, эрчим хүчний хэмнэлттэй халаагуур, дотоод орчны энэ агаарын бохирдлыг бууруулахтай холбоотой шилдэг технологи нэвтрүүлсэн ийм иргэн, аж ахуйн нэгжүүдэд олгож байгаа ийм зээл. Яг өнөөдрийн байдлаар цөлжилттэй холбоотой иргэн, аж ахуйн нэгжээс ирсэн төслүүдэд бол ийм төс зээл олгогдоогүй байгаа. Энийг шууд зээл гэж олгохгүй. Ногоон зээлийн хүүгийн татаас хэлбэрээр банкнуудаас олгож байгаа ийм зээл юм. Тэр судалгаатай холбоотой асуудал…/минут дуусав/

 
Х.Болорчулуун: Гурван номер Батмөнх, Энхмөнх. 

 

Г.Энхмөнх: Цөлжилттэй холбоотой таны ирсэн бичигт бид албан ёсоор яаралтай хариу өгье. Тэгэхлээр яг энэ Байгаль орчин, аялал жуулчлалын яам цөлжилттэй холбоотой хоёр мянга хорин нэгэн онд бол 550 сая төгрөгийн төсөв байгаа. Энэ дээр бол хамгаалалтын ойн зурвас байгуулах гээд. Энэ Дундговь аймгийн хувьд бол Дундговь аймгийн Сайнцагаан сум хамрагдсан байгаа. Энэ бусад бас гурваас дөрвөн аймгуудын дөрөв, таван сум хамрагдаад нийтдээ хоёр зуу орчим га талбайд бид хэд ойн хамгаалалтын зурвас байгуулахаар төлөвлөөд ажиллаж байгаа. Хорин хоёр оны төсөв дээр бас энэ хоёр зуун га талбайг бас нэмэгдүүлэх, үр дүнг нь илүү сайжруулах чиглэлээр ажиллаж байгаа. Тэгэхлээр таны ирүүлсэн бас тодорхой судалгаа хийлгэх шаардлагатай энэ албан бичгийг нь бид албан ёсоор хариу хүргүүлье. Баярлалаа.

 

Х.Болорчулуун: Батжаргал гишүүн цахимаар асуулт асууя.

 

Ж.Батжаргал: Тэгэхээр хоёр гурван асуулт байна. Мэдээж манай Орчны бохирдлыг бууруулах үндэсний хороо бол бас зохих түвшинд ажиллаж байгаа. Би тэгж ойлгож байгаа. Сүүлийн он жилүүдэд энэ авч хэрэгжүүлж байгаа арга хэмжээнүүд бас зохих үр дүнгүүдээ өгч дам дамаа энэ Улаанбаатар хотын иргэдэд бол үр дүн нь мэдрэгдэж байгаа гэдгийг зориуд хэлмээр байна. Тэгэхээр энэ бодлого, арга хэмжээг аймгийн төвүүд, хөдөөгийн суурин газруудтай яаж хэрэгжүүлэх вэ гэдэг асуудал дээр ямар бодлого чиглэл байна вэ? Энэ чинь Улаанбаатар хотын үндэсний хороо биш. Улсын хэмжээний үндэсний хороо. Тэгэхээр энэ төв суурингийн иргэдэд тэгш бодлого, үйл ажиллагаа нь хүрч үр дүн нь мэдрэгдэх ёстой гэдэг үүднээс нь хэлж байгаа юм гэж. 

 

Хоёр дахь зүйл түрүүн та Байгаль орчны сайдын одоо юун дотор хариулт дотор гаргана лээ. Энэ ногоон байгууламж нэмэгдүүлэхтэй холбогдуулаад эрх зүйн зохицуулалт, урамшууллынх нь асуудлыг боловсронгуй болгоё гэж ингэж барьж байгаа юм байна. Их зөв байна. Энүүнийг бид их боловсронгуй болгох ёстой. Тарьсан жилээ ямар хэмжээний урамшуулал авах юм, тэгээд дараагийн жил дараагийн жил нь гэдэг юм уу гурван жилийн хугацаанд ер нь ямар, ямар урамшуулал авч тэгээд тэр анх тарьсан модыг нэг бүрэн гүйцэд ургах хэмжээнийх нь хугацаанд урамшууллынх нь тогтолцоог зөв шийдэж чадах юм бол ногоон байгууламжийн хэмжээ нэмэгдээд явчих бололцоо боломж бүрдэх болов уу гэж бодоод байгаа юм. Энүүнийг би бас зориуд сонирхож байна. 

 

Дараагийн нэг зүйл ер нь бидэнд одоо дийлэхгүй болчхоод байгаа хог бол энэ шил байна. Энэ хатуулаг өндөртэй согтууруулах ундаа үйлдвэрлээд байгаа энэ үндэсний үйлдвэрүүд чинь нийлүүлж байгаа бүтээгдэхүүнийхээ сав баглаа боодлыг буцаан татаж авдаг ямар тогтолцоо, ямар хариуцлага байх юм бэ? Энэ архины шил юм чинь энэ орон нутагт ер нь тамтгаа алдах нь гэдэг асуудал байна. Энэ дээр ямар бодлого байна вэ гэж. 

 

Дараагийн зүйл түүхий нүүрс Улаанбаатарт хориглосонтой холбогдуулаад төв аймгийн энэ зуун мод, хотын дулааны станцын асуудал их хүндэрчихээд байгаа юм…/минут дуусав/

 

Х.Болорчулуун: Батжаргал гишүүн нэг минут сунгая.

 

Ж.Батжаргал: Жилдээ найман зуун сая төгрөгийн алдагдалтай ажиллаж байгаа. Яам үндэсний хороонд хэлж байгаад бас тодорхой хөрөнгө шийдүүлсэн гурван зуун зуугаад сая төгрөг шийдсэн юм билээ. Үлдэгдэл таван зууг нь хэзээ өгөх вэ? Хорин нэг, хорин хоёр оны хөрөнгийг нь яаж тусгах вэ? Багануур шивээ овоогоос автаар нүүрсээ татаж байгаатай холбогдоод үүсэж байгаа алдагдал шүү дээ. Энэ найман зуу гаруй сая төгрөг чинь. Энүүнийг бүрэн шийдэж өгөхгүй бол энэ аймгийн Зуунмод хотын одоо иргэдийн дулаан өвөлжих барих, энэ асуудал хүндрэх гээд байх нь цаашдаа гэдэг ийм зүйл байна. Энүүн дээр нэг хариулт авъя гэж. 
Мөн Төв аймгийн нутаг дэвсгэр дээр одоо сайжруулсан түлшний том үйлдвэр баригдчихсан. Тийм учраас орон нутаг дээр үйлдвэр байсаар байтал энэ Зуун мод хотынхон нүүрс түлээд байж боломгүй байна. Жилдээ нэг арван таван мянган тонн сайжруулсан түлшний хэрэгцээ байна. Энүүнийг нь энэ Улаанбаатар хотынх нь үнэ цэнээр энэ Зуун мод хотод нийлүүлэх асуудал дээр үндэсний хороо маань шийдвэр гаргаж энэ хорин нэгээс хорин хоёр оны өвлөөс эхлээд хэрэгжүүлмээр байна гэдгийг хэлэх байна.

 

Х.Болорчулуун: Уртнасан сайд хариулъя. Хоёр номерт микрофон олгоё. 

 

Н.Уртнасан: Орчны бохирдлыг бууруулах үндэсний хорооны төсвөөс одоо хоёр мянга хориос хорин нэгэн оны төсөв дээр орон нутагт бол одоо анх удаагаа  томоохон төслүүд бол тавигдсан. Хоёр аравны таван тэрбум төгрөгөөр аймгуудын нам даралтын зууханд утаа шүүгч суурилуулах ажил хийгдэхээр одоо тусгагдсан байгаа. Улаанбаатар хотын Налайх дүүрэг, Дундговь, Өвөрхангай, Баянхонгор, Дархан-Уул аймаг дахь одоо энэ нам даралтын утаа зуух юу уурын зууханд одоо яндан шилжин яндан ийм шүүгч утаа шүүгч суурилуулахаар шийдвэрлэсэн байгаа. Уучлаарай. Нам даралтын одоо зуухны янданд энэ утаа шүүгч шүүлтүүр суурилуулснаар бол одоо агаар бохирдуулах бодисын хоёр мянга хорин оны жилийн дундаж үзүүлэлт нь бол эрс буурах ийм тооцооллыг бас манай мэргэжилтнүүд бол гаргасан байгаа. Ер нь бол нам даралтын зууханд утаа шүүгч шилжүүлэн суурилуулах төсөв өмнөх онуудад бол огт төсөвлөгдөж байгаагүй. Цаашдаа бол бага дунд оврын нам даралтын зуухны янданд утаа шүүгч суурилуулах энэ ажлыг бол ирэх оны төсвүүдэд тусгаж суулгах ийм бүрэн боломжтой. 

 

Төв аймгийн асуудал дээр бол энэ Батжаргал гишүүний хэлсэнчлэн аймгийн дулааны станцад дэмжлэг үзүүлэх шийдвэрийг Орчны бохирдлыг бууруулах үндэсний хорооноос гаргасан байгаа. Хоёр мянга хориос хоёр мянга хорин нэгэн оны он дамжсан төсөв дээр найман зуун сая төгрөг тавьж өгсөн. Хорин онд бол таван зуун тавин сая төгрөгийг шийдэж өгсөн байгаа. Үлдэгдэл төсвийг бол гүйцэтгэлээр олгоно. Тийм. Энэ ажил бол хийгдэж байгаа.

 

Х.Болорчулуун: Дутуу байна. Үндэсний хорооноос нөгөө аймгууд юу хийх вэ? Асуусан шүү дээ.

 

Н.Уртнасан: Тийм аймгууд дээр бол ерөөсөө анх удаагаа тав аравны таван тэрбум төгрөгийн санхүүжилтийг хоёр мянга хорин нэгэн онд төсөвлөж өгсөн байгаа. Ногоон байгууламжийг дэмжихтэй холбоотой энэ саналыг бол бид нар энэ зургаан сарын арванаас өмнө төсвийн хязгаар тогтоохоос өмнө Орчны бохирдлыг бууруулах үндэсний хорооны гишүүдийн одоо хорооны хурлаар аймгуудад ногоон байгууламжийг дэмжих төсвийг нэг аймагт хэдэн төгрөгөөр тогтоох вэ гэдэг энэ саналыг боловсруулж байгаа. 
Ногоон байгууламжийг нэмэгдүүлэхтэй холбоотой түрүүн миний одоо мэдээлэлд дурдсанчлан аймаг бүрд нэг тэрбум төгрөгийн санхүүжилт олгох боломж ямар байна вэ, энэ санхүүжилтийг олгохын тулд бид нар ямар журмаар олгох юм бэ, төсөл хөтөлбөрийг хэрхэн шалгаж одоо сонгон шалгаруулах вэ гэдэг дээр ажлын хэсэг байгуулагдан энэ санхүүжилтийг олгох журмыг өмнө боловсруулж дуусаад байгаа юм. Шил, шилэн бүтээгдэхүүнийг дахин боловсруулахтай холбоотой төсвийг бол…/минут дуусав/

 

Х.Болорчулуун: Гишүүд асуулт асууж дууслаа. Хэлэлцэж байгаа асуудалтай холбоотой үг хэлэх гишүүд. Бейсен гишүүн, Батжаргал гишүүн үг хэлнэ.

 

Б.Бейсен: Агаарын бохирдолтой холбоотой сайн хог хаягдлыг боловсруулах шил, төмөр, тэгээд цаасан хайрцаг энэ тэрийг боловсруулах үйлдвэр ялгах, хадгалах тийм одоо аймаг болгонд байгуулахгүй бол аймгууд их тэлж байна. Улаанбаатар хотод хэд хэдэн дүүрэг дээр байгуулах хэрэгтэй нэг. Тэгж байж бас энэ нэг дагасан үйлдвэр байгуулахгүй бол цаасан хайрцгаа хүртэл манайх гадаадаас авч байна шүү дээ. Энийг цаашдаа бодохгүй бол өчнөөн төгрөгийн хөрөнгө тэрбум төгрөг хөрөнгө зардаг, тэгээд өргөө явагдаж байснаас тийм одоо гялгар уут боловсруулах, аюулгүй хог хаял хаягдал дээр. Аюултай нь бас тусгай журмын дагуу устгагдана биз. Энэ тал дээр бас одоо Байгаль орчны яам энэ дээр анхаараад, Засгийн газартай хамтраад төсөл хөтөлбөр хэрэгжүүлэх нь зөв байх гэж бодож байна. Гадаадын одоо туршлагатай улс орнууд байж байна. Тэд нартай хамтраад. Тийм саналтай байна. 

 

Х.Болорчулуун: Батжаргал гишүүн үг хэлье.

 

Ж.Батжаргал: Түрүүн Мөнхцэцэг гишүүн хөндөөд орхино лээ. Энэ цөлжилтийн асуудал. Саяын энэ шороон шуурга бол Монголд төдийгүй энэ азийн улс орнуудад нэлээн том сөрөг нөлөө үзүүлсэн юм шиг байгаа юм. Тэгээд тэр бол улс орнууд бол энэ Монголын цөлжилтийг бууруулах чиглэл дээр анхаарах тухай, бас үүрэг хүлээлгэх тухай асуудал яригдаад байгаа юм уу гэмээр ийм зүйл мэдээллүүд яваад байсан юм. Цөлжилтийг бууруулахад бид ногоон хэрэм, ногоон байгууламж байгуулах гэдэг бол хэтийн том зорилт. Давын өмнө шийдэх ёстой зүйл бол энэ зун хур борооных нь хэмжээг л тогтвортой байлгах тухай асуудал байгаад байгаа юм. Тийм учраас Хятадтай гэдэг юм уу, Оростой гэдэг юм уу Монголд буух хур тунадасны хэмжээг нэмэгдүүлэх, эд нар ямарваа нэгэн байдлаар үүлэнд нөлөөлөх хэлбэрээр хур тунадасыг замаас тосоод авчихдаг юмыг бууруулах талаар улс хоорондын яриа хэлэлцээр нэлээн өргөн хүрээтэй хийвэл хамгийн түрүүн гарч ирэх үр дүн шүү гэж би ингэж нэг хэлмээр байна. 

 

Хоёр дахь зүйл нь Төв аймгийн тэр үлдэгдэл санхүүжилтийн гүйцэтгэлийг нь тулгуурлаад нэгдүгээрт өгөөдхөөч. Хоёрдугаарт байдал өөрчлөгдөөгүй учраас хорин нэгээс хорин хоёр оны өвөл энэ дулааны станц дээр чинь байдал яг адилхан ирнэ. Тийм учраас хорин нэгээс хорин хоёр оны төсөвтөө найман зуун сая төгрөгийнх нь асуудлыг бүрэн тусгаж өгөөч гэж нэг ийм хүсэлт байна. 

 

Гурав дахь асуудал нь бол Төв аймгийн энэ Зуун мод хотын гэр хорооллын айл өрхүүд нь нэг жилдээ арван таван мянган тонн түлш шаардлагатай юм билээ. Энд сайжруулсан түлшийг энэ Төв аймгийн зүүнтэй байж байгаа зүүн бүсийн үйлдвэр гэж яриад байдаг үйлдвэрээс нийлүүлэх асуудлыг үндэсний хороо шийдэж өгөөч. Ингэвэл энэ аймгийн төв бас утаа, агаарын бохирдол нь буурах бололцоо боломж нь бүрдэх юм гэдгийг би зориуд хэлье. Ийм хэдэн саналыг тавьж байна. Баярлалаа.

 

Х.Болорчулуун: Гишүүд Орчны бохирдлыг бууруулах үндэсний хороонд хэрэгжиж байгаа төсөл хөтөлбөр ажлуудын талаар сайдын тайлан мэдээллийг сонсож, одоо асуулт асууж үг хэллээ. Мөн цаашид 2022 онд хэрэгжүүлэх ажлын бас тухай бас сонслоо. Миний хувьд бол одоо хэлэхэд энэ орчны бохирдлыг бууруулах талаар бол бас чамгүй мөнгө жилдээ бол тавигдаж байгаа. Хорин нэгэн онд гэхэд далан долоон тэрбум төгрөг. Бараг төсөл хөтөлбөр нийлээд 81 болчхож байгаа юм. 

 

Тэгэхээр энэ дээр бол бас бид нар аар шаар ингээд л одоо дугуй цуглуулаад л одоо шатаах ч юм уу, жорлон, айлын жорлон янзлах, тэр яндан хөөлөх айлуудын ийм ажил одоо хийгээд баймааргүй байгаа юм. Үнэхээр төсвийн тухай хуулиараа ч гэсэн тэр бас энэ чинь яг үнэндээ бол зөрчилтэй асуудал байхгүй юу. Цаашдаа далайцтайгаар бас агаарын бохирдлыг, орчны бохирдлыг бууруулах дээр л ажилламаар байгаа юм. Энэ дээр бол бас ирэх хоёр мянга хорин хоёр оныхоо төсөв дээр бол Байгаль орчны яам бас нэлээн бас өргөн хүрээнд сэтгэж, ажил төрөл ажлаа төлөвлөөсэй гэж бодож байна. Түрүүний сайдын хэлдгээр ногоон хөтөлбөрийг аймаг, дүүрэгт одоо хэрэгжүүлнэ. 
Тус бүр нэг аймагт нэг тэрбумыг, нэг дүүрэгт нэг тэрбумаас доошгүйгаар одоо төлөвлөж ногоон байгууламж барих ажлыг бас төлөвлөж байна гэж байна. Энэ бол маш зөв зүйтэй. Өөрөө ногоон байгууламж ингэж мод их тариад эхлэхэд агаар өөрөө цэвэршдэг асуудал. Энэ дээрээ бол сайн бас ажиллаарай гэдгийг бас хэлмээр байна. Түүнээс гадна Эрчим хүчний яамны зарим ажлуудыг энэ Байгаль орчин, аялал жуулчлын яамны багцанд оруулаад баймааргүй байна. Энийг бол гаргах хэрэгтэй. Энэ нь юу вэ гэвэл тэр Таван толгой түлштэй холбоотой сав баглаа боодлын зардлыг тавьчихсан байгаа шүү дээ яамны хувьд. Энийг нь бол гаргах хэрэгтэй шүү гэдгийг бас хэлье. Ингээд цаашдаа хоёр мянга хорин хоёр ондоо бас агаарын бохирдлыг бууруулах тал дээр Байгаль орчин, аялал жуулчлалын яамнаас их амжилт гаргаж ажиллахыг хүсэн ерөөе. Гишүүд үг хэлж дууслаа. 

 

Тэгээд Байгаль орчин, хүнс, хөдөө аж ахуйн байнгын хорооны энэ өдрийн хэлэлцэх асуудал дууслаа. Байнгын хорооны хуралд оролцсон нийт гишүүддээ, мөн Байгаль орчин, аялал жуулчлалын яам, түүний ажлын албаныхандаа баярлалаа. Хуралдаан дууслаа.

 
Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 Д.УЯНГА

